
هەر حزبێكی سیاسی هەڵوەستە لەسەر ئەدای خۆی لەماوەی 
نێوان دوو كۆنگرە بكات و راش������كاوانە دەس������ت بخاتە سەر 
كەموكورتییەكانی خۆیی و ئاماژە بە گۆڕانكارییەكان بكات 
و جەخت لەس������ەر ئەوە بكاتەوە گۆڕانكارییەكان پێویستیان 
ب������ە دووبارە گۆڕان������كاری لە دەس������تووری حزب)پەیڕەو و 
پرۆگرام( هەیە و بە ئاشكرا و لەنێومیدیاكان و لەسەر زاری 
س������ەركردەكانیەوە ئاماژەی پێبكات، ئەمە مانای ئەوەیە ئەو 
حزبە سیاسییە دەیەوێت بازنەی هاوبەشیكردن فراوان بكات 
و بێجگە لە ئەندام و لایەنگرانی و كادرانی خودی حزبەكە، 
هاووڵاتیانیش رای خۆیان دەرببڕن و بەشدار و هاریكاربن لە 
دروستكردنی بڕیار لەناو حزبدا، ئەم هەنگاوانەی پارتی لە 
پێش گرێدانی كۆنگرەكەی كە راشكاوانە لە راگەیاندنەكانەوە 
ئاماژەی پێدەكرێت، دەكرێت ئاسۆیەكی نوێی بۆ سیاسەتی 
داهاتووی پارت������ی لێبخوێنرێتەوە و بەچەند خاڵێك ئاماژەی 

پێدەكەین:
1- خاڵی هەرە گرنگ كە كۆنگرەی پارتی هەڵوەس������تەی 
لەسەر دەكات، دووبارە هەڵسەنگاندنەوەی دروشمی پارتییە 
و هەروەها دروش������می ئێستای رێكخس������تنی پێوەندییەكانی 
نێ������وان هەرێمی كوردس������تان و حكومەتی فیدرالی عێراقە، 
سەبارەت بە قسەكردن لەسەر فیدرالی كە دەستووری عێراق 

وەك سیستمی ئێس������تا و داهاتووی دەوڵەتی عێراق پەسەندی 
كردووە، وردكردنەوەی مانای ناوەڕۆكی سیستمی فیدرالی و 
چۆنیەتی جێبەجێكردنی دەس������تووری عێراق و جەختكردنەوە 
دەبێت لەسەر ئەو دەسەڵاتانەی دەستووری عێراق بە هەرێمی 
كوردس������تانی داوە، ئەم دەس������ەڵاتانەی دەبنە بەشێك لەو بڕیار 
و راس������پاردانەی ك������ە كۆنگرەی پارتی پەس������ەندی دەكات و 
هەمووش������ی بە جێبەجێكردنی تەواوی دەس������تووری عێراقەوە 

گرێدەدرێتەوە.
2- كۆنگرەی ئەمجارەی پارت������ی پەیڕەو و پرۆگرامی خۆی 
لەسەر بنەمای وەرچەرخان لە قۆناغی بونیادی دیموكراتیەوە 
بۆ چەسپاندنی دیموكراتی و سەقامگیری سیاسیی لەكوردستان 
دادەڕێژێتەوە، ئەمەش ب������ەو مانایەی كە پارتی وەك حزبێكی 
سیاسی چاوی لە سندوقی دەنگدان دەبێت و بەپێی میكانیزمی 
وەرگرتنی متمانە بەرێگەی س������ندوقی دەنگدان سیاس������ەتی 
خ������ۆی دادەڕێژێتەوەو بەرنامە و سیاس������ەتی خۆی لەرێگەی 
دامەزراوە ش������ەرعییەكانی كوردستان جێبەجێ دەكات و پارتی 
دەبێتە پاڵپشتێك بۆ پشتگیركردن لە دامەزراوە دەستوورییەكان و 

سەروەریی یاسا و دەسەڵاتی دادگا لەكوردستاندا.
3- ل������ە ب������واری كاری میدیا و ئ������ازادی رادەبڕی������ن، پارتی 
پش������تگیری لە بیربۆچوونی جی������اواز و رێزگرتنی بنەماكانی 

»كۆنگرە پێداچوونەوەیە بە كارەكانی 
رابردوو، خۆنوێكردنەوەیە بۆ ئێستا و 

بۆ قۆناخی داهاتوو، ئومێدەوارین كۆنگرە 
وەڵامدانەوەی پرسیارەكانی خەڵك و 

لەئاستی چاوەڕێی خەڵكدا بێت«         
مسرور بارزانی

ماف������ی مرۆڤ و فرەیی سیاس������ی دەكاتەوە و قەناعەتی بەوە 
هەیە بەب������ێ ئ������ازادی رادرەبڕین دیموكرات������ی بوونی نییە و 
پێویستە یاس������ا هەموو ئازادییەكان بە ئازادی رادەربڕینیشەوە 
رێكبخات������ەوەو چوارچێوەیەك دابنرێت بۆ ئەوەی كەس نەتوانێت 
ئازادی بەرامبەر پێش������ێلبكات و هەموو كێشە و گرفتەكان كە 
لەكۆمەڵگە دێنە پێشەوە بەرێگەی دیالۆگ و لەچوارچێوەی 

یاسادا چارەسەر بكرێن.
4- پارتی پێیوایە هەر حزبێكی سیاسی نوێنەرایەتی بەشێكی 
كۆمەڵگ������ەی كوردس������تان دەكات، بەڵام هەوڵ������دەدات پارتی 
متمانەی زۆرینەی خەڵكی كوردستان وەربگرێت، بۆیە یەكێك 
لەبەرنامەكان������ی كۆنگرەی پارتی بەو جۆرە دەبێت چۆن پارتی 
وەك حزبێك������ی جەماوەری زیاتر تێكەڵاوی جەماوەر بێت و ئەو 
ئاس������تەنگ و گرفتانە چین كە پێویس������تە لاببرێن بۆ ئەوەی 

پارتی زیاتر تێكەڵاوی جەماوەر ببێتەوە.
5- پارتی هەست بەو كەموكورتیە دەكات كە رێژەی بەشداری 
ئافرەت لە پرۆسەی سیاسی و سەركردایەتی پارتی لە ئاستێكی 
نزمدایە و بە پێویس������تی دەزانێت هەنگاوی بەرچاو هەڵبگرێت 
بۆ ئەوەی بەرێژەیەكی بەرچاو رێژەی ئافرەت لەسەركردایەتی 
پارت������ی زیاد بكات، ئەمەش هەنگاوێك������ی گرنگە كە پارتی 
هەن������گاوی بۆ هەڵدەگرێ������ت و رێژەی بەش������داری ئافرەت لە 

سەركردایەتی حزبدا زیاد دەكات.
6- پارتی بە ئاشكرا رایگەیاندووە كە لە كۆنگرەی ئەمجارەدا 
هەوڵدەرێ������ت بوارێكی باش بۆ بەش������داری لاوان و گەنجان 
بكرێتەوە بۆ ئەوەی رۆڵ������ی كاریگەری خۆیان لەناو پارتی 
بگێڕن و لاوان ببن������ە داینەمۆی جێبەجێكردنی ئەو بڕیار و 

راسپاردانەی لەم كۆنگرەیە دەردەچن.
ئەم چەند خاڵەی ئاماژەمان پێكردن بەش������ێكی ئەو لایەنە 
ناوخۆییانەی سیاس������ەتی پارتین كە خەڵكی كوردس������تان 
رووبەڕووی پارتی دەكەنەوەو پارتی راش������كاوانە لەئێستاوە 
خەڵك دڵنیا دەكاتەوە كە لەكۆنگرەی دادێ هەنگاوی جددیان 
ب������ۆ هەڵدەگرێت و میكانیزم������ی گونجاویان بۆ دەدۆزێتەوە 
بۆ ئ������ەوەی جێبەجێیان بكات، جددییەتی پارتیش لەس������ەر 
هەڵوەستەكردن لەسەر پرسیارەكانی خەڵك و گەڕان بەدوای 
میكانیزمی گونجاو بۆ وەڵامدانەوەی ئەو خواس������تانەی لە 
پارتی چاوەڕێی دەكەن، لە ئێس������تاوە ئومێدێكی گەش بۆ 
كۆنگرەی پارتی دروس������ت دەكات و پێمان دەڵێت كۆنگرەی 
ئەمجارە كۆنگ������رەی نوێبوونەوەی پارتی و خۆئامادەكردنی 
پارتی دەبێت بۆ قۆناغی ئێستا و داهاتوو و پارتیش هەر ئەو 
حزبە دەبێت كە لە ئاستی چاوەڕوانی ویست و خواستەكانی 

خەڵكی كوردستاندا بێت.

مام جەلال سەرۆك كۆماری عێراق بۆ گوڵان:

تەبایی نێوان خۆم و جەنابی 
كاك مسعود بارزانی بەیەكێك 

لەسەروەرییەكانی ژیانم دەزانم
بەڕێز مام جەلال تاڵەبانی لەماوەی س������ەرۆكایەتی كۆماری عێراق لە چوارساڵی رابردوودا، بەو سەرۆكە سەركەوتووە ناسراوە كە 
توانیوویەتی لەبارودۆخێكی زۆر ئاڵۆز و نائاساییدا سەرۆكایەتی وڵاتێكی وەكو عێراق بكات كە لەو وڵاتەدا لەسەر هەموو شتێك 
ناكۆكی هەیە، بەڵام لەس������ەر چۆنیەتی پیادەكردنی س������ەرۆكایەتی كۆماری عێراق و لەسەر شێوازی پیادەكردنی سەرۆكایەتی 
بەڕێزیان ناكۆكی نییە، تەنانەت هەندێك لەو كەسانەش������ی كە لەماوەكانی رابردوو قسەوباسی ئەوەیان دەكرد پێویستە لەبری مام 
جەلال كەس������ێكی دیكەی عەرەب بكرێتە سەرۆك كۆمار، ئەو قسانە لەس������ەرچاوەی بیرێكی شۆڤێنی عەرەبیەوە دەكران، بەوەی 
نابێت بەڕێز مام جەلال وەك نوێنەری هاوپەیمانی كوردستان و ئێستاش وەك پاڵێوراوی هەرێمی كوردستان سەرۆكایەتی كۆماری 
عێراق وەربگرێتەوە، ئەگەر نا هەتا ئێس������تاش نەیانتوانیوە لەس������ەر ئەدای بەڕێزیان وەك سەرۆك كۆمار رەخنەیەك بخەنە روو كە 
بەڕێزیان شایستەی ئەو پۆستە نییە، لەم بارودۆخەدا كە پرۆسەی سیاسیی عێراق بە قۆناغێكی گەرمی وتووێژ و خۆئامادەكرن 
بۆ یەكلاییكردنەوەی س������ێ پۆستە سەروەرییەكەی سەرۆك كۆمار و س������ەرۆك وەزیران و سەرۆكی پەرلەمانی عێراق لە ئارادایە، 
هەموو لایەنەكان ئەو مەسەلەیەیان تاراددەیەكی زۆر یەكلاییكردۆتەوە كە مام جەلال وەك كاندیدی سەرۆك بارزانی و هاوپەیمانی 
فراكس������یۆنە كوردستانییەكان بۆ وەرگرتنەوەی پۆستی سەرۆك كۆمار كاندیدێكی بێ ركابەرەو هەموو لایەك بە كاندیدكردنەوەی 
رازین، بۆ قسەكردن لەسەر بارودۆخی ئێستای عێراق و هەندێك لایەنی هەرێمی كوردستان و پێوەندی نێوان بەڕێزیان و جەنابی 
سەرۆك بارزانی و هاوپەیمانی ستراتیژی نێوان پارتی و یەكێتی، بەڕێز مام جەلال لە كۆشكی سەرۆكایەتی كۆمار پێشوازی لە 
پەیامنێرانی گۆڤاری »گوڵان« كرد و بەمجۆرە وەڵامی پرس������یارەكانی داینەوەو ئەمەش دەقی دیمانە تایبەتەكەی »گوڵان«ە 

لەگەڵ مام جەلال سەرۆك كۆماری عێراق.

گوڵان: س������ەرەتا و پێش هەموو ش������تێك 
بپرسین  دەمانەوێت لەجەنابی مام جەلال 
وەك س������ەرۆك كۆم������اری عێ������راق، ئایا 
بەڕێزی چۆن بارودۆخی ئێستای عێراق 
دەبینێت؟ ئایا جەنابی وەك سەرۆك كۆمار 

تاچەند گەشبینە؟
مام جەلال: پێش هەموو شت بەخێرهاتنتان 
دەكەم و سوپاسی گۆڤاری گوڵان دەكەم، 
كە ئەو دەرفەتەی بۆ رەخس������اندم تاوەكو 
وەڵامی ئەو پرس������یارانە بدەمەوە كە لای 

ئێوە گرنگە.
م������ن بەسرووش������تی خ������ۆم پیاوێك������ی 
گەش������بینم، هی������چ كاتێ������ك لەتەمەنی 
خۆمدا رەش������بین نەب������ووم، ئەمەش نەك 
هەر خۆم گەش������بینم، بەڵكو لێكدانەوەو 
هەڵسەنگاندنەكەشم بۆ بارودۆخی ئێستا 
دەمگەیەنێتە ئەوەی گەشبین بم، جارێ 
پێش هەمووش������ت دوای ئەوەی تەحالوف 
بەش������ی هەرە زۆری بڕیاریدا كە نوری 
مالیك������ی بپاڵێوێ������ت بۆ س������ەرۆكایەتی 
وەزیران، ئەمەش مانای ئەوەیە دەرگای 
كرایەوە، چونكە  دامەزراندنی حكومەت 
ئەوان بەش������ی ه������ەرە زۆر لە 159 كەس 
پشتگیری ئەوە دەكەن كە مالیكی ببێتە 
سەرۆك وەزیران، دیارە ئەو بەشە زۆرەی 
ش������یعەش ناكرێت نادی������دە بگرین، كورد 
لەگەڵ شیعە  هاوپەیمانییەكی  لەكۆنەوە 
هەب������ووە، بەتایبەتی لەگەڵ ئەنجومەنی 
باڵای شۆڕش������ی ئیس������لامی )المجلس 
الاعلی(، دواتر لەگ������ەڵ حزبی دەعواو 
هەموو لایەنەكانی دیكە كە پێش������تر لە 
ئۆپۆزسیۆن بوون، هەربۆیە كورد ناتوانێت 
رای شیعە نادیدە بگرێت، هەروەها كورد 
خۆش������ی دەیەوێت، خەڵكی دیكەش رای 
كورد نادیدە نەگرن، هەربۆنموونە كاتێك 
جەنابی سەرۆك مس������عود بارزانی، مام 
جەلال بۆ س������ەرۆكایەتی كۆمار كاندید 
دەكات، دڵنیایە لەوەی كە دۆس������تەكانی 
لەناو ش������یعەكان یان لە حزبی ئیسلامی 
ی������ان ئەلعێراقیە بێت رێزی كاندیكردنەكە 
دەگرن، هەربۆیە ئێم������ەش ناتوانین رای 
شیعە نادیدە بگرین، هەربۆیە واپێدەچێت 
ب������ەو كاندیدكردنە دەرگای ئەوە بكرێتەوە 
سەرۆك وەزیران دەستنیشان بكرێت، بەڵام 
دەستنیشانكردنی سەرۆك وەزیران بە تەنیا 

بەس نییە ب������ۆ دامەزراندنی حكومەت، 
بێگومان چ جەنابی كاك مسعود و من، چ 
برادەرانی سەركردایەتی هەردوو حزبەكە، 
پێیانوایە ئەو كەسەی لە كورد نزیكە ئەو 
كەس������ەیە ئەو وەرەقە 19 خاڵیەی كورد 
قبووڵدەكات، تا ئێستا ئەوەی بیستوومە 
و هەتا دوێنێ )مەبەستی 2010/10/3 
یە( مالیكی ب������ە تەلەفۆن پێی وتم من 
هەموو خاڵەكانی هاوپەیمانی كوردستانم 
ئێس������تا كەس  بێگومان هەتا  قبووڵ������ە، 
نەیوتووە كە هەموو مەرجەكانی كوردی 
قبووڵ بێت، ئێس������تا هەم������وو كوتلەكان 
لێرەن ئەگەر لەگەڵ مالیكی گەیشتینە 
ئاكامێك و ئیمزامان كرد، دیارە ئەو كاتە 
ئێمەش پشتگیری لێدەكەین، ئەگەر ئەو 
رێككەوتنەش روویدا بەنووس������راو، لەبەر 
ئ������ەوەی ئەمە ه������ی ئەوە نیی������ە بەتەنیا 
بەدەمی بڵێ������ت، وەكو دەڵێن )دەمە چیت 
لێ كەم������ە( ئەوە بەس نیی������ە، هەربۆیە 
ئەگەر ئەو رێككەوتنە ئیمزا كرا لە نێوان 
نوێنەرانی فراكس������یۆنە كوردستانییەكان 
و دەوڵەت������ی یاس������ا، ئەوە مەس������ەلەی 
راسپاردنی سەرۆك وەزیران بۆ پێكهێنانی 
وەزارەت دەبڕێتەوە، لەبەر ئەوەی ئێس������تا 
تەحالوف 140 كورسییەكی هەیە، كورد 
و دۆس������تەكانیش 60 كورسییەكی هەیە، 
ئەمە مان������ای ئەوەیە ئەوە زیاتر لە 200 
كورسی، ئەمەش زیادە لە 163 كورسی، 
بەڵام ئەم������ە بەندە بەوەی )م������ن لێرەدا 
ئەگەری تێدەخەم( ئەگەر دەوڵەتی یاسا 
لەگەڵ نوێنەرانی كورد رێككەوتن لەسەر 
ئەو مەرجانەی كورد هەیەتی ئیمزا بكات، 
من بۆ ئەم مەبەس������تە پێرێ )مەبەستی 
2010/10/2 یە( لەگەڵ سەرۆك مسعود 
بارزانی قس������ەم كرد، پێی وتم وەك خۆت 
دەزانی و بۆ هەموو لایەك ئاشكرایە ئەو 
كەس������ەی ئەو داخوازیانەی ئێمە قبووڵ 
دەكات، ئەوا ئێم������ە لەگەڵ ئەو دەچینە 
نێ������و حكومەتەوە. ئەوج������ا دوای ئەوەی 
سەرۆك وەزیران دەستنیشانكرا، مەسەلەی 
چەند  دەمێنێتەوە،  حكومەت  پێكهێنانی 
لایەن������ی تێدابن، چەند لایەنی تێدا نەبن، 
ئێمە پێمان خۆش������ە هەم������وو لایەنەكانی 
تێدا بەشدار بن، ئەمەش واتە ئێمە پێمان 
تێدا بێت، مەجلیسی  خۆشە عێراقییەی 

تێدابێت، هەتا پێمان خۆشە لایەنێكی وەك 
حزبی شیوعیشی تێدا بەشدار بێت، بۆیە 
ئێمە حەزدەكەین هەموو لایەنەكان بەشدار 
بن، ب������ەڵام چییان پێدەبڕێ������ت و چییان 
بەردەكەوێ������ت ئەوە لەنێ������وان لایەنەكاندا 
گفتوگۆی لەسەر دەكرێت، كە هەڵوێستی 
ك������ورد دیاریك������را، ئەوج������ا پرۆس������ەی 
دەستووری دەس������ت پێدەكات، واتە دەبێت 
پەرلەمان كۆببێتەوە، یەكەم پۆس������ت كە 
هەڵدەبژێردرێت دەبێت سەرۆكی پەرلەمان 
بێت، دوای ئەوە دەبێت سەرۆك كۆماری 
ن������وێ هەڵبژێرن، دوای ئەمە س������ەرۆك 
پەرلەمانی  كوتل������ەی  نوێنەری  كۆمار، 
ه������ەرە زۆر ب������ۆ پێكهێنان������ی حكومەت 
رابسپێرێت، لێرەدا خاڵێك هەیە من پێموایە 
بەشێوەیەكی نا راس������ت وتووێژی لەسەر 
دەكرێت، ئ������ەو خاڵەش بریتییە لەوەی كە 
ماددەی 76ی دەس������توور دەڵێت:) یكلف 
رئیس الجمهوریە مرشحا كتلە نیابیە)نەك 
كتلە الانتخابیە((، بۆیە پرس������یار لێرەدا 
ئەوەیە چ كاتێك )كتلە النیابیە( دروست 
دەبێت؟ بێگومان كاتێك دروست دەبێت كە 
دەستووری  بەشێوەیەكی  پەرلەمانتارەكان 
پەس������ەند كرابن، لەناو پەرلەمان س������وێند 
بخۆن ئینج������ا كوتلەی نیابی دروس������ت 
دەبێت، راستە نوێنەر هەڵبژێردراوە، بەڵام 
هەتا بەش������ێوەیەكی دەس������تووری سوێند 
نەخوات نابێتە نوێنەر، بۆیە كوتلەی نیابی 
ئاشكرایەو تەنانەت دادگای دەستووریش 
ه������ەر بەم ش������ێوەیە تەفس������یری كردووەو 
تەفسیرێكی راستەقینەشی كردووە، هەر 
بۆیە ئەو كاتەی سەرۆك كۆمار یەكێكی 
راس������پارد ب������ۆ پێكهێنان������ی حكومەت، 
ئەو كەس������ە دەس������ت دەكات بەوتووێژ بۆ 
دابەشكردنی پۆستە وەزارییەكان، ئەگەر 
لەم������اوەی یەك مانگ������دا پێكهاتن، ئەوا 
زۆر باش������ە. ئەگ������ەر پێكنەهاتن، دەبێت 
كەس������ە راس������پێردراوەكە بچێت������ەوە لای 
س������ەرۆك كۆمار و بڵێ������ت نەمتوانی، بۆ 
ئەوەی كەسێكی دیكە رابسپێرێت، بەڵام 
ئەمجارەیان كە رایدەسپێرێت مەرج نییە لە 
زۆرینە یان كەمینە بێت، بەڵكو دەستوور 
بەجێهێشتووە بۆ سەرۆك كۆمار،  ئەوەی 
ئینجا من بەش بەحاڵی خۆم وای دەبینم، 
مادام بەش������ی زۆری شیعە پێكهاتوون و 

كاتێك جەنابی 
سەرۆك مسعود 
بارزانی، مام 

جەلال بۆ 
سەرۆكایەتی كۆمار 

كاندید دەكات، 
دڵنیایە لەوەی كە 
دۆستەكانی رێزی 

كاندیكردنەكە 
دەگرن

جەنابی كاك 
مسعود و من پێمان 
وایە ئەو كەسەی 
لە كورد نزیكە 
كە وەرەقە 19 

خاڵیەكەی كورد 
قبووڵدەكات

بەش������ی زۆری كوردی������ش پێكهات������وون، 
پێكهاتن ئاس������انە، تەنیا ئەم دووبەش������ە 
دەتوانن حكومەت پێكبهێنن، ئەمە بێجگە 
ل������ەوەی خەڵكی دیك������ەش لەوانەیە بێن 
بەشداری بكەن، ئەوجا لەم چوارچێوەیەدا 
جارێكی دیكە رۆڵ������ی كورد دەركەوتەوە 
بەوەی رۆڵێكی گرنگی هەیە، ناتوانرێت 
بەینێك  بكرێ������ت،  ئ������ەو رۆڵە  ئینكاری 
قەومچیەكانی  لای  هەب������وو  هەوڵێ������ك 
ع������ەرەب بۆچوونێكی واهەب������وو ئەگەر 
عێراقیی������ە و دەوڵەتی یاس������ا یەكبگرن، 
ئەوكاتە ئیش������یان بەكورد نامێنێت، نازانم 
ئەو وەرەقەیەتان بینی كە هیتی دابووی 
ب������ە مالیكی بەن������اوی گروپێك، دەڵێت: 
)ئەگ������ەر دیمان ك������ورد پێویس������ت بوو، 
قس������ەیان لەگەڵ دەكەی������ن(، ئەویش لە 
هەموو پۆستەكاندا جێگر دەدات بەكورد، 
وەك جێگری س������ەرۆك كۆمار، جێگری 
س������ەرۆكی  جێگری  وەزیران،  س������ەرۆك 
پەرلەمان، ئەمە شتێكم بەبیر دەهێنێتەوە، 
كاتی خۆی لەیەكێك لە دانوستاندنەكان 
كە لەگەڵ حكوم������ەت دەمانكرد، تاریق 
عەزیز هەر باسی نائب نائبی دەكرد، كاك 
نەوشیروان مستەفا كە ئەوكات نوێنەری 
ئێم������ە بوو لێی پرسی،))ئوس������تاز تاریق 
ناكرێت لە شتێكدا بۆ نموونە لە رەئیسی 
ئۆلۆمپی لە شتێكی سەقافی رەئیسەكە 
كورد بێ������ت بۆ نابێ������ت((، تاریق عەزیز 
وتی: )نە نابێ������ت( و هەمووی جێگرە، 
كەواتە ئێستا دەبێت بڵێین هەزار رەحمەت 
لەكف������ن دز، ئینجا لەبەر ئەوەی زۆربەی 
ش������یعە پێكهاتوون و بەشی زۆری كورد 
پێكهاتوون، من گەشبینم و پێموایە رۆڵی 
ئەمجارەی ك������ورد بە تەئكید كاریگەرتر 

دەبێت لەجاران.
گوڵان: ماوەی چەند س������اڵێكە هەس������ت 
دەكەین جەنابی مام جەلال و كاك مسعود 
بارزانی وەك دوو سەرۆكی نیشتمانی لە 
هاوكێشەیەكی ئاڵۆز و پڕ گرێ كوێرەدا، 
كەش������تی كوردس������تانییەكانیان لەم دەریا 
ئاڵ������ۆزەدا لەنگەر پێگرتووە، پرس������یاری 
ئێمە ئەوەیە ئای������ا لەم بارودۆخە ئاڵۆزەدا 
جەنابی م������ام جەلال چەن������د هاوكاری 
كاك مس������عود بارزانی-یە و جەنابی كاك 
مسعود بارزانی چەند هاوكاری جەنابی 

مام جەلال-ە؟
مام جەلال: من بەش بەحاڵی خۆم یەكێك 
بەوەدەزانم  خۆم  ژیانی  لەسەروەرییەكانی 
كە توانیوومە لەگەڵ كاك مسعود لەسەر 
هەمووش������تێك تەبابی������ن و رێكبكەوین، 
زۆرجار دەڵێم خۆزیا ئەو تەباییەی وەختی 
خۆی لەگەڵ بارزانی نەمریش هەمبوو، 
تێكنەچووب������ا، بەڵام ئەوەی ئێس������تا كە 
پێكهات������ووە لەنێوانی جەنابی س������ەرۆك 
بارزانی و بەندەی موخلیستان، باوەڕبكەن 
جۆرە پێكهاتنێكی ستراتیژی توندوتۆڵی 
وا قایم������ە ك������ە هی������چ بومەلەرزەی������ەك 
نایهەژێنێت، ئەوە خێری كوردی تێدایە، 
خێری گەل������ی ك������وردی تێدایە، خێری 
نەت������ەوەی كوردی تێدای������ە، من هەموو 
جارێك كە وردە مەس������ەلە دێتە پێشەوە، 
وردە گیروگرفت لەنێوان پارتی و یەكێتی 
دێتە پێشەوە، لەناو برایانی یەكێتیدا دەڵێم 
بیر لەوە بكەنەوە ئەو تەبایی و برایەتیەی 
نێوانی م������ن و كاك مس������عود و نێوانی 
پارت������ی و یەكێتی، چ خێرێكی بۆ كورد 
هەب������ووە و پێچەوانەك������ەی چ زەرەێكی 
بۆك������ورد هەب������ووە، بۆی������ە حەزدەكەم بە 
سەربەس������تی ئەو راستیە بڵێم، پشتیوانی 
كاك مسعود بۆمن س������ەدی سەدە، هی 
منیش بۆ ئەو سەدی سەدە، واتە لە99% 
ش زیاترە، من حەزدەكەم شتێكتان پێبڵێم 
و جارێكی دیك������ەش وتوومە، باوەڕبكەن 
م������ن ئاگام لێ نەبووە كە كاك مس������عود 
من������ی كاندید كردووە بۆ س������ەرۆكایەتی 
كۆم������ار، هەت������ا ئیلحاحی ك������رد، لێرەدا 
دەمەوێت نهێنییەكتان بۆ ئاش������كرا بكەم، 
گیروگرفتێك هەب������وو لەنێوانی پارتی و 
یەكێتیدا، كاك مسعود وتی: )من هەقم 
بەسەر ئەو گیروگرفتەوە نییە و هەر مام 
ج������ەلال كاندید دەكەم بۆ س������ەرۆكایەتی 
كۆماری عێراق و من هەر پشتیوانی ئەو 
دەكەم(، هەربۆی������ە من حەزدەكەم ئیوەش 
بزانن و خەڵكی كوردس������تانیش بزانن، كە 
نێوانی من و كاك مس������عود زۆر باش و 
پتەوە، لەس������ەر بنەمای دەسكەوتەكانی 
گ������ەل و لەس������ەر بنەم������ای بیروباوەڕی 
یەكێتی رەئی و هەڵوێس������تمان لەس������ەر 

مەسەلەكان دامەزراوە. 
گوڵان: جەنابی مام جەلال بەوە ناس������راوە 

كە توانای كۆكردنەوەو لێكنزیككردنەوەی 
ئێستا  لایەنە عێراقییەكانی هەیە، بەڵام 
هەس������ت دەكرێ������ت لێكترازانێ������ك هەیە، 
بەتایبەتیش هەرس������ێ لایەنی مەجلس و 
فەزیلە و عێراقییە، پرس������یار ئەوەیە ئایا 
بەرنامەی مام ج������ەلال چییە بۆ ئەوەی 
ئەوانی������ش بگێڕێت������ەوە بۆ نێو پرۆس������ە 

سیاسییەكە؟
مام جەلال: هەر دوولایان دۆستمن، واتە 
هەم مەجلیس������ی ئەعلاو هەمیش حزبی 
فەزیلە، لەگەڵ مەجلیسی ئەعلا خۆتان 
نێوانمان  لەكاتی ئۆپۆزس������یۆن  دەزان������ن 
زۆر زۆر ب������اش ب������وو، چەندین پەیمانی 
مۆركراومان لەنێوان������دا هەبووە، هەروەها 
متمانەش������مان بەیەكتری هەیە، هەروەها 
لەگەڵ فەزیلەش دۆستین و زۆر لوتفیان 
بەندەی موخلیس������تان،  لەبەرامبەر  هەیە 
من گرنگی بەشداربوونیان لە حكومەتی 
داهاتوو، لە پرۆسەی سیاسیی عێراقدا، 
باش تێدەگەم، لەبەر ئەوە هەوڵیش������مداوە. 
هەر بۆ نموونە لەم رۆژانە لەگەڵ فەزیلە 
دانیش������تبووم وتیان تۆ بڕۆ وەكیلی ئێمە 
بەو لەگەڵ مالیكی قسە بكە، بۆئەوەی 
لەسەر بەشداریمان لەحكومەت پێكبێین، 
لەگەڵ مەجلیس هەمیشە قسەمانكردووە 
و پێمان وتوون ئێوە دۆس������تی ستراتیژی 
ئێمەن و ئێمە مەبەس������تمانە ئێوە لەهەموو 
شتێكدا بن، هەربۆیە زۆر هەوڵیان لەگەڵ 
دەدەین بۆ ئەوەی بگەینە یەك هەڵوێستی 
بوونی هەردوولایان  ئەوە  لەبەر  هاوبەش، 
پێویس������تە، ب������ەڵام خۆت������ان دەزانن كورد 
بارێكی تایبەت������ی هەیە، ئێمە دوو حزب 
نین بە تەنیا، ئێمە وڵاتێكین، نەتەوەیەكین، 
هەیە،  كوردستانمان  هەرێمی  حكومەتی 
ئێمە ئێس������تا ناتوانین، ئەگەر هەرحزبێك 
بوینای������ە لەحزب������ەكان دەمانتوانی بڵێین 
ناچینە ناو حكومەت، بەڵام ئێستا بڵێین 
بودجەی  ناو حكوم������ەت، ئەی  ناچینە 
حكومەتی هەرێمی كوردس������تان لەكوێوە 
لەگەڵ  پێوەندییەكانم������ان  ئ������ەی  دێت؟ 
بەغ������دا چۆن رێكدەخرێن؟ ئەی بەش������ی 
كورد لە وەزیف������ە جیاجیاكانی دنیا كێ 
دایدەمەزرێنێت؟ لەبەر ئەوە ئێمە تەنیا دوو 
حزبی سیاس������ی نین، ئێمە لە نەتەوەیەك 

بەرپرسیارین كە ئەوەش 

دەستپێشخەرییەكەی 
جەنابی سەرۆك 

بارزانی، 
دەستپێشخەرییەكی 

گرنگە بۆ 
كۆكردنەوەی 

لایەنە براوەكانی 
هەڵبژاردن

سەرۆك بارزانی 
دژی ئەوەیە كورد 
وەك هاووڵاتی پلە 

دوو دابنرێت

نەتەوەی كوردە، ئێمە ئەگەر شتێكیشمان 
بەدڵ نەبێ������ت ناتوانی������ن وەك حزبەكانی 
دیك������ە هەڵوێس������ت وەربگری������ن، جاری 
واهەبووە شتێكیشمان بەدڵ نەبووە، بەڵام 
بەشداریمانكردووە لە حكومەت، خەباتمان 
بۆ ك������ردووە لەپەرلەمان و حكومەتدا، بۆ 
ئ������ەوەی داخوازییەكانی ك������ورد بهێنینە 
دی، ئێمە بەڕاستی لەسەرەتای رووخانی 
رژێمەوە ئەگەر یەكێك هەبێت بەویژدانەوە 
دەبینن  بنووس������ێتەوە،  عێ������راق  مێژووی 
هەم������ووكات كورد هەوڵی ئ������ەوەی داوە 

عێراقیی������ەكان یەكبخات و پێكەوە كۆیان 
بكاتەوە، هەندێجار وازی لەش������تی خۆی 
هێن������اوە لەبەر خات������ری یەكێتی عێراق، 
ه������ەر بۆ نموون������ە ئێمە پێ������ش رووخانی 
سەدام س������ەربەخۆ بووین، ئایا حكومەتی 
كوردستان سەر بەكێ بوو؟ بێگومان سەر 
بەكەس نەبوو، سەر بە پەرلەمانی خۆی 
بوو، بەڵام دوای ئەوە هاتینەوە و خۆمان 
كردەوە بەتابعی بەغ������دا، خۆمان كردەوە 
بەبەشێك لە سیستمی بەغدا، خۆمانكردەوە 

بەبەشێك لە دەس������تووری بەغدا، خۆمان 
بەستەوە بەش������تە گشتییەكان و وەزارەتی 
دەرەوە و بەرگ������ری هەمووی درایەوە بە 
حكومەتی ناوەندی، بۆیە هەمیشە كورد 
هەوڵیداوە تەبای������ی و برایەتی بپارێزێت، 
ئێم������ە ئەم هەڵوێس������تە درێ������ژە پێدەین و 
خۆم شەخس������ی ش������انازی بەوەدەكەم كە 
نێوانم لەگەڵ هەموو لایەنەكاندا باش������ە. 
هەربۆ زانیاریتان هەتا ئەوانەش������ی كە لە 
موعارەزەدان وەك حزبی بەعسی عەرەبی 
ئیشتراكی س������ەر بە سوریا، من پێوەندیم 

لەگەڵیاندا هەی������ە، هەروەها هەندێ جار 
ئەوانەش������ی بەخۆیان دەڵێن مقاوەمە دێن 
بۆ لام و قس������ەیان لەگ������ەڵ دەكەم، هەر 
بۆیە ئینش������اڵا من بەهەم������وو تواناماوە 
هەوڵ������دەدەم حزبی فەزیل������ە و مەجلیس 
لە حكومەت كۆی������ان بكەینەوە، پێموایە 
دەتوانین فەزیلە بەشداری پێبكەین، بەڵام 
پێنەكەین،  بەش������داری  مەجلیس  ئەگەر 
ئەوەن������دی نزیكدەكەینەوە نەبێتە ناكۆكی 
لە فرس������ەتێكی  بەڵكو  و دوژمنایەتی، 

دیكەدا بێنەوەو بەشداری بكەن.
گوڵان: ئێس������تا لە پرۆسەی پێكهێنانی 
حكومەتی داهاتووی عێراقدا كێش������ەی 
كاندیدكردنی س������ەرۆك وەزیران یەكلایی 
بەڕێزت������ان دەزانن  بێگوم������ان  بۆت������ەوە، 
راس������پاردنی سەرۆك وەزیران پێویستی بە 
)%50+1 (�ە، بەڵام بۆ سەرۆك كۆمار 
پێویستی بە دوو لەسەر سێی دەنگەكانە، 
ئەم������ەش مانای ئەوەی������ە دەبێت لایەنی 
بێت بە حكومەتی  پابەند  كوردس������تانی 
ئەوەی  بۆ  نیش������تمانییەوە  ش������ەراكەتی 

پۆستی سەرۆك تێپەڕێنێت، ئایا بەڕێزتان 
تاچەند پابەندن بە پێكهێنانی حكومەتی 

شەراكەتی نیشتمانییەوە؟
لەس������ەر  دەمەوێ������ت  ج������ەلال:  م������ام 
فەرمایشتەكەی جەنابتان روونكردنەوەیەك 
بدەم، بۆ تێپەڕاندنی سەرۆك كۆمار تەنیا 
لە خولی یەكەمدا ئەو رێژەیە زەروورییە، 
لە خولی دووەمدا زەرووری نییە، بابڵێین 
سبەینێ دوو كەس یان سێ كەس خۆیان 
كاندید دەكەن بۆ پۆستی سەرۆك كۆمار، 

مالیكی بە تەلەفۆن 
پێی وتم من 

هەموو خاڵەكانی 
هاوپەیمانی 

كوردستانم قبووڵە

ئێمە پێمان خۆشە 
لەحكومەتی نوێ 
هەموو لایەنەكانی 
تێدا بەشدار بن، 
ئەمەش واتە ئێمە 

پێمان خۆشە 
عێراقییەی تیدا 
بێت، مەجلیسی 
تێدابێت، هەتا 
پێمان خۆشە 
لایەنێكی وەك 

حزبی شیوعیشی 
تێدا بەشدار بێت

لەبەرچاوەو دیارە لیستی دەوڵەتی یاسا و 
تەحالوفی وەتەنی چەند دەنگیان هەیە، 
كوردس������تان چەند دەنگیان هەیە، ئەگەر 
ئەم دوو لایەنە رەچاو بكرێت، هەر كەسێك 
ئەم دوولایەنە پش������تگیری بكەن لەخولی 
لیستی  یەكەمدا هەڵدەبژێردرێن، چونكە 
دەوڵەتی یاس������ا و تەحالوفی نیشتمانی 
144 كورسیان هەیە، كوردستانی بەخۆی 
و هاوپەیمانە كریستیانەكانەوە 62 كورسی 
هەیە، ئەمە دەكات������ە 206، مەجلیس و 
ئەوان 26 ی������ان هەیە، ئەوە 232، حزبی 

ئیس������لامی و عێراقیە 10یان هەیە ئەوە 
242، گروپێكیش هەی������ە لەناو عێراقیە 
10 كورسی هەیە پشتگیری دەكات، ئەوە 
252 كورس������ی، ئەمەش زۆرترە لە 217 
دەنگ كەپێویستە سەرۆك كۆماری پێ 
هەڵبژێرێ������ت، ئەوجا پێموایە ئەو دوو لایە 
كێیان بووێت، ئەو دەردەچێت. ئەوجا ئەو 
كەسە مام جەلال بێت یان هەركەسێكی تر 

بێت، ئەوە كەیفی خۆیانە.
گرنگ،  دیكەی  مەسەلەیەكی  گوڵان: 

ل������ە هەڵبژاردن������ی یەكەم������دا هەر كەس 
دوو لەسەر س������ێی دەنگەكانی هێنا واتە 
217 دەنگی هێنا ئ������ەو هەڵدەبژێردرێت 
بۆ س������ەرۆك كۆمار، ئەگەر كەسیان ئەو 
رێژەیان نەهێن������ا، جارێكی دیكە لەنێوان 
ئەو دووكەسەی خاوەنی دەنگە زۆرەكانن 
هەڵبژاردن دەكرێتەوە، كێ دەنگی زۆرتری 
هێنا، دوو لەسەر سێش نەبێت ئەو دەبێتە 
س������ەرۆك كۆمار، بەڵام ئەگەر ئێمە ئەو 
مەس������ەلەیە ببەس������تینەوە بە حكومەتی 
ش������ەراكەتی نیش������تمانیەوە، پێموایە ئەوە 

كارێكی دروس������ت نییە، ئێم������ە خۆمان 
بە  نیش������تمانیمان  شەراكەی  حكومەتی 
شتێكی زەرووری زانیووە و بەیەكێك لەداوا 
سەرەكییەكانی كوردستانمان داناوە، بۆیە 
ئێمە لەسەرەتاوە جەخت لەسەر حكومەتی 
شەراكەتی نیشتمانی دەكەین كە هەموو 
لای������ەك تێیدا بەش������دار بن و خۆش������مان 
ش������ەراكەت لە پۆس������ەتەكاندا بكەین، بۆ 
ئەوەی ل������ە ئیدارەی دەوڵەت������ی عێراقدا 
بەش������دار بین، بەڵام پێكهاتەی ئێس������تا 

دەستپێش������خەرییەكەی  مەس������ەلەی 
جەنابی س������ەرۆك بارزانی-یە بۆ لایەنە 
سیاسییەكانی عێراق، هەروەها وەرەقە 19 
خاڵییەكەی هاوپەیمانی كوردستانییە بۆ 
وتووێژەكانی حكومەتی داهاتووی عێراق، 
ئێمە دەزانین دەستپێشخەرییەكەی بارزانی 
ب������ۆ پێكهێنانی حكومەتی ش������ەراكەتی 
نیش������تمانییە و وەرەق������ە 19 خاڵییەكەی 
كوردستانییەكان  فراكسیۆنە  هاوپەیمانی 
بۆ ئیس������تحقاقی كوردە ل������ە حكومەتی 
داهاتووی عێراق������دا، ئایا بەڕێزت چۆن 

ئەم دوو لایەنە پێكەوە گرێدەدەنەوە؟
مام جەلال: دەستپێشخەرییەكەی جەنابی 
دەستپێش������خەریەكی  بارزانی،  س������ەرۆك 
گرنگە بۆ كۆكردنەوەی لایەنە براوەكانی 
هەڵبژاردن، بۆ ئەوەی بتوانن قسە بكەن 
لەسەر ئەو شتانەی كۆیان دەكاتەوەو ئەو 
ئەوكاتە  جیادەكاتەوە،  لێكیان  ش������تانەی 
خەب������ات دەكرێ������ت بۆ چارەس������ەری ئەو 
مەسەلانەی لێكیان جیادەكاتەوە، پێموایە 
ئەمە تاك������ە رێگەیە، تاكە چارەس������ەرە 
براوەكانی  لایەن������ە  یەكخس������تنەوەی  بۆ 
ئەگەر  چونكە  لەپەرلەماندا،  هەڵبژاردن 
هەریەكە لەلایەك بێت و لەگەڵ یەكتری 
دانەنیش������ن لەگەڵ یەكت������ری گفتوگۆ 
نەكەن، ئەوا مەس������ەلەكە بێ چارەس������ەر 
دەمێنێتەوە، بەنیسبەت 19 خاڵی وەرەقەی 
كوردستانیش، ئەوە شتێكی بنەڕەتیە چ 
لایەنێ������ك ئەو 19 خاڵە قب������ووڵ بكات، 
ئ������ەو لایەنە لەكورد نزیكت������رە، ئەوەندەی 
م������ن ئ������اگام لێیەتی د.ن������وری مالكی 
دوێنی������ش بەتەلەف������ۆن بەخۆم������ی وت: 
)من هەموویم قبووڵە(، بەڵام تائێس������تا 
لیس������تی ئەلعراقیە هیچی بەرامبەر ئەو 
خاڵانە پیش������ان نەداوە، هەرچەندە لایەن 
هەیە لەناو عێراقیی������ە دژی ئەو خاڵانە 
قس������ەی كردووە، هەر ب������ۆ نموونە لایەن 
هەیە لەناو عێراقییە دژی ماددەی 140 
قس������ەی كردووە، دژی ریفراندۆم قسەی 
كردووە، دژی سەرژمێری قسەی كردووە، 
لایەن هەیە دژی پێش������مەرگە قس������ەی 
ك������ردووە، بەڵام ئەوە فەرمی نییە و هەتا 
ئەلعێراقییە  هەڵوێس������تی فەرمی  ئێستا 
خۆی  هەڵوێستی  ئەوەی  رانەگەیەنراوە، 
لاموایە  مالیكیی������ە،  بەڕێز  پیش������انداوە 

خۆزیا ئەو 
تەباییەی 

وەختی خۆی 
لەگەڵ بارزانی 

نەمریش هەمبوو، 
تێكنەچووبا

ئەوەی پێكهاتووە 
لەنێوانی جەنابی 
سەرۆك بارزانی 

و بەندەی 
موخلیستان، 

جۆرە پێكهاتنێكی 
ستراتیژی 

توندوتۆڵی وا 
قایمە كە هیچ 
بومەلەرزەیەك 

نایهەژێنێت، ئەوە 
خێری كوردی 

تێدایە

)مەبەستی رۆژانی 4و2010/10/5 بوو( 
نوێنەرانی فراكس������یۆنە كوردستانییەكان 
لەگەڵ مالیكی كۆدەبنەوە و لەوانەیە بە 
ئەمەش  رابگەیەنێت.  هەڵوێست  فەرمی 
مەرج������ە بۆ ئەوەی ك������ورد لە حكومەت 

بەشداری بكات. 
گوڵان: بەڕێز جەنابی س������ەرۆك كۆمار 
وەك گوێبیست بووین وەزارەتی پلاندانان 
بڕیاریداوە س������ەرژمێری بۆ 2010/12/5 
دوابخرێ������ت، ئایا چ گەرەنتیەك هەیە بۆ 
ئەوەی ئەمجارەیان لەو وادەیەی دیاریكراوە 

سەرژمێرییەكە ئەنجام بدرێت؟
م������ام جەلال: حكومەت بڕی������اری نەداوە 
پرۆس������ەی س������ەرژمێری لەعێراق تاسەر 
دوابخرێت، دواخرا یەك دوو مانگ لەبەر 
هەندێك ش������تی تەكنیكی، ئەوەندەی من 
تێگەیشتووم، سەرۆك وەزیران سورە لەسەر 
ئەوەی سەرژمێری بكرێت و پەشیمان نییە، 
هەوڵدرا لەلایەن عێراقیە و لایەنی دیكەوە 
بەڵام سەرۆك  سەرژمێرییەكە دوابخرێت، 
وەزیران جەخت دەكاتەوە دەبێت ئەمس������اڵ 
تەواو بێت. پێموایە بەشداری كوردیش لە 
حكومەتی داهاتوو س������ەرژمێری دەكاتە 
ش������تێكی حەتمی، چونكە ئەوكاتە بێ 
كورد ئەو شتە ناكرێت، لەبەرئەوە پێموایە 

ئەمساڵ سەرژمێریەكە دەكرێت.
گوڵان: جەنابی مام جەلال وەك كاندیدی 
كوردە بۆ وەرگرتنەوەی پۆستی سەرۆك 
كۆماری لە عێ������راق، هەر بۆیە ئێمە كە 
باسی پۆستی س������ەرۆك كۆمار دەكەین، 
باس������ی ئیس������تحقاقی كورد دەكەین لە 
عێراقی نوێدا، ئایا بەو سیفەتەی جەنابی 
مام جەلال پاڵێوراوی كوردستانییەكانە بۆ 
ئەم پۆس������تە، بەڕێزی چۆن سەیری ئەم 

مەسەلەیە دەكات؟
مام جەلال: یەك راس������تی هەیە دەمەوێت 
نەیش������ارمەوە و پێتان بڵێم، یەكەم كەس 
كە پێش������نیاری كرد من ببمە كاندیدی 
سەرۆك كۆمار، جەنابی سەرۆك بارزانی 
بوو، راستیەكەی ئەوی دەمێ من نەختێك 
دوو دڵ بووم، چونكە دەسەڵاتەكانی زۆر 
ك������ەم بوون، یانی بەكوردی خۆمان بڵێین 
)لەشان و پیلی من نەدەوەشایەوە( ئەوەندە 
دەس������ەڵاتەكە كەم بێ������ت، دوایی برادەران 
و لایەنەكانی دیك������ەش ئیلحاحیان كرد 

)المكان و بمكین( پۆست قیمەت نادا بە 
ئینسان، ئەو ئینسانەی لە پۆستەكەدایە 
ئەو قیمەت دادەت بە پۆستەكە، لەپاشان 
ئەت������ۆ م������ام جەلالی������ت و هاوپەیمانی 
كوردس������تانیت لەپش������تە، ناك������رێ كەس 
نادیدەت بگرێت، هەتا ئەگەر سەلاحیەتی 
دەس������تووریش كەم بێت، لەناو مەكتەبی 
سیاسیی خۆش������ماندا دوودڵی زۆر بوو، 
ئەوەی راس������تی بێت كاك كۆسرەت زۆر 
س������ور بوو كە دەبێت قبووڵی بكەم، لەناو 
عەرەبەكانیش������دا د.عادل عەبدولمەهدی 
زۆر هەوڵ������ی لەگەڵم������دا قبووڵی بكەم، 
نەتیج������ە وەك هەڵبژێرام و ئ������ەو دەورەم 
دیت كە خۆت������ان بیس������تووتانە، پێموایە 
لەسیاسەتدایە  زۆری خەڵكەكەی  بەشی 
رازیبوون ل������ەو دەورەی بینیوومە، دوای 
ئ������ەوە ئەو ش������ەرەفەم پێدرا ك������ە لەلایەن 
ئەمانە  وترا سەمامی  مەرجەعیەتیشەوە 
لەعێ������راق، ب������ۆ ج������اری دووەمیش كە 
كاندید بوومەوە بۆ س������ەركۆمار دیس������ان 
بەدەستپێشخەری جەنابی سەرۆك بارزانی 
ب������وو، وادەزان������م وەك تەقدیرێك بۆ كورد 
سەیری دەكات و دژی ئەوەیە كورد وەك 
هاووڵاتی پل������ە دوو دابنرێت، دەڵێن وەڵا 
ئەو پۆستە بۆ عەرەبی سونە بێت، پێموایە 
گرنگیەكەی ئەوەیە ئەگینا دەس������ەڵاتی 
ئەمجارە لەجاری پێشووش كەمترە. راستە 
ئەمجارە سەرۆك بەتەنیایە، بەڵام جاری 
ڤیتۆكردنی  دەس������ەڵاتی  سەرۆك  پێشوو 
ئەوەش������ی  ئەمجارە  هەبوو،  یاس������اكانی 
نییە. بۆیە وەك تەكلیفێك ئەو پۆس������تەم 
قبوڵك������ردووە و پێموایە بە هاوكارییەكی 
تەواو نەبێت لەگەڵ سەرۆكی حكومەت، 
ئەو ئیش������ە بەباشی بەڕێوە ناچێت. بەڵام 
لێتان ناش������ارمەوە لە شتێكدا پێمخۆشە، 
ئەوی������ش ئەوەیە س������ەرۆك كۆمار بۆی 
هەیە رۆڵێ������ك بگێڕێت لە جێبەجێكردنی 
ماددەی 140. سەرۆك كۆمار دەسەڵاتی 
هەیە داوا لەپەرلەمان بكات س������نووری 
پارێ������زگاكان بگۆڕێ������ت و وەك������و خۆی 
لێبكات������ەوە، كە ئەو داوایەی پێش������كەش 
كرد، مانای وایە هەن������گاوی یەكەم بۆ 
جێبەجێكردنی م������اددەی 140 جێبەجێ 
دەبێ������ت، لەبەر ئ������ەوەی تەتبیعی ئەوزاع 
ئاس������ایكردنەوەی  دەڵێت،  وەك عەرەبەكە 

بارودۆخەك������ە مەرج������ی س������ەرەكییە بۆ 
جێبەجێكردنی مادەی 140.

گ������وڵان: جەنابت دڵنیای������ت ئەمجارەش 
پۆستی سەرۆك كۆمار بۆ كورد دەبێت؟

مام ج������ەلال: بەڵی پێموایە، لەبەر ئەوەی 
هەموو لایەنەكانی كاریان بەدەستە هەتا 
ئەلعێراقیەش لەگ������ەڵ هەندێكیان دەڵێن 
نابێت ئەو پۆس������تە بۆ كورد بێت، بەڵام 
بەفەرمی وتوویانە بۆ كورد دەبێت، هەر بۆ 
نموونە ئێستا دەوڵەتی یاسا و تەحالوفی 
وەتەن������ی، تەنانەت تەحالوف������ی وەتەنی 
ئەوانەش������ی پش������تگیری مالیكی ناكەن 
بۆ سەرۆك وەزیران، پشتگیری تاڵەبانی 
دەكەن بۆ س������ەرۆك كۆمار، شەنسەكەی 

خۆشمان ئەوە تەواو)بەپێكەنینەوە(.
گوڵان: لایەنی كوردستانی زۆر باس لە 
پابەندبوون و جێبەجێكردنی دەس������تووری 
عێراق دەكاتەوە و ئەمەشی وەك مەرجێك 
داناوە بۆ بەش������داری كورد لە حكومەتی 
داهاتووی عێراقدا، پرس������یار ئەوەیە ئایا 
تاچەند ئێوە س������ورن لەسەر ئەم مەرجە؟و 
چارەس������ەركردنی  مەرجە  ئ������ەم  تاچەند 
كێشەی ناوچە دابڕاوەكانی وەك كەركوك 

و خانەقین و سنجار دەگرێتەوە؟
مام جەلال: پاراس������تنی دەستوور بەپلەی 
یەكەم بەدەست كوردە، ئەمەش لەبەر دوو 
هۆكار، یەكەمیان: ماددەیەك لەدەستووردا 
هەیە دەڵێ������ت )هەر دەس������تكارییەك لەم 
دەس������توورە مافی كورد بگرێتەوە، جائیز 
نییە( واتە رێگەی لەهەموو دەستكارییەك 

گرتووە كە مافی كورد پێشێل بكات.
دووەم: هەموو دەس������تكارییەك لەدەستوور 
پاش دوو لەس������ەر سێی دەنگی پەرلەمان 
دەبێت هەم������وو پارێزگاكان پێی رازیبین، 
ئەگەر لە 3 پارێزگا دوو لەس������ەر س������ێ 
بالێرەدا  س������ەرناگرێت.  ئەوە  رەتیكردەوە، 
گریمانەیەك بكەین، گریمان پەرلەمانێك 
ه������ات و بڕیاریدا دەس������توور بگۆڕێت، 
ئێمە ل������ە 3 پارێزگا رەتیدەكەینەوە، بۆیە 
دووپاتی دەكەمەوە پاراس������تنی دەستوور 
بەپلەی یەكەم بەدەست كوردە، پاراستنی 
دەس������تووریش لەبەرژەوەندی كوردە، لەبەر 
ئ������ەوە دەیپارێزێت، جگ������ە لەوەش هەموو 
لەس������ەر  س������ورین  هاووڵاتیانی عێراقی 
دەس������تكاری نەكردنی دەس������توور، بەڵكو 

تائێستا لیستی 
ئەلعێراقیە 

هیچی بەرامبەر 
ئەو 19خاڵانەی 

وەرەقەی 
كوردستانی پیشان 

نەداوە

حكومەت بڕیاری 
نەداوە پرۆسەی 

سەرژمێری 
لەعێراق تاسەر 

دوابخرێت

پاراستنی دەستوور 
بەپلەی یەكەم 
بەدەست كوردە 
لەدەستووردا 

رێگەی لەهەموو 
دەستكارییەك 

گرتووە كە مافی 
كورد پێشێل بكات

هەندێك لەعەرەبی سونە و قەومیەكانی 
عەرەب داوادەكەن دەس������توور دەستكاری 
بكرێت، ئەگەر نا لای عەرەبی ش������یعە 
دەس������توور  بەرزنەكراوەتەوە  داوای������ە  ئەو 

بگۆڕێت.
بەڕێزتان وەك سەرۆك كۆماری  گوڵان: 
عێراق ئاگاداری سیاسەتی ئەمریكان لە 
عێراقدا، ئایا دوای كشانەوەی هێزەكانی 
ئەمریكا، سیاس������ەتی ت������ازەی ئەمریكا 
لە عێراق������دا چۆنە و ل������ە چوارچێوەی 
سیاسەتی ئەمریكا لە عێراقدا، هەرێمی 

كوردستان پێگەی چییە؟
م������ام ج������ەلال: دەبێت چەند راس������تیەك 
لەسیاس������ەتی ئەمری������كادا بەرامبەر بە 
ك������ورد رەچاو بكەی������ن، لای حكومەتی 
ئێس������تای ئەمری������كا، باڵێكی������ان دژی 
رزگاركردن������ی عێراق بووە كە س������ەرۆك 
ئۆبامایە، باڵێكیش������یان لەگەڵ پرۆسەی 
رزگاركردنی عێراق بووە كە جۆ بایدن و 
وەزی������ری دەرەوە خانم هیلاری كلینتۆنە، 
س������ەرۆك  گفتوگۆكراوە  كە  لەئەنجامدا 
ئۆباما كارەكەی داوەتە دەستی جۆبایدن 
و پێی وت باش������ە تۆ بەرپرسی دۆسیەی 
عێراق بەو بارودۆخەكە بەڕێوەبەرە، ئێستا 
ل������ە عێراقی رزگاركرا  بۆیان دەركەتووە 
و دیموكرات������ی چەند گرنگ������ە، دەزانن 
تەقریبەن ل������ە عێراق س������ەركەتوو بوون، 
دیكتاتۆرێكی������ان لەعێراق لابرد، ئێس������تا 
س������وپاكەیان بە ئاس������وودەیی دەكشێتەوە، 
حكومەتی دیموكراتی پەیدابووە، ئازادی 
و دیموكراتی هەیە، بۆیە پاراس������تنی ئەم 
عێراق������ە بووە بە ئەركێك لە ئەركەكانیان، 
بەتایبەتی بەهۆی رێككەوتنی س������ۆفا، 
تێخست  بەندێكمان  رێككەوتنە  لەو  ئێمە 
بەوەی دەبێت ئەمریكا پارێزەری سیستمی 
فیدرالی و دیموكرات������ی عێراقیش بێت، 
ئەوە ئەمریكا قبووڵی كردووە، س������ەرۆك 
ئۆبام������اش ل������ە وتارەكەیدا ب������ۆ نەتەوە 
یەكگرت������ووەكان وتی ئێم������ە دەمانەوێت 
شەراكەتێكی  و  ستراتیژی  پێوەندییەكی 
ستراتیژی بەردەوام لەگەڵ گەلی عێراق 
دروس������ت بكەین، ئەمە مان������ای ئەوەیە 
گرنگ������ی عێراق دەزانن و لەگەڵی دەبن، 
بۆی������ە پێموانییە وەكو خەڵ������ك تێدەگات 
ئەمری������كا لە عێراق رادەكات و دەس������تی 

لێ ب������ەردەدات، ئەمریكا گرنگی عێراق 
دەزانێت، ناشكرێت ئەو گرنگیەی عێراق 
نادیدە بگرێت، بۆیە پێموایە پێوەندییەكان 
لەئاس������تی سیاس������یی و بازرگان������ی و 
ئابووری لەنێوان عێراق و ئەمریكادا پەرە 
دەسێنێت. هەروەها بەم نزیكانە شاندێكی 
بازرگانی ئەمریكی دێت بۆ ئەوەی ئەو 

پێوەندیانە بەهێزتر بكات.
گ������وڵان: جەنابت وەك س������ەرۆك كۆمار 
م������اوەی 4 س������اڵە س������ەرۆك كۆماری 
عێراقیت، ئایا لەماوەی ئەم چوار س������اڵە 
تاچەن������د توانیووتە پێوەندی و ئاس������ۆی 
نێودەوڵەت������ی و عەرەبی بەرووی عێراقدا 

بكەیتەوە؟
مام جەلال: دەتوانم بڵێم نەك هەر وڵاتانی 
عەرەبی، بەڵكو توانیوومە وڵاتانی غەیرە 
عەرەبیش پێوەندییەكانیان لەگەڵ عێراقدا 
باش بكەن و پەرەی پێبدەن، هەر بۆنموونە 
چین كە وڵاتێكی زۆر گەورەی جیهانە 
و قەرزێكی زۆری لەسەر عێراق هەبوو، 
كە من ش������اندێكی عێراقیم لەگەڵ خۆم 
برد بۆ چی������ن، لەوێ لە قەرزەكان خۆش 
بوون، بەئاش������كراش وتیان لەبەر خاتری 
فڵانەكەس)واتە مام جەلال(كە دۆس������تی 
ل������ە قەرزەكانی  دێرین������ی خۆمانە ئەوا 
خۆمان خ������ۆش بووین، هەر ئەوی دەمێ 
س������ەرۆكی چین هۆزجینتاو رەزامەندی 
پیشاندا چەكمان پێ بفرۆشێت، ئەوكاتە 
ناوخۆمان  وەزیری  نەیدەفرۆشت،  رووسیا 
لەگەڵ بوو، خێرا كۆنتراكتێكی بە 100 
ملی������ۆن دۆلار ئیمزا كرد ل������ە گەڵیاندا، 
هەروەها ب������ۆ چاككردنی پێوەندییەكانمان 
لەگەڵ رووس������یا رۆڵمان گێڕاوە، لەگەڵ 
وڵاتان������ی عەرەبی������ش بەین������م لەگ������ەڵ 
هەمووی������ان باش������ە، چووم بۆ س������ووریا 
و دەرگای باش������كردنی پێوەندییەكان������م 
كردەوە، بۆ میس������ر هەروا پێوەندییەكانی 
خ������ۆم بەكارهێنا بۆ بەرەوپێش������ەوەبردنی 
پێوەندییەكان������ی نێوان میس������ر و عێراق، 
هەروەها لەگەڵ سعودیە، قەتەر، كوەیت، 
ئەو پێوەندیانەی كەخۆم پێشتر لەگەڵیان 
هەمب������وو، هەمووی������م بەكارهێن������ان بۆ 
لەگەڵ  پێوەندییەكانی عێراق  باشكردنی 
ئەو وڵاتانە، هەر ب������ۆ نموونە لەوكاتەی 
كە خەڵك باسی پێوەندی نێوان سعودیەو 

پادش������ای سعودیە هەم  دەكرد،  عێراقی 
وسامی بەخش������یە من، هەمیش بەخشیە 
جەنابی سەرۆك بارزانی، ئەمە بەڵگەی 
ئەوەیە ئێمەی ك������ورد هۆكاری پێكهاتن 
و تەبای������ن لەنێوان وڵاتان������ی عەرەبیدا، 
هەروەها مەسەلەی توركیاش من چوومە 
توركیا و ئەو پێوەندییەم دروستكرد، هەتا 
سەرۆك گول وتی هاتنی تۆ شۆڕشێكی 
ل������ە پێوەندییەكانی نێوان عێراق و توركیا 
دروس������تكرد، دوای ئەوە ب������ووە هۆكاری 
ئەوەی رێككەوتنی س������تراتیژی لەنێوان 
عێراق و توركیا ئیمزا بكرێت، كەواتە ئێمە 

دەورێكی خێرمان بۆ عێراق گێڕاوە.
گوڵان: ئێمە بیستوومانە دەڵێن مام جەلال 
لەو كات������ەی رژێمی بەع������س كیمیایی 
دژی كورد بەكارهێنا، ئێوە لە چیاكانی 
بەگریان،  كردووە  دەس������تان  كوردس������تان 
حەزدەكەین بزانین ئەو رووداوە چۆن بووە؟ 
هەروەها ئێس������تا خۆت سەرۆك كۆماری 
عێراقی چۆن سەیری ئەو تاوانە دەكەیت 

كە لەو كاتە دژی كورد ئەنجامدرا؟
راستیەكەت  دەمەوێت  لێرەدا  مام جەلال: 
ب������ۆ روونبكەم������ەوە، ئێمە هەڕەش������ەمان 
لێكراب������وو چەكی كیمیای������ی بەكاردێت 
و هیچیش������مان نەبوو بۆ خۆپاراس������تن، 
بەڵام پێ������ش كیمیابارانكردنی هەڵەبجە، 
لەپڕ رۆژێك پەلاماری كوردس������تاندرا لە 
قۆڵەكانی دۆڵی بالیسان، بەری مەرگە، 
دێیەكەی كە منیشی لێبووم یاخسەمەر، 
دەنگەكەی  پێدادای������ن  تۆپی������ان  جۆرێك 
جی������اواز ب������وو، بۆنێكی لێه������ات، ئەوجا 
زانیمان ئ������ەوە چەكی كیمیاییە لەدژمان 
بەكاری دەهێنن، بەراستی هی ناوچەی 
خۆمان هیچ تەئس������یری لێنەكردم، بەڵام 
كە خەبەری ئەوە هاتەوە لە دۆڵی بالیسان 
دۆڵێ������ك 101 كەس������ی ل������ێ كوژرابوو، 
یەكێكیان منداڵێك ب������وو تەنیا دوو رۆژ 
بوو لە دایك ببوو، ئەوە زۆر تەئس������یری 
لێكردم و بەدەس������ت خۆم نەبوو فرمێسك 
ل������ە چاوەكانم هاتە خ������وارەوە، حەزدەكەم 
بزان������ن باوكم مردووە نەگریاوم بۆی، برام 
شەهیدبووە، برازام شەهید بووە نەگریاوم 
بۆی، بەڵام بۆ كارەساتی دۆڵی بالیسان 

و شەهیدبوونی ئەو منداڵە گریام.
گوڵان: شتێكی دیكە هەیە حەزدەكەین 

سەرۆك كۆمار 
بۆی هەیە 

رۆڵێك بگێڕێت 
لە جێبەجێكردنی 

ماددەی 140

هیچ شتێك نییە 
ئەوەی بەقوربان 

بكرێت

كە خەبەری ئەوە 
هاتەوە لە دۆڵی 

بالیسان 101 كەسی 
لێ كوژرابوو، 

یەكێكیان منداڵێك 
بوو تەنیا دوو 

رۆژ بوو لە دایك 
ببوو، بەدەست 

خۆم نەبوو 
فرمێسك لە 

چاوەكانم هاتە 
خوارەوە

راس������تەوخۆ لە جەنابت بپرسین، زۆرجار 
گوێمان ل������ەوە بووە دەڵێن مام جەلال زۆر 
قەرزداری هێرۆ خان������ە، ئایا مام جەلال 
خۆی بەق������ەرزداری هێرۆ خان دەزانێت؟ 
هەروەه������ا ئایا هێرۆ خان لای مام جەلال 

چی دەگەیەنێت؟
مام جەلال: قەرزارییەك������ە ئەوەیە هێرۆ 
ناخۆش������یانەی  ئەو  هەموو  تەحەمولی 
كردووە كە هاتۆتە رێگەم، دەربەردەر بووم 
لەگەڵمدا بووە، چوومەتە شاخ دەیتوانی 
لەش������ار بمێنێتەوە، شاری بەجێهێشتووەو 
هاتۆت������ە ش������اخ ب������ۆ لام، دوو منداڵی 
هەبووە هەردوو منداڵەكەی لای دایكی 
بەجێهێشووە و هاتۆتە لای من، كەم نییە 
ژنێك دوومنداڵ بەج������ێ بهێڵێت و بێتە 
شاخ، كە لەشاخیش وەزعمان زۆر خراپ 
بووە، باوەڕبكەن لە ژوورێك دەژیان، پاش 
س������اڵێك دوای ئەوەی تۆزێك وەزعمان 
باش بوو چووینە ش������وێنێكی دیكە ئەو 
ژوورەمان ك������رد بە تەویلەی هێس������تر، 
ئەمەش واتە هەمیشە هێرۆ لەگەڵمدابووە 
لە ناخۆشییەكانی ژیانمدا، هەمیشە لە 
خەباتدا لەگەڵمدا ب������ووە، جارێكیان لێم 
توڕە بب������وو نامەیەكی بۆ نووس������یبووم 
وتبووی ه������ەر هیچ نەبێ������ت ئەوەم لێ 
قبووڵ بك������ە كە هەورازی كەژۆش������تم 
هەورازێكی  بڕیووە،)كەژۆشت  لەگەڵت 
زۆر سەختە(، ئەمەش بەلای منەوە زۆر 
گرنگە كە هاوسەر لەخۆشی و ناخۆشی 
لەگەڵی بێت كە دەیتوانی لەشار لەگەڵ 
مناڵەكان������ی بمێنێت������ەوە، ئەمە لەگەڵ 
ئەوەی لەش������اخ ئیش������ی دەكرد وەنەبێ 
دانیش������تبێت، دەچوو رەس������می دەگرت، 
بایەخی بەمنداڵی شەهید و بریندارەكان 
دەدا، ئەمە هۆیەكی بەهێزی پێوەندیمان 

بوو.
گوڵان: سەبارەت بەحكومەتی هەرێمی 
كوردستان، ئێستا باس������ی ئەوە دەكرێت 
بەپێ������ی رێككەوتنی س������تراتیژی نێوان 
پارت������ی و یەكێتی م������اوەی حكومەتی 
هەرێمی كوردستان دووساڵ بۆ پارتییە 
و دووساڵ بۆ یەكێتییە، بەڕێزتان لەسەر 

ئەم مەسەلەیە چی دەڵێن؟
مام جەلال: حەزدەكەم رای خۆمتان پێ 
بڵێ������م، رای مام ج������ەلال، هیچ وەختێك 

نەكردووە،  بەرهەمم  و  نێچیرڤان  فەرقی 
بگرە من ئەو كەس������ەم ئەوكاتەی پارتی 
نێچیرڤان������ی كاندید كرد بۆ س������ەرۆك 
وەزی������ران، ئێم������ە وەك یەكێت������ی تەب������ا 
نەبووی������ن و لەبەر ئەوەی حكومەتێكمان 
لەس������لێمانی هەبوو، لە خوتبەیەكدا وتم 
ئێمە ئامادەی������ن حكومەتەكەی خۆمان 
بچین  هەڵبووەش������ێنینەوە  لەس������لێمانی 
نێچیرڤاندا  كاك  لەحكومەتی  بەشداری 
بكەی������ن، لەبەر ئ������ەوە لای من فەرقی 
نێچیرڤان و بەرهەم نییە، هەردووكیان بە 
براو برازا و خۆشەویس������تی خۆم دەزانم، 
بەینیشم لەگەڵ هەردووكیان زۆر باشە.
من بەو جۆرە سەیری مەسەلەكە دەكەم 
و دەمەوێت ش������تێكتان پ������ێ بڵێم، من 
ب������اوەڕم بەوە هەیە كە ئ������ەو هاوپەیمانە 
س������تراتیژییەی نێوانی پارتی و یەكێتی 
بۆ ك������ورد زەروورییە، ئێم������ە بۆ نموونە 
مەبەس������تم  لێجیابۆوە،  زۆرمان  باڵێكی 
گۆڕانە، بێگومان كەم نەبوون، كە لێمان 
جیابوونەوە، لەگەڵ ئەوەی دژایەتیشیان 
تێكنەچوو،  ك������ورد  وەزع������ی  كردی������ن 
حزبەكان������ی دیك������ە لەگ������ەڵ یەكتری 
ناكۆك ب������ن تێكناچێت، ب������ەڵام ئەگەر 
خوانەخواس������تە نێوانی پارتی و یەكێتی 
تێكبچێت، وەزع������ی كورد تێكدەچێت و 
هەرچ������ی هەمانە لەدەس������تمان دەچێت، 
ئەوەی دەشمانەوێت پێمان ناكرێت، لەبەر 
ئەوە مەسەلەی هاوپەیمانی نێوان پارتی 
و یەكێتی مەسەلەیەكی حەیاتییە و ژیان 
و مانی میللەتی كورد و هەردوولاشی 
لەس������ەر بەندە، لەبەر ئ������ەوە بەلای من 
هاوپەیمانییەكی موقەدەسە و لەسەرووی 
هەموو شتێكە، هیچ شتێك نییە ئەوی 
بەقوربان بكرێ������ت، بەڵكو دەبێت هەموو 
بكرێت. هەر  ئ������ەو  بەقوربانی  ش������تێك 
بۆنموونە دەڵێ������ن هەڵبژاردن چەند كەس 
لەهی پارتی بن و چەندی هی یەكێتی 
بن هەم������ووی بەهی خۆم������ی دەزانم، 
خولاس������ە من بەچ������اوی یەكبوون یەك 
دەست یەكین س������ەیری هەردوولا دەكەم، 
خۆتان بینیتان چەند قس������ەم لەسەر كاك 
مسعود كرد، باوەڕ بكەن ئەوە قسەی دڵم 
بوو، چونكە قسەی ئاشكرا موجامەلەی 
تێدانییە، دەكرێت لە ژوورێكی داخراودا 

پیاو دەتوانێت ئەنواعی ماستاو و قسەی 
هەمەجۆر بكات، ب������ەڵام كاتێك خوتبە 
دەدات لەناو خەڵك و تەلەفزیۆن و رادیۆ 
تۆماری دەكات، ئەوە قسەی دڵە و من 
هەرچیم وتووە لەو س������ەردەمە قس������ەی 
دڵم بووە. هیچ پەش������یمانیش نیم لەسەر 
یەك حەرفی لەو قسانەی كە كردوومە 
دەربارەی كاك مس������عود و هەڵبژاردنی، 
بۆیە ئەم مەسەلەیە زۆر گەورەیەو دەبێت 
وەك شتێكی پیرۆز س������ەیر بكرێت، ئەم 
مەسەلەیە زۆر لەوە گەورەترە وەزیرێكی 
ی������ان وەزیرێكی یەكێتی،  پارتی زیاترە 
ئەس������ڵەن من ئەوە هەرناخوێنمەوە، هەر 
بۆنموونە وەختیك د.رۆژ لە جێی بەرهەم 
دان������را، بڕیار ب������وو وەزیرێك������ی پارتی 
ئیس������تیقالە ب������كات و یەكێتیەك بچێتە 
ش������وێنی، بەڵام نەیكرد و ئێستاش باسم 
نەكردۆتەوە، ئەم������ەش لەبەر ئەوەیە من 
وەزیرەكان������ی پارتیش بەهیی خۆم دەزانم 
و هی یەكێتی������ش بە هی پارتی دەزانم، 
ئەمە دیدیدی منە بۆ بەرژەوەندی كورد، 
با نموونەیەك������ی دیكەت بۆ باس بكەم، 
ئێمە وەك یەكێتی شاڵاوێكی گەورەمان 
لەسەر بوو لەلایەن ئەو برادەرانەی لێمان 
جیاببوونەوە و دەیانوت، ئەها مام جەلال 
یەكێت������ی فرۆش������تووە بەپارتی و هیچ 
نابێ������ت و حكومەتم������ان نادەنێ، دوای 
حكومەتیش������یان وەرگرت و بەرهەمیش 
بوو بە س������ەرۆك وەزیران و كاك مسعود-
یش وت������ی هەرچی مام ج������ەلال دەڵێت 
وابكەن. منیش وتم هەرچی كاك مسعود 
دەڵێ������ت وابكەن، ئەم گیانە زەروورییە بۆ 

مانمان.
گوڵان: ئایا بەچاوێك كە تۆ سەركۆماری 
عێراق������ی چ پەیامێكت بۆ هاووڵاتیانی 
عێ������راق هەی������ە، بەتایبەتی ئێس������تا كە 

هاووڵاتیانی عێراق زۆر نائومێدبوون؟
م������ام جەلال: پێ������ش ئ������ەوەی وەڵامتان 
بدەمەوە تكات لێدەك������ەم زۆرەكە لابەرە، 
بارودۆخ������ی هاووڵاتیانی  لەبەر ئەوەی 
عێراق راس������تە خراپە، بەڵام زۆر خراپ 
نییە. تۆ س������ەیر بكە، مووچە ئێس������تا 
چەندە س������ەردەمی س������ەدام چەند بووە، 
ئاس������تی گوزەران ئێس������تا چۆنە، جاران 
چۆن ب������ووە، دووەم تكات������ان لێدەكەم لە 

بۆیە قەرزاری 
هێرۆم چونكە 

تەحەمولی هەموو 
ئەو ناخۆشیانەی 
كردووە كە هاتۆتە 
رێگەم، دەربەردەر 

بووم لەگەڵمدا 
بووە، شاری 

بەجێهێشتووەو 
هاتۆتە شاخ بۆ لام

حزبەكانی دیكە 
لەگەڵ یەكتری 

ناكۆك بن 
بارودۆخەكە 
تێكناچێت، 
بەڵام ئەگەر 

خوانەخواستە 
نێوانی پارتی و 

یەكێتی تێكبچێت، 
وەزعی كورد 

تێكدەچێت

ئێ������وەی رۆژنامەنووس و نووس������ەران و 
بەش������ێوەیەكی  عێراق  ك������ە  تۆژەرانیش 
گشتی تەماشا بكەن، كوردستان عێراقە 
4.5 - 5 ملیۆن عێراقی لەكوردس������تان 
دەژین لەژیانێكی خۆش������ی پێش������كەتوو 
ئاوەدانی دەژین، بەسرا باشترە لەهەندێك 
جێگە، لەگەڵ ئەوەش من ناڵێم هەموو 
شتێك تەواوە و هیچ كەموكورتی نییە و 
نازانم بەهار بێنمە چۆكان، وانییە، بەڵام 
من دڵنیام كە ئەگەر هاتوو حكومەتی 
تازەمان پێكهێنا، حكومەتی شەراكەتی 
نیش������تمانی، من دڵنیام كە عێراق زۆر 
بەرەو پێش������ەوە دەچێت، لەب������ەر ئەوەی 
یەكەم داهاتمان هەیە دەتوانین پڕۆژەی 
هەمەجۆری زۆر باشی پێبكەین، دووەم 
نەوت زیاد دەبێت، سێیەم ئەو كۆنتراكتە 
ئەوانەی  چ  گرێ������دراون  نەوتییان������ەی 
لەكوردس������تان و چ ئەوانەشی لە عێراق 
ئیمزا ك������راون بەرهەمی نەوت زۆر زیاد 
دەكەن و داهاتیشمان زیاتر دەبێت، چوارەم 
بەدەی������ان وڵات و كۆمپانیا هەن ئامادەن 
قەرز بدەن بەعێراق و بێن پڕۆژە دەست 
پێبكەن، پاش������ان پارەكەی������ان بدەینەوە، 

دوای ئەمانە ئاشكرابووە گازێكی زۆر 
لەعێراق هەیە، بۆیە دواڕۆژی عێراق 

بەحكومەتێكی  پێویس������تی  تەنیا 
كارای  هۆش������یاری  رێكوپێكی 
لێزان هەیە وەك هەموو جارێك 
لەبەین������ی خۆم������ان دەڵێی������ن 

)حكومە مال اوادم(.
دوایین  گوڵان: 

ن  ما ر سیا پر

ب������ەوە كۆتایی پێدەهێنین، ماوەیەك پێش 
ئێستا رێكخراوی ئۆپیك بەیاننامەیەكی 
بڵاوكردبۆوە، لەو بەیاننامەیەدا مەترسی 
ئەوەی پیشانداوە عێراق ببێتە دەوڵەتێكی 
ئەوتۆ لە هەن������اردەی نەوتدا ململانێی 
وڵاتە زۆر پێش������كەوتووەكان بكات، ئایا 

ئێوە لەسەر ئەم مەسەلەیە چی دەڵێن؟
مام جەلال: عێراق لە دووشتدا دەتوانێت 
ململان������ێ لەگ������ەڵ زۆر وڵاتان بكات، 
یەكێكیان نەوتە، ئەوەی دیكەیان گازە، 
عێ������راق گازێكی هێجگار زۆری هەیە، 
ه������ەم لە ئەنب������ار كێڵگەیەكی گەورەی 

گاز هەی������ە، هەم لە 

چەمچەماڵ هەتا ك������ەلار، ئەگەر ئەو 
دوو كێڵگ������ەی گازە دروس������ت بكرێت، 
دەتوانرێت بە بۆری بنێردرێت بۆ ئەورپا، 
دەكات،  رووسی  گازی  مونافەس������ەی 
هەروەها ئەو گرێبەس������تانەی عێراق بۆ 
بەرهەمهێنانی ن������ەوت ئیمزای كردوون، 
تەنیا لەكوردس������تاندا ل������ە توانادا هەیە 
بەرهەمەك������ە بگاتە یەك ملیۆن بەرمیل 
لە رۆژێكدا، لە باشوور لە توانادا هەیە 
بگاتە 5-6 ملیۆن بەرمیل لەرۆژێكدا، 
ئەمەش واتە بێجگە لەوەی عێراق لانی 
كەم توانای دەبێت دوو هێندەی ئێستای 
خۆی بەرهەمی هەبێت، هەروەها پێشتر 
هەندێك بەشی عێراق هەیە دابەشكراوە 
بەس������ەر وڵاتانی دیكە، ئەوانیش 
پێشبینی  بۆیە  وەردەگرێتەوە، 
عێراق  لەدواڕۆژدا  دەكرێت 
هەبێت  رۆڵێكی گرنگی 
بواری گاز و  لەهەردوو 

نەوتدا.

دواڕۆژی عێراق 
تەنیا پێویستی 
بەحكومەتێكی 

رێكوپێكی 
هۆشیاری كارای 

لێزان هەیە

پێشبینی دەكرێت 
لەدواڕۆژدا 

عێراق رۆڵێكی 
گرنگی هەبێت 

لەهەردوو بواری 
گاز و نەوتدا

باشووری یەمەن سەربەخۆیی دەوێتەوە

فەلەكەدین كاكەیی 

بیرەوەریی سەربەخۆیی باش������ووری یەمەن بوو، كە 
خەڵكی باش������وور كردیانە بە س������ەرەتای خەباتێكی 
ئاش������تیخوازانەی جەماوەریی تازە بۆ رزگاربوون لە 
دەسەڵاتی رژێمی عەبدوڵڵا ساڵح)باكووری یەمەن( 
پایتەختەكەی  باشوور،  دەوڵەتی  و دامەزراندنەوەی 

شاری)عەدەن( دەبێت.
دوو ساڵ دەبێت بزاڤی رزگاریخوازی باشووری 
یەمەن دروس������تبووە و خەریكن خۆی������ان دەگرنەوە و 
رۆژانە لە ململانێی سیاسی و جەماوەریی فراواندان 
بەرامبەر بە هێز و دەسەڵات و دەزگاكانی حكومەتی 

عەلی عەبدوڵڵا ساڵح.
ئەمس������اڵ ل������ە 4/10 دا )بەر ل������ە چەند رۆژ( 
خەڵكی باشوور فراوانترین خۆپیشاندان و مانگرتن 
و چالاكیی جۆربەجۆری جەماوەرییان رێكخستووە 
ئەویش لە ژێر دروش������می)رزگاری و وەرگرتنەوەی 

سەربەخۆیی و دامەزراندنەوەی دەوڵەتی باشوور(.
باشوور ناوی باكووری بە)داگیركەر( داناوە:

دی������ارە س������تەم و جی������اوازی و چەوس������انەوە و 
سەركوتكاریی حكومەتی)سەنعا(- باكوور، درەهەقی 
خەڵكی باشوور و دەسكەوتەكانی ئەوەندە توندوتیژ 
و نا هەموارب������ووە، بزاڤی رزگاریخوازی باش������وور 
بە حكومەتی ئێس������تای كۆماری یەمەن)باكوور( 
دەڵێت)داگیرك������ەر( تەنانەت عەلی س������الم ئەلبیز( 
ئاخری������ن س������ەرەك كۆماری باش������وور)ك.د.ی( لە 
بەبۆنەی  باش������وورەوە، وتارێكی  تازەی  تەلفزیۆنی 
10/14 خوێندەوە چەندین جار باسی )داگیركردن و 
داگیركاریی( حكومەتی عەلی عەبدوڵڵا ساڵحی 

كرد.
خەڵكی باشوور سوورن كە لە باكوور جیا ببنەوە 
ل������ە س������نووری پێش������ووی)ك.د.ی( دەوڵەتەكەیان 

دابمەزرێننەوە.
بە دووی نابینم س������ەربكەون، لە رووی مەنتیق 
و ماف������ی كۆمەڵایەت������ی و مێژوویی������ەوە خەڵكی 
باش������ووری یەم������ەن ئازاد بب������ن ل������ە دیاریكردنی 
چارەنووس������ی خۆیان: چ لەگ������ەڵ باكوور بمێنن یا 
نەمێنن، بەتایبەتیش كە حكومەتی عەلی عەبدوڵڵا 
ساڵح)سەنعا( پێش������ێلی رێككەوتنی یەكگرتنەوەی 
یەم������ەن ك������ردووە و، مافەكانی خەڵكی باش������وور 
و بەڵێنەكان������ی زەوت كردۆت������ەوە، ئەگەر دەوڵەتی 
باشوور دابمەزرێتەوە)گەش������بینم كە دەیبینین(ئەوە 
شكس������تی )یەكگرتنەوەیەكی( دیكەی دوو وڵات، 
یا دوو هەرێمی عەرەبییە، كە ناتوانن پێكەوە بژین، 
هەروەك������و چەندین ئەزموونی دیكە لە خۆرهەڵاتی 

ناڤین و باكووری ئەفریقیادا.
جا ئەگ������ەر هیچ رژێمێك������ی عەرەبی نەتوانێ 
یەكس������انی و دادپەروەری لە نێوان خەڵكی عەەربدا 
دابین بكات، ئیتر بۆچی دژی خەڵكی باش������ووری 
سوودان و گەلانی دیكەن، كە ناتوانن لە چوارچێوەی 

رژێمە ستەمكارانا بژێن.

ئەپۆزۆس������یۆنە چەپڕەوەكان������ی عەرەبی و هەندێ 
وڵاتی دیكەی جیهان.

كۆمارێكی عەرەبی دۆستی كورد:
كۆماری دیموكرات������ی یەمەن)عەدەن( یەكەمین 
وڵاتی عەرەبییە كە لە س������اڵی 1970 بەدواوە، بە 
بڕیاری فەرمی دانی نا بە گشت مافێكی گەلی 

كوردا، لەسەرووی هەموویەوە سەربەخۆیی:
حكومەت������ی)ك.د.ی( پش������تگیری مەعنەویی 
دیموكراتخوازان������ی رۆژهەڵات������ی ناڤین و خەلیجی 
دەكرد و پاسپۆرتی رەسمی پێدەدان تا لە هاتووچۆدا 
ئازاد ببن، هەندێكی بەر پەنابەرانی كوردی عێراق 
و توركیاش ك������ەوت، بالیۆزخانەكانی)ك.د.ی( بۆ 

پەنابەرانی دیموكراتخواز، بە كوردەوە، كراوەبوون.
بەخۆم لە گەشتە سیاسییەكانی ساڵانی 1980 
ب������ەدواوە، چەندین ج������ار رێگەم ب������ەو باڵیۆزخانانە 

كەوتووە.
بەپێچەوانەش، كۆماری باكووری یەمەن)سەنعا( 
هەمیش������ە دۆس������ت و هاوپەیمانی رژێمی بەعسی 
عەرەب������ی بوو و، عەلی عەبدوڵڵا س������اڵح س������ەرەك 
كۆماری )س������ەنعا( تا دوا رۆژ، دۆس������تی نزیكی 

سەدام حوسێن بوو و، یارمەتی لێوەردەگرت.
1991-1994 شكست و نەمانی)ك.د.ی(:

1991 بەدواوە، كە یەكێتی سۆڤیەت و ئوردوگای 
سوسیالیس������تی تێكرۆخ������ا بارودۆخ������ی)ك.د.ی( 
كەوتە لاوازی و ئاڵۆزی، ئەوەبوو لەژێر فش������اری 
نێودەوڵەت������ی و ئیقلیم������ی بەتایبەت������ی: باكووری 
یەم������ەن و س������عودیە)ك.د.ی( ناچار ب������وو رازی 
ببێ بە )یەكگرتنەوە( لەگەڵ باكوور و س������ەرانی 
ه������ەردوو كۆم������اری یەمەن������ی باش������وور و باكوور 
رێكەوتن )كۆماری عەرەب������ی یەمەن( پێكبهێن و، 
دەوڵەتی كۆم������اری دیموكراتی)عەدەن( بە فەرمی 
هەڵوەش������ایەوە، بەرامبەر بەوەش دەسەڵاتی كۆمارە 
تازەكەی یەمەن بەسەر هەردوولادا دابەشكرا، بەڵام 
سەرانی)سەنعا( بەتایبەتی عەلی عەبدوڵڵا ساڵح( 
كە بەس������ەرەك كۆمار هەڵبژێردرا، بەوەش تێرنەبوو، 
ساڵی 1993-1994 كودەتای سەربازی جێبەجێكرد 
و، بەهێزی س������ەربازی و ئاگر و ئاس������ن س������ەرانی 
پێش������ووی )ك.د.ی( لەكار لابردو دامودەزگاكانی 
دەوڵەتی باش������ووری تێك و پێك������دا... لە كاتێكدا 
بەش������ێكی زۆری بەرپرس������ان و خەڵكی )ك.د.ی( 
بە ئاس������انی نەچوونە ژێر ب������ار، بەتایبەتی)عەلی 
س������الم ئەلبیز( كە ماوەیەك ش������ەڕیانیش كرد بەڵام 
خۆیان بەرامبەر هێرش������ی عەلی عەبدوڵڵا ساڵح( 
پێڕانەگی������را و هەندێكی������ان ك������وژراو، هەندێكیان 
هەڵاتن، لەوانەش)عەلی س������الم ئەلبیز( كە ئێستا 
س������ەر لە نوێ وەكو سەرۆكی بزوتنەوەی رزگاریی 

باشوور كەوتووتە چالاكی.
10/14 ساڵڕۆژی رزگاری باشووری یەمەن:

دەبێ�تە)47(ی������ن   2010 ئەمس������اڵ  10/14ی 

كورتەیەكی مێژوویی:
خەڵكی باش������ووری یەمەن، بەجی������ا لە باكوور، 
س������اڵی 1953 دەستیان دایە خەبات بۆ رزگاری لە 
داگیركاریی ئینگلیز، كە باش������ووریان جیاكردبووەوە 
چونكە لەسەر دەریاییەو، كانزا و سامانی بەرچاوی 
هەی������ە، هەر بۆیەش باری ژیان������ی كۆمەڵایەتی و 
ئابووری و فەرهەنگی باش������وور، ساڵ دوای ساڵ، 

لە باكووری یەمەن دووركەوتەوە.
ش������اری)عەدەن(بوو بە پایتەختی باش������وور و، 

شاری)سەنعا( بە پایتەختی باكوور مایەوە.
كۆماری دیموكراتی یەمەن:

دوای خەباتی سەختی چەكداری و جەماوەری 
و سیاس������یی جۆر بەجۆر خەڵكی باشووری یەمەن 
ساڵی 1969 ئازاد و س������ەربەخۆییان بەدەستهێنا و 
هێز و دەسەڵاتی ئینگلیز لەو وڵاتە كشایەوە. دوای 
چەند گۆڕانكاریی ناوخۆ باش������ووری س������ەربەخۆ 
ناوی خۆی ب������ە )كۆم������اری دیموكراتی یەمەن( 
ناو، رێبازێكی چەپ������ی دیموكراتی گرتە بەر، كە 
لە جزیرەی عەرەبی و ناوچەكەدا ش������تێكی تازەبوو 
و، كۆماری یەمەن)باكوور( و س������عودیە و وڵاتانی 

دەوروبەر كەوتنە دژایەتیی.
ب������ە هاوكاری������ی یەكێت������ی س������ۆڤیەت و وڵاتە 
دیموكرات������ی  كۆم������اری  سوسیالیس������تەكان 
یەمەن)ك.د.ی( خۆی چەس������پاند و پێش������كەوتنی 
خێرای بەدەست هێنا، لە ماوەیەكی كورتدا فێربوون 
و خوێندن بەسەرانس������ەری ئەم كۆمارەدا بڵاوبووەوە 
و، لە ساڵانی 1972-1973 بەدواوە راگەیاندرا كە 
نەخوێن������دەواری لەم وڵات������ەدا قەڵاچۆكرا و، بوو بە 
یەكەمین ئاس������تی بەرزی فێربوون و خوێندن لە نێو 

گشت وڵاتە عەرەبییەكاندا.
لەس������ەرێكی دیكەوە)ع������ەدەن( ب������ۆ بنك������ەی 

لەوتارێكدا كە رەنگە یەكێ لەباش������ترین 
وتارەكان������ی س������ەرۆكی توركی������ا عەبدوڵڵا 
گول بێ سەبارەت بەمەسەلەی كورد، زۆر 
بەڕاش������كاوی باس لەمەس������ەلەی كوردی 
وتارەكە سەرتاپای  ئەگەرچی  كرا.  توركیا 
بۆ مەسەلەی كورد تەرخان نەكرابوو، بەڵكو 
ئاماژەی گرنگی بۆ پێویستیی هەڵهێنانی 
چەند هەنگاوێكی گەورە بۆ پێشخس������تنی 
پرۆسەی سیاسی لەخۆ گرتبوو، بەڕاددەیەك 
وتارەكەی������ان  لەچاودێ������رەكان  كەهەن������دێ 
بەمانفێستی دیموكراسی چوواند، بەڵام ئەو 
بەش������ەی كەپێوەندیی بەمەسەلەی كوردەوە 
هەبوو، شایس������تەی ئەوەیە كەهەندێ شتی 

گرنگی لێ هەڵبكڕێندرێ.
نا  ب������ەوەدا  بەڕاش������كاوی دانی  گ������ول 
بەناوی مەسەلەی  لەتوركیا  كەمەسەلەیەك 
ك������وردەوە هەیە. ئەمەش خ������ۆی لەخۆیدا 
لێدوانێكی گرنگە، بەتایبەتی لەو گۆش������ە 
نیگایەوە كە گول دان بەبوونی مەسەلەیەكدا 
دەنێ كەتوركیا لەس������اڵی 1925�ەوە نكوڵی 
لەبوون������ی دەكا. ك������وردی توركیا لەس������ەر 
زاری سەرۆكی پارتی بەدەپە سەلاحەددین 
لەم  پێشوازییان  بەدڵخۆش������ییەوە  دیمیرتاش 
وتانە ك������رد و ئومێدی ئەوەی������ان لێكرد كە 
لێ  گونجاویان  بەرهەمێك������ی  لەداهاتوودا 

بچنرێتەوە.
دكت������ۆر محەمەد نورەددین، پس������پۆری 
لەبەدواداچوونێكدا  لوبنانی،  توركیاناس������ی 
كە لە رۆژنامەی »س������ەفیر« بڵاوكرایەوە، 
وتارەك������ەی  زێدەڕۆیی������ەوە  بەنەختێ������ك 
هەڵس������ەنگاندو وای بۆچوو ك������ە وتارەكە 
»نەخش������ە رێگەیەكە بۆ چارەس������ەركردنی 

گیروگرفتەكانی توركیا«.
سەرەڕای بایەخی وتارەكە كە لە راستیدا 
شایستەی پێداهەڵگوتنە، بەڵام ئەو بەشەی 
كەتایبەت بەمەسەلەی كوردە، دوو تێبینی 
هەڵدەگ������رێ. یەكێكی������ان ئەوەی������ە كەگول 
ئاماژەی بۆ پێویس������تیی چارەس������ەركردنی 
مەس������ەلەی ك������ورد كرد. ئەم������ەش خۆی 
لەخۆی������دا ش������تێكی گرنگە، ب������ەڵام دەبێ 
هەمیش������ە ئەوە لەبەرچاو بێ كەمەسەلەی 
كورد كێشەیەكە لەنێوان دوو لایەن كە كورد 
و ئەنكەرەیەو بەب������ێ رەزامەندیی هەردوولا 
چارەسەر ناكرێ و هەر پڕۆژەیەكی چارەسەر 

كە گوزارش������ت لە راو بۆچوونی لایەكیان 
بكا، نابێ بەچارەس������ەر. گ������ول لەم خاڵەدا 
بۆچوونەكانی خۆی بەروونی هەڵنەڕشت و 
رەنگە بەئەنقەس������ت وای كردبێ بۆ ئەوەی 
پەراوێزێكی بەرینتر بۆ مانۆڕی سیاس������ی 

بۆ خۆی بهێڵێتەوە. 
تێبینی������ی دووەم ئەوەیە ك������ە گول زۆرتر 
جەختی لەس������ەر ئەوە ك������ردەوە كە مانەوەی 
مەس������ەلەی ك������ورد بەهەڵپەس������ێردراوی و 
بەبێ چارەس������ەر زادەی كەمیی پێودانگە 
نێوان  پێوەندیی  دیموكراتییەكان������ە. دی������ارە 
و چارەسەركردنی  دیموكراسی  پەرەسەندنی 
مەس������ەلەی كورد پێوەندییەكی پتەوە، بەڵام 
ئ������ەم پتەویی������ە ناگاتە ئەن������دازەی بوونی 
پەرەپێدان������ی دیموكراس������ی بەئەلتەرناتیڤی 
كەگول  ئ������ەوەی  س������ەرەڕای  چارەس������ەر. 
پەكەكەی  مەسەلەی كورد و مەس������ەلەی 
لێ������ك جیاك������ردەوە، كەئەم������ەش لەس������اڵی 
1984�ەوە سیاس������ەتی فەرمیی توركیایە، 
جەختی لەس������ەر هی������چ پێوەندییەك لەنێوان 
نەتەوایەتی  كوردو مەس������ەلەی  مەسەلەی 
نەك������رد. بەلای گولەوە، مەس������ەلەی كورد 
زۆرتر مەس������ەلەیەكی كۆمەڵایەتییەو ئەمە 
هانی دەدا كەمترین دوورایی سیاسیی پێ 

ببەخشێ.
گومانی تێدا نییە كە دیموكراس������ی بۆ 
چارەسەركردنی مەس������ەلەی كورد بایەخی 
خۆی هەیە، بەڵام نە دیموكراسی بەتەنیاو نە 
پەرەپێدانی لێی رادەبینرێ، رێگەچارەیەكی 
گونجاو بۆ مەسەلەی نەتەوایەتی بدۆزێتەوە. 
دیموكراسی لەو روانگەیەوە كە سیستمێكە 
دەستاودەس������تكردنی  میكانیزمەكان������ی 
ئاشتییانەی دەسەڵات و بەشداریی سیاسی 
رێكدەخا، دەرفەتێكی ف������راوان بۆ ئازادیی 
رادەربڕی������ن پێكدێن������ێ. بەڵام مەس������ەلەی 
رادەربڕین  بەئازادی������ی  تەنیا  نەتەوایەت������ی 
داناكەوێ، بەڵكو لەپاڵ دیموكراسی، زۆرتر 
پێویستی بەناسینی ناسنامەی نەتەوەیی و 
هێنانە كایەی ئەو ئامرازە یاس������اییانە هەیە 

كە گوزارشت لە ویستی گەل دەكەن.
لەدیموكراس������یی  توركیا  دیموكراس������یی 
بریتانیا و ئیسپانیا دێرینتر و پێشكەوتووتر 
نییە. دیموكراس������ی لەبریتانیا و لەئیسپانیا 
تەنی������ا دوای ئەوە چارەس������ەری كێش������ەی 

دان������ی  كەناوەن������د  پێك������را  هەرێمەكان������ی 
ناو  هەرێمەكاندا  نەتەوایەتیی  بەناسنامەی 
مافی پێكهێنانی ئەو دامودەزگایانەی بۆ 
لەتایبەتمەندیی  گوزارش������ت  كە  سەلماندن 

نەتەوەیی دەكەن.
مەس������ەلەی نەتەوایەتی مەس������ەلەیەكی 
ئاڵۆزەو بەدڵنیایییەوە تەنیا لەس������ەر دەستی 
دیموكرات������ەكان چارەس������ەری گونج������اوی 
ب������ۆ دەبینرێتەوە. وتارەك������ەی گول و پێش 
ئەوی������ش، چەندین لێدوانی ج������ێ بایەخی 
سەبارەت  توركیا  گەورەكانی  كاربەدەس������تە 
بەمەس������ەلەی كورد، مایەی فراوانكردنی 
پانتایی دایەلۆگێكی قووڵە بۆ دۆزینەوەی 
فۆرمێك������ی گونجاو بۆ چارەس������ەركردنی 
مەس������ەلەی كورد بەش������ێوەیەك كەپێگەی 

توركیای پێ بەهێزتر بێ.
مەسەلەی  هێش������تنەوەی  لەڕاستیش������دا 
كورد بەبێ چارەس������ەر لەمپەرێكی گەورەیە 
لەیەكێتیی  توركیا  بەئەندامبوونی  لەبەردەم 
ئەوروپا، چونكە یەكێتیی ئەوروپا هەرگیز 
توركیای������ەك بەئەندام وەرناگرێ كە كێش������ە 
ناوخۆیییەكانی بۆ ناو ئەوروپا بگوازێتەوە. 
وەك گول لەوتارەكەی������دا وتی، بەرژەوەندیی 
توركیا لەوە دایە كە تا زووە مەسەلەی كورد 
چارەسەر بكا. ئەم مەسەلەیە چەند درەنگتر 
چارەس������ەر بكرێ، ئەوەندە ئاڵۆزتر دەبێ و 

چارەسەرەكەشی دژوارتر دەبێ.

دیموكراسی و مەسەلەی نەتەوایەتی لەتوركیا

فەرید ئەسەسەرد

دوو هەفتە جارێك دەینووسێ

تاریق بەكر ئەحمەد ئەلهاشمی سەرۆكی حزبی ئیسلامی عێراقییە و جێگری سەرۆك كۆماری عێراقە و یەكێكە لە سیاسەتمەدارە 
دیارەكانی عێراق لەس������ەر ئاس������تی عێراق و دەوڵەتانی عەرەبی و جیهانیش، هاش������می لەگەڵ ئەوەی وەك سەركردەیەكی سیاسی 
نوێنەرایەتی عەرەبی سوننە لە عێراقدا دەكات، بەڵام ئەو خۆی جەخت لەسەر ئەوە دەكاتەوە ناسنامەی عێراقیبوونی پێش ناسنامەی 
نەتەوەیی و مەزهەبەكەیەتی، لەم دیمانە تایبەتەی گۆڤاری گوڵان لەگەڵ بەڕێز تاریق هاش������می هەوڵمانداوە هەموو ئەو باس و 
پرس������انە باس بكەین كە پێوەندی بەئێس������تا و داهاتووی عێراقەوە هەیە، هەروەها هەڵوەستە لەسەر پێوەندییەكانی نێوان هاوپەیمانی 
فراكسیۆنە كوردستانییەكان و لیستی ئەلعراقیە بكەین و ئاماژەش بە پێوەندییەكانی نێوان بەڕێز تاریق هاشمی و بەڕێزان مسعود 
بارزانی سەرۆكی هەرێمی كوردستان و مام جەلال سەرۆك كۆماری عێراق بدەین، ئەمەش دەقی دیمانە تایبەتەكەی گوڵانە لەگەڵ 

بەڕێز تاریق هاشمی جێگری سەرۆك كۆماری عێراق.

تاریق هاشمی جێگری سەرۆك كۆماری عێراق بۆ گوڵان:

هەڵوێستی لیستی ئەلعێراقیە 
روون و ئاشكرایە و لە 

حكومەتێكدا بەشدار نابین نوری 
مالیكی سەرۆك وەزیرانی بێت

تاریق هاشمی جێگری سەرۆك كۆماری عێراق بۆ گوڵان:

گوڵان: بەڕێز تاریق هاش������می جێگری 
س������ەرۆك كۆم������اری عێ������راق، لەب������ەر 
رۆشنایی پێشهات و گۆڕانكارییەكانی 
ئێستادا چۆن سەیری پرۆسەی سیاسی 

و پاشەڕۆژی عێراق دەكات؟
تاریق هاش������می: پێموای������ە دەرفەتێكی 
ب������اش هەیە بۆ بونیادنان������ی عێراقێكی 
بەهێ������ز و گەشەس������ەندوو و یەكگرتوو، 
مەس������ەلەكە پێوەندەی ب������ەوەوە هەیە تا 
چەند سەركەوتوو دەبین لە دامەزراندنی 
دەوڵەتی یاس������ا و دامەزراوەكان و پەنا 
بردنە بەر شەرعیەتی دیموكراسییەت و 
پێوەرەكانی س������لوكی دیموكراسییەت كە 
لە 2003�ەوە بەڵێنمانداوە بەدیانبهێنین، 
بەڵام س������ەرەڕای بوون������ی ناكۆكی زۆر 
لەنێ������وان پێكهاتەكانی گەلانی عێراق و 
تەنانەت لەنێوان كوتلە سیاسییەكانیشدا، 
بەبۆچوون������ی م������ن پێویس������تمان ب������ە 
گرێبەس������تێكی نیش������تمانی هەی������ە بۆ 
ئەوەی بتوانین شەراكەتێكی راستەقینە 
بونیاد بنێین، ب������ە پلەی یەكەم پێوەری 
دەوڵەتی  لەبری  هاووڵاتیبوون  دەوڵەتی 
پێكهاتەكان رەچاو بكەین، ئەمە كلیلی 
چارەسەری هەموو گرفتەكانی عێراقە 
و ئ������ەم وڵاتە دەخات������ە چوارچێوەیەكی 
دیموكراس������ی و س������ەردەمیانە، ئەمەش 

ئاواتی هەموومانە.
گ������وڵان: هەڵوێس������تتان ل������ە دووب������ارە 
كاندیدكردن������ەوەی د. نوری ئەلمالیكی 
بۆ پۆس������تی س������ەرۆك وەزیران؟ چییە، 
ئایا چاوەڕوانی هیچ موفاجەئەیەك لە 

ئەلعێراقییە دەكرێت؟
نەخێ������ر، چاوەڕوانی  تاریق هاش������می: 
هیچ موفاجەئەیەك ناكرێت، بەتایبەتی 
دوای ئ������ەوەی لیس������تی ئەلعێراقیی������ە 
بەیاننامەیەكی روون و ئاشكرای دەركرد 
و رایگەیان������د مامەڵ������ە لەگەڵ هیچ 
حكومەتێك ناكەین كە بە سەرۆكایەتی 
نوری ئەلمالیكی بێت، ئەم بەیاننامەیە 
وەك تیش������كی خۆر روون و ئاشكرایە، 
ه������ەر بۆیە هەڵوێس������تی ئەلعێراقییەش 
ل������ە دووب������ارە كاندیدكردن������ەوەی نوری 

ئەلمالیكی ئاشكرایە.
گوڵان: ئەی هەڵوێس������تی شەخس������ی 

ئێوە؟
تاریق هاش������می: بێگومان من ئەمڕۆ 
یەكێكم لە سەركردەكانی ئەلعێراقییە و 
بڕیارەكانی ئەلعێراقییە بە كۆی دەنگ 
لەكاتی  تەحەفوزات  رەنگە  دەردەچێت، 
دەركردنی بەیاننامەكە هەبووبێت، یاخود 
تەحەفوزات هەبێت لەسەر داڕشتنەوەی 
ب������ەڵام  بەیاننامەك������ە،  زمانەوان������ی 
بەش������ێوەیەكی گش������تی وەك پرەنسیپ 
ل������ە گفتوگۆی  دوای س������ێ مانگ 
جددی ك������ە تێیدا ئەلعێراقییە ئەوەی لە 
توانایدا هەبوو نەرمی پیشاندا و چەند 
پڕۆژەیەكی پێش������كەش كرد بۆ دووبارە 
بەڕێوەبردنی  رێڕەوی  راس������تكردنەوەی 
رووبەڕووی  ب������ەڵام  عێ������راق،  دەوڵەتی 
رەتكردنەوە و نەبوونی ئامادەباش������ی و 
جددییەتی لیستی دەوڵەتی یاسا بۆوە، 
تەنانەت ب������ۆ مامەڵە كردن لەگەڵ ئەو 
پڕۆژان������ەی كە كوتل������ەی ئەلعێراقییە 
پێشكەش������ی كردن، من وەك كەس������ێك، 
بەبێ لەبەرچ������او گرتنی پێگەی خۆم 
لە كوتل������ەی ئەلعێراقییە، گەیش������تمە 
ئەو قەناعەتەی كە لیس������تی دەوڵەتی 
ب������ۆ دامەزراندنی  نییە  یاس������ا جددی 
نیشتمانی،  ش������ەراكەتی  حكومەتێكی 
بۆیەش ئەوەی پێویستە لەم هەڵوێستەدا 
رەخنەی لێبگیرێت، لیس������تی دەوڵەتی 

یاسایە نەك لیستی ئەلعێراقییە.
گوڵان: ئایا هیچ لایەنەك لە لایەنەكانی 
ئ������ارەزووی  ئەلعێراقییە  كوتل������ەی  ناو 
جیابوون������ەوەی ل������ەم كوتلەی������ە هەیە و 
حەزب������كات لەگ������ەڵ لایەنەكانی دیكە 

هاوپەیمانی گرێبدات؟
تاریق هاشمی: پێموایە ئەمانە خەونن و 
دوورن ل������ە واقیعی حاڵ، لەناو كوتلەی 
ئەلعێراقییە فرە بۆچوون هەیە، ئێس������تا 
ئەم كوتلەی������ە پێكهاتووە ل������ە زیاتر لە 
بیس������ت كوتلەی سیاسی، ئەم فرەییە و 
بوون������ی بۆچوونی جی������اواز لە هەندێك 
هەڵوێس������تدا ئەوە ناگەیەنێ������ت كە ئەم 
كوتلەیە ئەگەری دابەشبوونی لێبكرێت، 
زەمانەتی  ك������ە  ئەوەی  بەپێچەوان������ەوە 
و  دەپارێزێت  ئەلعێراقیی������ە  یەكڕی������زی 
پتەوی دەكات، بریتییە لە بڕوای هەموو 

ئەندامەكانی بە پڕۆژەكەی، تەنیا باس 
ل������ە 91 نوێنەر ناك������ەم، بەڵكو باس لە 
ئەلعێراقییە  كوتلەی  ئەندامانی  هەموو 
دەكەم، بڕوایەكی پتەویان بە پێویس������تی 
گۆڕینی ئەو واقیعە هەیە بەرەو باشتر و 
بەو پڕۆژەیەی كە ئەلعێراقییە تەبەننای 
كرد و موژدەی ب������ە هەموو رۆڵەكانی 
گەلی عێراقدا لەكات������ی هەڵمەتەكانی 
لە  ترس������ێكم  هەڵبژاردن������دا، من هیچ 
پاش������ەڕۆژی ئەلعێراقیی������ە نییە، ئێمە 
لە س������ەركردایەتی گوێ ل������ە بیروڕای 
ئەلعێراقییە  كوتل������ەی  نێ������و  جیاوازی 
هەموو  ب������ە  ئەندامەكانمان  دەگری������ن، 
ئازادییەكەوە قسە دەكەن، رەخنە دەگرن 
و گفتوگۆش دەكەن، بەڵام لە كۆتاییدا 
هەمووی������ان هەس������ت ب������ە ئارامییەكی 
دەروونی دەكەن و دڵنیان لەوەی كە لەم 
كوتلەیەدا رەفتارێكی دیموكراسی هەیە 
و هەموویان بەش������دارن لە دروستكردنی 

بڕیار و دەزانن چی روودەدات.
ئەوە هەیە  ئەگ������ەری  تاچەند  گوڵان: 
ئەلعێراقیی������ە ببێت������ە ئۆپۆزس������یۆن لە 

پەرلەماندا؟
تاریق هاش������می: ئەم مەسەلەیە لەسەر 
چۆنیەتی كۆتایی هێنان بە گفتوگۆكان 
لەگ������ەڵ كوتلە براوەكان������ی هەڵبژاردن 
وەس������تاوە، بەڵام ئەوەی راس������تی بێت 
ئێمە ئێس������تا گرنگی زۆر بە دەسەڵاتی 
جێبەجێك������ردن دەدەین نەك دەس������ەڵاتی 
یاسادانان )تشریعی( هۆیەكەشی ئەوەیە 
كە ئەو پڕۆژەیەی لەكاتی هەڵمەتەكانی 
هەڵبژاردن تەبەننامان كرد، وا دەخوازێت 
كە ئێمە لە دەس������ەڵاتی جێبەجێكردندا 
بین ب������ۆ جێبەجێكردنی ئەم پڕۆژەیە كە 
پڕۆژەی گۆڕانكارییە، جگە لەوە نازانم 
پڕۆژەیەك  سیاس������ی  كوتلەیەكی  چۆن 
پێش������كەش دەكات و دواتر دەخزێتە نێو 
ئۆپۆزسیۆن و ئەم پڕۆژەیە دەخاتە دەست 
پێمانوایە  بۆیە  كوتلەی سیاسی دیكە، 
كامڵ بوونی كاری كوتلەی ئەلعێراقییە 
دوای پێشكەش������كردنی ئ������ەو پڕۆژەیە 
ئەوەیە كە لەدەس������ەڵاتی جێبەجێكردندا 
بێت، بەڵام هێشتا زووە بۆ قسەكردن لەم 
مەسەلەیە. چەندین دەسەڵات لە عێراقدا 

نازانم چۆن 
كوتلەیەكی 

سیاسی پڕۆژەیەك 
پێشكەش دەكات و 
دواتر دەخزێتە نێو 
ئۆپۆزسیۆن و ئەم 
پڕۆژەیە دەخاتە 
دەست كوتلەی 
سیاسی دیكە

بە راشكاوی دەڵێم 
گفتوگۆكانمان 

لەگەڵ ئیئتیلافە 
كوردستانییەكان 

نەگەیشتۆتە 
ئاستی ئەو 

گفتوگۆیانەی كە 
لەگەڵ دەوڵەتی 
قانون كردوومانە

هەیە و دەسەڵاتی یاسادانان )تشریعی(
ی دەتوانێت رۆڵێكی چاودێری بگێڕێت 
كە س������ەنگی خۆی هەبێ������ت و ئەگەر 
دەسەڵاتی جێبەجێكردن وەك چوار ساڵی 
راب������ردوو نەتوانێت خ������اوەن بڕیار بێت، 
هەموو دەسەڵاتێكی یاسادانان دەتوانێت 
رۆڵی چاودێر ببینێت لەسەر دەسەڵاتی 

جێبەجێكردن.
گ������وڵان: ئێ������وە وەك ئەلعێراقییە هیچ 
شتێكتان لەگەڵ هاوپەیمانی فراكسیۆنە 
ب������اس ك������ردووە كە  كوردس������تانییەكان 
رانەگەیەنرابێت، ئایا گفتوگۆتان لەسەر 

كارنامەكەیان كردووە؟
تاریق هاش������می: بێگومان هاوپەیمانی 
كارنامەی  كوردستانییەكان  فراكسیۆنە 
خۆیان پێشكەش كردووە كە لە 19 خاڵ 
كردووە،  دیراسەتمان  ئێمەش  پێكهاتووە، 
تا ئێستا وەڵامێكی رەسمیمان نەداوەتەوە 
و لەوانەیە لە چەن������د رۆژی داهاتوودا 
پێشكەشی بكەین، گفتوگۆمان كردووە، 
بەڵام بە راشكاوی دەڵێم نەگەیشتووەتە 
لەگەڵ  ئەو گفتوگۆیانەی كە  ئاستی 
كردوومانە،  یاس������ا  دەوڵەتی  لیس������تی 
زۆر لە كوتلەكان������ی دیكەش پڕۆژەیان 
پێش������كەش كردووە و هەموویان لەسەر 
ئەوە كۆك بوون كە باش������ترین چارەسەر 
ئەوەیە  حكوم������ەت  پێكهێنان������ی  ب������ۆ 
لەنێ������وان دەوڵەتی یاس������ا و ئەلعێراقییە 
ئیئتیلافەكە  بۆیە هەردوو  پێكبهێنرێت، 
گفتوگۆیان لەنێوان خۆیاندا چڕ كردەوە، 
بەڵام ئێس������تا دوای تێپەڕبوونی س������ێ 
مانگ و دەركەوت ئ������ەم گفتوگۆیانە 
نەبوو،  ئەنجامێكیان  هی������چ  نەزۆكن و 
پێموایە لەمەودوا زیاتر جەخت لەس������ەر 
گفتوگۆی ج������ددی دەكرێتەوە لەگەڵ 
هاوپەیمانی فراكسیۆنە كوردستانییەكان 
ی������ان لەوانەی������ە لەگ������ەڵ هاوپەیمانی 
نیش������تمانی عێراقی، ئێمە وەك لیستی 
ئەلعێراقیە ش������تێكی ش������اراوەمان نییە، 
ئاگادارین لە هەس������تیاری هەندێك لە 
مەسەلەكان كە لە بڕگەكانی كارنامەی 
هاوپەیمانی فراكسۆنە كوردستانییەكاندا 
هاتووە، هەر بۆیە بەجددی و بە دڵێكی 
دەكەین،  لەگەڵ������دا  مامەڵەیان  ك������راوە 

بۆئەوەی بگەینە چەند خاڵێكی هاوبەش 
كە یارمەتی هەم������وو لایەك دەدات بۆ 
پێكهێنانی حكومەت بەبێ ئاستەنگ.

گ������وڵان: ماوەیەك لەمەوبەر س������ەرۆك 
مس������عود بارزانی دەستپێش������خەرییەكی 
راگەیاند، ئێوە چۆن ئەم دەستپێشخەرییە 
لێك دەدەنەوە و چۆن هەڵیدەسەنگێنن بۆ 
ئەوەی لایەنەكان بگەنە رێككەوتنێك بۆ 

پێكهێنانی حكومەتی داهاتوو؟
تاریق هاش������می: بەر ل������ەوەی باس لەم 
دەس������تپێخەرییە گرنگە بكەم، دەمەوێ 
لە رێگەی گۆڤارەكەی ئێوەوە سوپاسی 
برای بەڕێزمان مسعود بارزانی سەرۆكی 
هەرێم������ی كوردس������تان بكەم ب������ۆ ئەو 
لەرێگەی  لەماوەیەك  بەر  هەڵوێستەی، 
دكتۆر بەرهەم ساڵح سەرۆكی حكومەتی 
هەرێمەوە هەواڵی ئەوەم پێگەیش������ت كە 
هاوپەیمانی فراكسیۆنە كوردستانییەكان 
پش������تگیری لە كاندیدكردنەوەی دكتۆر 
ن������وری ئەلمالیك������ی ناكات������ەوە تا ئەو 
ئەنجومەنی  و  ئەلعێراقیی������ە  كات������ەی 
باڵا پش������تگیری نەكەن، ئەم هەڵوێستە 
بەڵگ������ەی راس������تی بیروبۆچوونەكانی 
كوردس������تانە  هەرێمی  س������ەركردایەتی 
س������ەبارەت بە پێكهێنانی حكومەتێكی 
نیش������تمانی كە هەموو لایەك  یەكێتی 
تێیدا بەش������دار ب������ن و دواڕۆژی عێراق 
دەخاتە قۆناغێكی نوێوە، ئەم هەڵوێستە 
مایەی سوپاسگوزاری ئێمە و نیشانەی 
هەس������ت كردنە بە بەرپرس������یاریەتی لە 
قۆناغێكی سەختی عێراقدا و نیشانەی 
هەرێمە  س������ەركردایەتی  س������ەركەوتنی 
لە یەكلای������ی كردنەوەی هەڵوێس������تیان 
لەسەر مەس������ەلەیەكی زۆر گرنگ كە 
مایەی ناكۆكییە بەتایبەتی لەم قۆناغە 

ناسكەدا.
گوڵان: لایەنە سیاسییەكانی عێراق روو 
لەهەرێمی كوردس������تان دەكەن بۆ ئەوەی 
دیدو بۆچوونەكانی س������ەرۆك مس������عود 
بارزان������ی دەرب������ارەی دواڕۆژی عێراق 
بزانن، ئێوە رۆڵی س������ەرۆك بارزانی لە 

عێراقدا چۆن دەبینن؟
دەستپێشخەرییەكەی  هاش������می:  تاریق 
سەرۆك بارزانی زۆر گرنگ و لەجێیە، 

من ئەوەی بۆ ئیزافەی دەكەم كە چۆن 
بتوانین لەس������ەر ئەم دەستپێش������خەرییە 
بڕۆین لەرێگەی كارێكی موئەسەساتی 
كە هەموو لایەن������ە جیاوازەكانی عێراق 
كۆبكاتەوە، ئەو ئیش������كالیەتەی ئێستا 
دروس������تبووە لە دووبارە كاندیدكردنەوەی 
بەڕێز مالیكییە، لەلایەن دەوڵەتی قانون 
و سەدرییەكانەوە و ئەو ناكۆكییەی كە 
لەنێ������وان دەوڵەتی یاس������ا و هاوپەیمانی 
عێراقی نیشتماندا هەیە، لەوانەیە ببێتە 
هۆی ئەوەی جێبەجێكردنی ئەو پێشنیارە 
زەحمەت بێت، چونكە ئیش������كالیەتەكە 
لەوەدایە كە ئێس������تا هەم������وو لایەنەكان 
پاڵێوراوێك  ئەم������ڕۆ  نی������ن،  یەكس������ان 
لەلایەنێك دەبێت و كەس������انی دیكە دەبن 
دژی دەوەس������تنەوە، بۆی������ە داواكردن بۆ 
دانیش������تنی نوێنەرانی هەرچوار لایەنە 
سەركەوتووەكە لەسەر مێزی گفتوگۆ تا 
راددەیەكی زۆر بووەتە كارێكی زەحمەت، 
زۆر  دەستپێش������خەرییەكە  پێموایە  بەڵام 
باش������ە و دووپاتی دەكات������ەوە كە بەڕێز 
مس������عود بارزانی هەوڵی كۆكردنەوەی 
هەموو عێراقییەكان دەدات بە ئامانجی 
گەیش������تن بەچەند خاڵێك������ی هاوبەش، 
من دڵنیام لەوەی ئەگەر سەركردایەتی 
كوتل������ە سیاس������ییەكان لەكاتێكی زوودا 
كۆبوونەوەیان ئەنجامدابا، ئەوا دەگەیشتن 
ب������ە چەند چارەس������ەرێكی خێرا بۆ ئەو 
تەنگژەیەی ئێس������تا هەیە، بەڵام دیدارە 
دوو قۆڵیی������ەكان وەك پێویس������ت نەبوون 
ب������ۆ پێگەیاندنی پڕۆژەی پەلە كردن لە 

پێكهێنانی حكومەت.
هەرچەندە من س������ەردانی كوردس������تانم 
نەكرد، بەڵام سەردانەكان زۆر باش بوون، 
سەبارەت بە كوتلەی ئەلعێراقییە د.ئەیاد 
عەللاوی و رافع عیساوی چەندین جار 
س������ەردانی هەرێمیان ك������رد و ئەنجامی 
س������ەردانەكانیش هاندەر بوون، بێگومان 
ئەم هەڵوێستەی س������ەرۆك بارزانی لەم 
كاتە ناسكەدا دووپاتی ئەو قسانەیە كە 
لە دیدارەكانی سەركردەكانی ئەلعێراقییە 
مسعود  سەرۆك  لەبەڕێز  بیس������توومانە 
بارزان������ی، گرنگیدانی سیاس������ەتمەدارە 

عێراقییەكان 

ئەو ئیشكالیەتەی 
ئەمڕۆ هەیە ئەوەیە 
كوردەكان دەڵێن 
دەبێ ماددەی 140 
جێبەجێ بكرێت، 
بەلای منەوە ئەمە 
گرفت نییە، بەڵام 
گرفتەكە لەوەدایە 

كە رێگەكانی 
چارەسەركردن 
جیاوازن كاتێك 
بەزمانی پێكهاتە 

قسە دەكەین

حەز دەكەم لە 
پاشەڕۆژدا كوردێك 
یان مەسیحییەك 
ببینم یان كەسێكی 
نیشتمانپەروەر 
و وشیار پۆستی 
سەرۆك وەزیران 

وەربگرێت



ژمارە )802( 
2010/10/18

28

سیـــــــــاســـــی

بە چاوپێكەوتن لەگەڵ س������ەركردایەتی 
دووپاتكردنەوەی  كوردس������تان  هەرێمی 
رۆڵی نیشتمانی سەركردایەتی هەرێمە 
بۆ چارەس������ەركردنی ئەو گرفتانەی 
كە عێراق لەسەر ئاستی نیشتمانی 
رووبەڕوویان دەبێتەوە و ئەوەش ئەوە 
دەگەیەنێت كە ئەم سەركردایەتییە 
تەنی������ا گرنگ������ی ب������ە هەرێمی 
كوردستان نادات، بەڵكو گرنگی 

بە سەرتاسەری عێراق دەدات.
دیوارێك������ی  س������ەدام  گ������وڵان: 
دووبەرەكی لەنێوان كورد و عەرەبی 
ئێوە  سوننەی عێراق دروستكرد، 
عەرەب������ی  س������ەركردەیەكی  وەك 
سوننە، بۆچی هەوڵتان نەداوە ئەم 
دیوارە بش������كێنن و خۆتان كردۆتە 
لەو خراپەكاریانەی سەدام  لایەنێك 

دژی كورد ئەنجامیدا؟
تاریق هاش������می: من بەشێكم لەو 
پێكهات������ەی 

عێراق، خۆشەویس������تی م������ن بۆ كورد 
هیچ لە خۆشەویس������تی من بۆ عەرەبی 
سوننە و شیعە كەمتر نییە، بەر لەوەی 
ئینتیمام بۆ سوننە هەبێت، ئینتیمام بۆ 
عێراق هەیە، ناس������نامەی عێراقێم بەر 
لە ناس������نامەی ئینتیمای مەزهەبی و 
ئایین������ی منەوە دێت، من بەو ش������ێوەیە 
سەیری كورد ناكەم، شایەدی ئەوە دەدەم 
كە گوێم لە هیچ شتێكی لەم جۆرە لە 
عەرەبەكان)بە شیعە و سوننەوە( نەبووە 
بەرامبەر بە برا كوردەكانمان، بەڵام زۆر 
بەداخەوە مەس������ەلەی پێوەندی كورد و 
عەرەب بە شیعە و سوننەوە و بەتایبەتی 
لەگەڵ سوننەكان بەشێوەیەكی مەنتقی 
ماقوڵ بەڕێوە نەبران لەس������ەر بنەمای 
قوڵ كردنەوەی ش������ەراكەتی نیشتمانی 
ل������ە یەك وڵاتدا و ئەمەی هەیە روویدا، 
تا ئێس������تا هیچ لایەنێكی دیاریكراوی 
نەزیه و بێلایەن نییە كە ئامادەیی خۆی 
دەرببڕێت و كار ب������كات بۆ ئەوەی ئەم 
ناكۆكیانە كەم بكات������ەوە لەنێوان هەرێم 
و موس������ڵ یان هەرێم و 
كەركوك، من گلەیی 
لە ك������ورد و عەرەب 
پێویس������ت  دەكەم، 
سەرەتادا  لە  بوو 
لا  ه������ەردوو 
س������ت  ە د

بڵێین ماددەی 140 بوونی هەیە، ئەوا 
داواكاریی������ەك هەیە بۆ جێبەجێكردنی و 
هەندێكی دیكە بڵێن نەخێر بەسەرچووە، 
من دەڵێم: ئێستاش هەندێك گرفت لەسەر 
ئ������ەرزی واقیع هەن، پێموایە كێش������ەی 
كەركوك پێویستی بە چارەسەركردنێكی 
تەوافوقی نیشتمانی هەیە لەسەر مەسەلە 
بەرژەوەندی  لەپێن������او  س������تراتیژییەكان 
باڵای عێ������راق، وردەكارییەكانی ماددە 
دەس������توورییەكە زۆر گرنگ نین، ئەم 
ماددەیە لەسەر ئەساسی مادەی 58ی 
یاسای بەڕێوەبردنی دەوڵەت دانراوە كە 
ناوچەی دیكەش������ی دەگرتەوە و تەنیا 
باس������ی كەركوكی نەكردووە، ئەمەش بۆ 
هەموو لایەك ئاشكرایە، ئەوەی گرنگە 
بەلای منەوە بە دەست هەندێك كێشەوە 
دەناڵێنین كە پێویس������تیان بە چارەسەری 
تەوافوقی نیشتمانی هەیە و لە پێشەوەی 
هەموویشیان كێشەی كەركوك، پێویستە 
بە هەر شێوەیەك بێت چارەسەر بكرێت. 
ئەوەیە  ئەو ئیشكالیەتەی ئەمڕۆ هەیە 
ئ������ەم ماددەیە  دەبێ  دەڵێن  ك������وردەكان 
جێبەجێ بكرێت، ب������ەلای منەوە ئەمە 
گرفت نییە، ب������ەڵام گرفتەكە لەوەدایە 
كە رێگەكانی چارەس������ەركردن جیاوازن، 
كاتێك بەزمانی پێكهاتە قس������ە دەكەین، 
دیاریكراویان  بیروبۆچوون������ی  كوردەكان 
هەیە ب������ۆ چارەس������ەركردنی، بەهەمان 
شێوە عەرەبیش بیروبۆچوونیان هەیە كە 
جیاوازە لەگ������ەڵ بۆچوونی كوردەكان، 
هەموو لای������ەك كۆكن لەس������ەر ئەوەی 
كە كێش������ەیەك هەیە بەناوی كەركوك، 
پێویس������تە ئەم كێش������ەیە ب������ە لێكنزیك 
بوونەوەیەك������ی نوێ دیراس������ەت بكرێ، 
نابێ ئەم كێش������ەیە بەو شێوەیە بمێنێتەوە 
و پێویس������تە بە تەوافوقێكی نیشتمانی 
چارەسەر بكرێت بۆ ئەوەی روو بكەینە 
ئاوەدانی و گەیشتن بە كاروانی وڵاتانی 
گەشەس������ەندوو و پێشكەوتووی جیهان، 
من لەس������ەر وردەكارییەكان ناوەستم كە 
ماددەیەكە ماوە یان بەسەرچووە، بەڵكو 
دەڵێم كێش������ەیەك هەیە و پێویس������تی بە 

چارەسەرە.
گوڵان: ئەو پۆس������تە چییە كە دەتەوێ 

ب������ە گفتوگۆی ك������راوە و جددی بكەن 
ب������ۆ لابردنی هەموو ئ������ەم ناكۆكیانە با 
هەموو لای������ەك دڵنیاب������ن ئێمە گیانی 
دوژمنكاریمان نییە و هەڵگری میراتی 
هەموو ئەو زوڵمە نین كە پێش������تر دژ بە 
كورد كراوە، كوردەكان برا و شەریكمانن 
لە یەك وڵات������دا، چیمان هەیە هەیانە و 
چیمان لەس������ەرە ئەوانیش لەسەریانە، لە 
عێراقێتی  ناسنامەی  باسی  دەستووردا 
دەكات نەك ناسنامەی ئایین یان مەزهەب 
یان ن������ەژاد، پێموایە ئ������ەو ناكۆكیانەی 
ئێس������تا هەن پێویس������تیان ب������ە لێكنزیك 
بوونەوەیەكی دیكە هەیە بە مەبەس������تی 
بە  نەهێشتنەوەیان  و  چارەس������ەركردنیان 

هەڵپەسێردراوی بۆ هەتا هەتایە.
گ������وڵان: هەندێك لایەن������ی ئەلعێراقییە 
رەت   140 م������اددەی  جێبەجێكردن������ی 
دەكەنەوە، وەك سەركردەیەكی ئەلعێراقییە، 
دیدو بۆچوونت چییە بۆ جێبەجێكردنی 

ئەم ماددەیە؟
تاری������ق هاش������می: ئەم������ە یەكێكە لەو 
مەس������ەلانەی ناكۆكیان لەس������ەر هەیە، 
بۆچوونێ������ك هەیە دەڵێ: ئ������ەم ماددەیە 
تەواو بووە و بەسەرچووە، لەهەمان كاتدا 
بۆچوونێكی دیك������ە هەیە دەڵێ: مادام 
ئەم ماددەیە لە دەس������تووردا هەیە، ئەوا 
ماوە و بەس������ەر نەچووە، با بە بێلایەنی 
قس������ە بكەین وەك دەزانن تاریق هاشمی 
رۆڵێكی گەورەی هەبوو لە تێپەڕاندنی 
دەس������توور و رازی بوون لەس������ەری لە 
س������اڵی 2005 ب������ە م������اددەی 140 و 
دەس������ەڵاتەكانی نێوان ناوەند و هەرێم و 
یاس������ای نەوت و گازیشەوە، هەرچەندە 
ئێمە زۆر تێبینیمان لەس������ەر دەس������توور 
هەبوو، م������اددەی 142 دانرا بۆ ئەوەی 
پێداچوونەوەیەك بكەین لە چوار مانگی 
یەكەم������ی 2006 نەك ل������ە ماوەی دوو 
س������اڵ، بەپێی ماددەی 142 پێویس������ت 
بوو پێداچوون������ەوەی هەموو ماددەكانی 
دەس������توور بكرێت و هی������چ ماددەیەكی 
ئیستیس������نا نەكرد تەنیا هەمواركردنی 
دەس������توور نەبێت، بۆیە بەر لەوەی باس 
لە ماددەی 140 بكەین پێویس������تە باس 
لە ماددەی 142 بكەی������ن، بەر لەوەی 

وەریبگ������ری لە حكومەت������ی داهاتووی 
عێراقدا؟

تاریق هاش������می:ئەم مەسەلەیە حەساسە 
كاتی خۆی لێدوانێكمدا دابوو و وتبووم 
لەخولی  عێراق  س������ەرۆكی  پێویس������تە 
بێت و مشتومڕێكی  داهاتوودا عەرەب 
زۆریش������ی نایەوە، دواتریش میدیاكانی 
كوردس������تان زیاتریان باس كرد و ئەوەی 
من نەموتبوو ئەوان وتیان، چونكە من 
نەموتبوو عەرەبی س������وننە بێت، وتبووم 
ع������ەرەب بێت، من بە هیچ ش������ێوەیەك 
نەموتبوو كورد ماف������ی خۆ پاڵاوتنیان 
نییە بۆ ئەو پۆستە، من وتوومە پێویستی 
عێ������راق بە پێوەندییەكی باش������ە لەگەڵ 
وڵاتانی عەرەبیدا، دابینكردنی ئەمن و 
ئاس������ایش وا دەخوازێت سەرۆكەكەی بۆ 
چوار س������اڵی داهاتوو عەرەب بێت، نە 
زیاترم وتبوو نە كەمتر، من ئێس������تاش 
ب������ڕوام بەوە هەیە ه������ەر هاووڵاتییەكی 
عێراق������ی ماف������ی هەیە ئەم پۆس������تە 
وەربگرێ������ت، هۆكاری ئەم لێدوانەش������م 

بریتی بوو لە:
 یەكەم: ئێران س������تراتیژییەتێكی هەیە 
تایبەتە بە عێراق و ئاسایشی عێراقیش 
زۆر گرنگە، من زۆر گفتوگۆم لەگەڵ 
س������ەركردە عەرەبەكاندا كردووە دەربارەی 

ئەم مەسەلەیە.
 دووەم: ئەوەیە كە دەستاودەس������تكردنی 

ئاشتیانەی دەسەڵات رووبدا.
 س������ێیەم: دەرچوونە لە موحاسەسە بە 

هەموو شێوەكانییەوە.
 ئەگەر ئەمڕۆ سەركردەیەكی كورد بڵێت 
پۆستی سەرۆك كۆمار ئیستیحقاقێكی 
نیش������تمانییە و سازشی لەسەر ناكەین، 
ئەمە چی دەگەیەنێت لە كاتێكدا ئێستا 
كێشەی س������ەرۆك وەزیران زۆر گەورەترە 

لە سەرۆك كۆمار.
كاتێك دەڵێ������ن ئەلعێراقییە نوێنەرایەتی 
دیاریكراو  پێكهاتەیەكی  یان  مەزهەبێك 
دەكات و دواتر دەڵێن ئەم پێكهاتەیە بۆی 
نییە پۆستی سەرۆك وەزیران وەربگرێت، 
كێ دەتوانێت رێگە لە تاریق هاش������می 
یان لە كوردێك یان مەسیحییەك بگرێت 

ببێت بە سەرۆك وەزیران، ئەمڕۆ كە 

داوای لێبوردن 
دەكەم كە هەندێك 

لە رۆژنامە 
و سایتەكانی 
ئینتەرنێت و 

سیاسەتمەدارانیش 
هەندێك قسەیان 
بەناوی منەوە 
بڵاوكردەوە كە 

نەمكردبوون

كاتێك یاسای 
هەڵبژاردنەكانم 
رەت كردەوە، 

ئەم هەڵوێستەی 
من بووە هۆی 
توڕەبوونی 

هەندێك وڵاتی 
نزیك لێمەوە، 

بەكارهێنانی ڤیتۆ 
لەلای منەوە بۆ 
ئەوە وڵاتانە 
موفاجەئە بوو 
و چاوەڕێیان 

نەدەكرد

راشكاوانە دەڵێم 
ئەلعێراقییە گوێ 

لەسەركردەی 
وڵاتە عەرەبییەكان 

دەگرێت و 
گفتوگۆیان لەگەڵدا 

دەكات

بڵێین پێویستە سەرۆكایەتی كۆمار تەنیا 
بۆ كورد بێت و س������ەرۆكایەتی وەزیران 
تەنیا بۆ ش������یعە بێت و س������ەرۆكایەتی 
پەرلەمان تەنیا بۆ س������وننە بێت، ئەگەر 
ئەم س������ێ پۆستە سیادییە لەنێوان كورد 
و سوننە شیعەدا دابەش بكرێن، ئەوانی 
ت������ر وەك توركمان و كلدان و ئاش������وری 
و س������ابیئە چییان دەبێت ل������ە كاتێكدا 
عێراقین، داواكەی من بۆ ئەو مەبەستە 
ب������وو ك������ە لە گێ������ژاوی موحاسەس������ە 
دەربچین و هەنگاو بۆ كەشی پڕۆژەی 
نیش������تمانی هەڵبگری������ن، ب������ەو پێیەش 
هەموو عێراقییەكان بۆیان هەیە خۆیان 
بپاڵێون بۆ هەموو پۆستێك، دەگەڕێمەوە 
س������ەر پرس������یارەكەت، ئامادەم خۆم بۆ 
هەر پۆس������تێك بپاڵێوم گەر عێراقییەكان 
پێیان وابێت من تێیدا دەتوانم خزمەتیان 
بكەم و ئەو داواكارییەیان بەجێ دەهێنم 
و ململانێ������ی كەس ناكەم لەس������ەر هەر 

پۆستێك.
موحاسەسە  مەسەلەی  پێتوایە  گوڵان: 
واتە سەرۆك وەزیران بۆ شیعە و سەرۆك 
كۆمار بۆ كورد و پەرلەمان بۆ س������وننە 

بووەتە عورفێك لە عێراق؟
تاریق هاشمی: ئەم شێوازە نابێتە هۆی 
بونیادنان������ی دەوڵەتێك������ی هاوچ������ەرخ، 
بەش������ێك ل������ە ئیش������كالیەتی دەوڵەتی 
نوێ������ی عێ������راق ئەوەیە كە پرۆس������ەی 
ئەساس������ی موحاسەسە  لەسەر  سیاسی 
بونیادنراوە، ئەگەر لە سەرەتاوە پشتمان 
بە پڕۆژەی نیش������تمانی ببەس������تبایە و 
پێ������وەری دیموكراس������یمان كردبای������ە بە 
مەحەك لە هەڵبژاردنی كەسایەتییەكان 
بۆ ئەم پۆستانە، لەجیاتی ئەوەی بڵێین 
ئەم پۆس������تە بۆ ف������ڵان تائیفەیە یان بۆ 
ئەویت������رە، ئەو گرفتانەی ئێس������تا هەن 
بوونیان نەدەب������وو، هەروەها برایانمان لە 
ئیئتیلافی نیشتمانی و دەوڵەتی قانون 
پڕ بەدەنگی������ان هاواریان نەدەكرد)رێگە 
نادەی������ن عێراقییە پۆس������تی س������ەرۆك 
وەزیران وەربگرێت، چونكە نوێنەرایەتی 
ئەم پێكهاتەی������ە دیاریكراوە دەكات( من 
لێیان دەپرسم پشتیان بە چ ماددەیەكی 
دەس������توور یان بە چ یاسایەك بەستووە 

لەم هەڵوێس������تەیاندا، من حەز دەكەم لە 
پاش������ەڕۆژدا كوردێك یان مەسیحییەك 
ببینم یان كەسێكی نیشتمانپەروەر پۆستی 
سەرۆك وەزیران وەربگرێت، بەداخەوە زۆر 
كەس هەن بەش������ێوەیەكی جددی بیر لە 
موحاسەسە  فەرهەنگی  قووڵكردنەوەی 
دەكەن������ەوە و گۆڕینی ئ������ەو عێراقەی 
ب������ە پێكەو ژیان و برایەتی ناس������راوە بۆ 
لوبنانێكی نوێ، تا ئێس������تاش لوبنان بە 
دەست دابەشبوونی سیاسییەوە دەناڵێنێت 
و رۆڵەكانی لوبنان لە ئێستا و داهاتوودا 
باجەكەی دەدەنەوە، چونكە مەزهەب و 
نەژاد هاتوونەتە نێو ژیانی سیاسییەوە، 
لوبنان  تاقیكردنەوەیەی  ئەم  پێویس������تە 
كۆپ������ی نەكەن، داوای لێب������وردن دەكەم 
كە هەندێك لە رۆژنامە و س������ایتەكانی 
ئینتەرنێت و تەنانەت سیاسەتمەدارانیش 
هەندێك قسەیان بەناوی منەوە بڵاوكردەوە 
كە من نەمكردب������وون، كوردەكان خاوەن 
مێژوویەكی دی������ار و بەرچاون و تاریق 
هاشمی ئەو كەس������ە نییە كە پێوەندییە 
مێژووییەكان������ی خۆی لەگ������ەڵ كورد 
بەتایبەت������ی لەگەڵ برایان������ی ئازیز و 
خۆشەویستمان مسعود بارزانی و جەلال 
تاڵەبانی بكات بە قوربانی پۆس������تێكی 
دیاریك������راو، من بەهیچ ش������ێوەیەك لەو 
كەسانە نیم كە هەڵگری ئەو كلتوورەن، 
ناخی  لە  برا كوردەكان  خۆشەویس������تی 
مندای������ە، بەڵام م������ن مافی خۆمە ئەو 
ش������تە بخەمە روو كە بزانم بەرژەوەندی 
وڵاتەكەمی تێدایە و ئێستاش دووبارەی 
بۆ  پاش������ەڕۆژێكی گەش  دەكەم������ەوە 
عێراقییەكان لە دەرچوون لە موحاسەسەوە 
دێتە ئاراوە كە ئێستا پرۆسەی سیاسی 

لەسەر بنیادنراوە.
گوڵان: بە هۆی دەستێوەردانی وڵاتانی 
دەوروب������ەر بەتایبەت������ی عەرەبیی������ەكان 
ل������ە كاروب������اری ناوخ������ۆی عێراق������ەوە 
ج������ۆرە كرانەوەی������ەك ب������ەدی ناكرێ لە 
پێوەندییەكانی عێراق لەگەڵیان، ئاسۆی 

ئەو پێوەندیانە چۆن دەبینی؟
دامەزرێنەری  عێراق  هاش������می:  تاریق 
كۆم������كاری عەرەبیی������ە، یەكێك������ە لە 
كۆڵەگەكان������ی كۆمەڵگەی عەرەبی و 

رێككەوتننام������ەی جۆراوجۆری هەیە، 
لەوان������ەش رێككەوتننام������ەی بەرگری 
هاوبەش ك������ە تا ئێس������تاش بەردەوامە، 
بەبۆچوونی من پێویستی ستراتیژی بە 
عێراق بەتایبەتی پێویستی ئیقلیمی وا 
دەخوازێت پێوەندی نێوان عێراق و وڵاتە 
عەرەبییەكان بەهێز بن و بە تێپەڕبوونی 
كات پتەوتر بكرێن لە هەموو بوارەكاندا، 
بێگومان دەس������تێوەردان ل������ە كاروباری 
ناوخۆی عێراق رەتدەكەینەوە و بەهێڵی 
س������ووری دەزانین، ب������ەڵام گفتوگۆش 
پێویس������تە، راس������تیەك هەیە كە دەڵێین 
و  پێوەن������دی  زۆرتری������ن  ئەلعێراقیی������ە 
گفتوگۆی لەگ������ەڵ وڵاتانی عەرەبیدا 
هەیە، بە راش������كاوانە دەڵێم ئەلعێراقییە 
گوێ لە سەركردەی وڵاتە عەرەبییەكان 
دەگرێت و گفتوگۆیان لەگەڵدا دەكات، 
بەڵام تا ئێس������تا سەركردەیەكی عەرەبی 
بە ئاشكرا و بە نهێنی نەیوتووە ئێوە لە 
ئەلعێراقییە پێویستە ئەمكارە و ئەوكارە 
بەپێچەوانەوەی  نەیك������ەن،  ی������ان  بكەن 
ئەوەی بینیومە هەموو س������ەركردەكانی 
وڵاتە عەرەبیی������ەكان دەڵێن: پێمان بڵێن 
چۆن هاوكاریتان بكەین، چی لەس������ەر 
ئێمە پێویستە بۆ هاندانی پێوەندییەكانتان 

لەگەڵ نەیارە سیاسییەكانتان.
دەم������ەوێ ئەوەتان بەبیر بهێنمەوە كاتێك 
یاس������ای هەڵبژاردنەكانم رەتكردەوە، ئەم 
هەڵوێستەی من بووە هۆی توڕەبوونی 
هەندێك وڵاتی نزیك لێمەوە، بەكارهێنانی 
ڤیتۆ ل������ەلای منەوە بۆ ئ������ەو وڵاتانە 
موفاجەئە ب������وو و چاوەڕێیان نەدەكرد، 
ئەوان وتیان پێویس������تە یاساكە بڕوات و 
هەڵبژاردنەكان لەكات������ی خۆیدا ئەنجام 
بدرێت، بەڵام بە حوكمی بەرپرسیاریەتی 
دەس������تووریی و یاس������ایی خ������ۆم و بە 
قەناعەتی خۆمەوە ب������ۆ هەمواركردنی 
یاسای هەڵبژاردن یاساكەم رەت كردەوە 
و گوێم بەوە نەدا ئەم وڵاتە توڕە دەبێت 
یان تێبینی هەیە، ئێستا هەندێك وڵاتی 
دراوسێ هەن دەست دەخەنە نێو كاروباری 
ناوخ������ۆی عێراقەوە، ب������ۆ نموونە ئێران 
دەڵێ: ئەمری������كا گیروگرفتی لەعێراق 
و ئەفغانس������تان هەی������ە و بۆئەوەی ئەم 

ئیرەیی بەوە دەبەم 
كە حكومەتی 

هەرێمی كوردستان 
بەرووی وڵاتانی 
عەرەبی و جیهان 

كراوەتەوە و 
توانیویەتی زۆر 
لە كۆمپانیا و 

سەرمایەداران بۆ 
خۆی رابكێشێت، 
ئێمە لە بەغدا 
و شارەكانی 
دیكەی عێراق 
نەمانتوانیوە 
هاوشێوەی 

هەرێم كار بكەین

تاكە هەلی 
سەرمایەگوزاری 
كوردستانە، لە 
كوردستانەوە 

دەست پێ بكەن، 
چونكە لە هەموو 
شوێنەكانی دیكەی 

عێراق ئارامترە

گرفتانە چارەسەربكرێن پێویستە لەگەڵ 
ئێران قس������ە بكەن، ئەم������ە بەڵگەیەكی 
حاشا هەڵنەگرە لەس������ەر دەستێوەردانی 
ئێ������ران لە كاروباری ناوخ������ۆی عێراق، 
وڵاتە عەرەبییەكان بەم ش������ێوەیە مامەڵە 
ناك������ەن، ئێم������ە زۆرج������ار دەڵێین وڵاتە 
عەرەبییەكان ل������ە 2003 �ەوە وازیان لە 
عێراق هێناوە و تا ئێستا تەنیا ژمارەیەك 
لە وڵاتانی عەرەب������ی باڵیۆزخانەیان لە 

عێراقدا كردۆتەوە.
گوڵان: وەك جێگری سەرۆك كۆماری 
هەرێمی  كران������ەوەی  ئاس������ۆی  عێراق 
كوردس������تان بەرووی وڵاتە عەرەبییەكان 
لەس������اڵانی  پێش������كەوتنانەی  ئ������ەو  و 
رابردوو لەهەرێم هاتوونەتە پێشەوە چۆن 

دەبینی؟
تاریق هاش������می: من ئیرەیی بەوە دەبەم 
كوردس������تان  هەرێمی  حكومەت������ی  كە 
ب������ەرووی وڵاتانی عەرەب������ی و جیهان 
كراوەتەوە و توانیویەتی زۆر لە كۆمپانیا 
رابكێشێت،  بۆخۆی  س������ەرمایەداران  و 
ئێمە ل������ە بەغدا و ش������ارەكانی دیكەی 
عێراق نەمانتوانیوە هاوش������ێوەی هەرێم 
كار بكەی������ن، دەبینین كاروانی ئاوەدانی 
و پێش������كەوتن و پڕۆژەی س������تراتیژی 
وەك كارەبا، پاڵاوگ������ە و فڕۆكەخانەی 
نێودەوڵەت������ی لە هەولێ������ر هەیە و بەرەو 
پێشتریش دەچێت كە مایەی خۆشحاڵی 
منە، ئەمەش بەڵگەی كاری مەنهەجی 
و موئەسەس������اتی و جددییە لە كرانەوە 
ب������ەرووی جیه������ان، من یەكێك������م لەو 
كەسانەی كە لەهەموو سیمینار و كۆڕ 
و كۆبوونەوەكاندا هەمیشە وتوومە: تاكە 
هەلی س������ەرمایەگوزاری ل������ە عێراقدا 
كوردس������تانە، لە كوردس������تانەوە دەست 
پێبكەن، چونكە لە هەموو شوێنەكانی 
دیكەی عێراق ئارامترە، وەرن بۆ دهۆك 
و هەولێر و س������لێمانی و سەرمایەكانتان 
بارودۆخەكە  ئەگ������ەر  بخ������ەن،  بەگەڕ 
گونج������او بوو ئینجا بەرە ب������ەرە روو لە 
پارێزگاكانی دیكەی عێراق بكەن، ئەمە 

پەیامی من بووە بۆ هەموو لایەك.
گوڵان: ل������ە دوایین دی������دارت لەگەڵ 
س������ەرۆك تاڵەبانی باستان لە مەسەلەی 

پێكهێنانی حكومەت كرد؟
تاریق هاش������می: بێگومان بەر لەس������ێ 
رۆژ)2010/10/2( س������ەردانی سەرۆك 
تاڵەبانیم كرد، سەرۆك تاڵەبانی برایەكی 
ئازیزە سەرەڕای ئەو هەموو شتەی كە 
وتراوە كە راست نەبوو، پێوەندیم لەگەڵی 
زۆر باش������ە و رێز و تەقدیرم بۆ جەنابیان 
هەی������ە، لە دوایین چاوپێكەوتنش������ماندا 
باس������مان ل������ە هەوڵەكان������ی پێكهێنانی 
حكومەت و رۆڵی شەخس������یی بەڕێزیان 
ل������ە نزیككردنەوەی س������ەركردەی كیانە 
سیاسییەكان بۆ گەیشتن چارەسەرێكی 
گونج������او بۆ پێكهێنان������ی حكومەت بە 
ب������ەڵام بێگومان  زووتری������ن كات كرد، 
مام جەلال ب������ۆ یەكەم جارە دەڵێ: ئێمە 
راس������تەقینە  قەیرانێكی  رووب������ەڕووی 
بووینەتەوە، هۆكارەكەشی ئەو دابەشبوونە 
بەهێزەی نێوان ئیئتیلافی دەوڵەتی یاسا 
نیش������تمانی عێراقییە  و هاوپەیمان������ی 
ك������ە كاریگ������ەری لەس������ەر كوتلەكانی 
دیكەش هەی������ە، تەنانەت گفتوگۆكانی 

نێوانیشیانی ئاڵۆزتر كردووە.
نێوان  پێوەندییەكانی  ئاس������ۆی  گوڵان: 
هەرێم������ی كوردس������تان و توركیا چۆن 

دەبینی؟
تاریق هاش������می: خۆش������حاڵم لە بەرەو 
پێشچوونی پێوەندییەكانی نێوان عێراق و 
توركیا بە گشتی و كوردستان و توركیا 
بەتایبەتی، هەروەها خۆشحاڵم بە بوونی 
ئەو ژمارە زۆرەی كۆمپانیا توركییەكان 
لە عێ������راق و ئارەزوویان بۆ پتەوكردنی 
پێوەن������دی بازرگانی لەنێ������وان هەرێمی 
كوردس������تان و عێراق لەگ������ەڵ توركیا، 
لە هەم������وو س������ەردانەكانمدا بۆ توركیا 
لە كۆبوونەوەم لەگەڵ س������ەرۆك وەزیران 
و س������ەرۆك كۆم������اری توركی������ا و هەم 
بەرپرسەكانی دیكەش، رەوشی هەرێمی 
كوردستان لە خشتەی كارەكانی من بووە، 
بەڵام دەمەوێ ئەوە روون بكەمەوە بەر لە 
هەر سەردانێكم بۆ توركیا بەڕێز سەرۆك 
ئ������اگادار دەكەمەوە، هەروەها  تاڵەبانی 
پێوەندی بە سەرۆك مسعود بارزانییەوە 
دەكەم ئەگ������ەر پەیامێكی دیاریكراویان 
هەبێت بۆ لایەن������ی توركی، لە هەمان 

كات������دا وەڵام������ی لایەنی توركیش������یان 
ب������ۆ دەهێنم������ەوە، س������اڵی2008 كاتێك 
س������وپای توركیا بەنیازی داگیركردنی 
كوردس������تان بوو، لەناو فڕۆكە بووم لە 
س������عودیەوە بۆ عەمان، سەرۆك بارزانی 
پێوەن������دی پێوە ك������ردم و داوای لێكردم 
تەدەخ������ول بكەم و رێ������ڕەوی فڕۆكەكەم 
ل������ە عەمانەوە بگ������ۆڕم ب������ۆ ئەنقەرە، 
لەسەر قس������ەی بەڕێزیان ئەمكارەم كرد 
و وابزانم رۆڵێكی مێژووییش������م گێڕا بۆ 
كەمكردنەوەی گرژییەك كە خەریك بوو 
پێوەندییەكانی توركیا و عێراق تێكبدات 
بەهۆی چالاكیی������ە قبووڵ نەكراوەكانی 
)پ.ك.ك(�ەوە، ئەم������ە یەكێك بوو لەو 
كاران������ەی كە ش������انازییان پێوە دەكەم و 
پێوەندییەكانم  تۆم������اری  لە  بەش������ێكە 

لەگەڵ برا كوردەكانم.
لە ساڵی 2007 لەگەڵ عەبدوڵڵا گویل 
ك������ە ئەو كات وەزی������ری دەرەوی توركیا 
بوو، بیروبۆچوونی خۆم خس������تە روو لە 
چۆنیەتی مامەڵەكردنی توركیا لەگەڵ 
كێشەی كورد لەتوركیا و پێوەندییەكانی 
لەگ������ەڵ هەرێمی كوردس������تان، دوای 
گفتوگ������ۆ ك������ردن داوای لێكردم چاوم 
بە س������ەرۆكی فەرمانگ������ەكان بكەوێت 
لە وەزارەت������ی دەرەوەی توركیا و ئەوەی 
بە عەبدوڵ������ڵا گویلم راگەیاند بەوانیش 
رابگەیەن������م، بۆیە بۆ م������اوەی زیاتر لە 
كاتژمێر و نیوێك دانیشتن، بیروبۆچوونی 
خ������ۆم خس������تە روو دەرب������ارەی رۆڵی 
ستراتیژی پێوەندییەكانی توركیا لەگەڵ 
كوردستان و عێراق و بۆیانم روونكردەوە 
كە نابێ توركیا هەموو گرنگی پێدانی 
خۆی بخاتە س������ەر كەركوك و توركمان، 
عێراقی  گرفتەكان������ی  هەم������وو  دەبێ 
لەبەرچاو بێ������ت و گرنگییەكی زۆر بە 
عێراق بدات لە ئەجیندای سیاس������ەتی 
بیروبۆچوونەكانیش������م  خۆی،  دەرەوەی 
كاردانەوەیەك������ی ئیجابی هەبوو لەلایەن 
وەزارەتی دەرەوەی توركیا، ئەو كارەم بە 
ویس������تی خۆم ئەنجامدا و كەس داوای 
لێنەك������ردم و لە روانگەی هەس������تكردنم 
بوو بۆ مس������ۆگەركردنی پاشەڕۆژێكی 

رووناك لە چوارچێوەی عێراق و 

بەر لەهەر 
سەردانێكم بۆ 
توركیا بەڕێز 

سەرۆك تاڵەبانی 
ئاگادار دەكەمەوە، 
هەروەها پێوەندی 
بەسەرۆك مسعود 
بارزانییەوە دەكەم 
ئەگەر پەیامێكی 
دیاریكراویان 

هەبێت بۆ لایەنی 
توركی، لەهەمان 

كاتدا وەڵامی 
لایەنی توركیشیان 

بۆ دەهێنمەوە

نابێ توركیا 
هەموو گرنگی 

پێدانی خۆی بخاتە 
سەر كەركوك و 
توركمان، دەبێ 

هەموو گرفتەكانی 
عێراقی لەبەرچاو 

بێت

دامەزراندنی پێوەندییەكی بەهێز لەنێوان 
ئێمە و توركیای دراوسێمان.

گ������وڵان: بەم زووانە س������ەردانی توركیا 
دەكەی؟

تاریق هاش������می: بەڵی س������ەركردایەتی 
وەف������دی عێراقی دەكەم بۆ بەش������داری 
كردن لە لوتك������ەی وڵاتانی كۆنگرەی 
پیش������انگایەكی  هەروەها  ئیس������لامی، 
بازرگانی لەو ماوەی������ە دەكرێتەوە، لەو 
پیشانگایەشدا ئامادە دەبم و ژمارەیەك 

سەرمایەدار هاوڕێم دەبن لەم سەردانە.
گوڵان: هیچ سەرمایەداری كوردستان 

بەشدار دەبن؟
تاری������ق هاش������می: ئیش������كالیەتێك لە 
هەڵبژاردن������ی كەس������ایەتییەكاندا هەیە، 
س������ەبارەت ب������ە نووس������ینگەی خ������ۆم 
یەكێكیان  یاوەرم دەبن كە  راوێژكارەكانم 
لە ب������را كوردەكانە، دڵنی������ام داوەتنامە 
ئاراستەی كوردستانیش كراوە و پێموایە 
ئەوانیش بەش������داری دەك������ەن و ئەگەر 
بێگومان كوردس������تان  نەبن  ئام������ادەش 
بەشێك دەبێت لە وتارەكەم لەگەڵ هاندان 
بۆ گواستنەوە لە پیشەسازی بچووكەوە 

بۆ پیشەسازی ناوەند و گەورە.
گوڵان: پێوەندیتان لەگەڵ سوریا چۆنە 
و وەك رایەكی شەخس������ی پێتوایە سوریا 
حەز دەكات مالیكی یان عەللاوی ببێت 

بە سەرۆك وەزیرانی عێراق؟
سوریا  س������ەركردایەتی  هاشمی:  تاریق 
ل������ە س������ەرەتاوە رایانگەیان������د كە هێڵی 
سووریان لەس������ەر كەس نییە و كەسیش 
ناخەنە پێش كەس������ی ت������رەوە، بەڵام لە 
راستیدا هەس������تیان بە دڵتەنگی دەكرد 
لە هەڵوێس������تی بەردەوامی حكومەت و 
تاوانبار كردنی سووریا بە تەقینەوەكانی 
چوارش������ەممەی خوێناوی، ئەم تاوانبار 
كردن������ە كارگەرییەكی س������لبی هەبوو 
لەس������ەر پێوەندییەكانی نێوان س������ووریا 
و عێراق، ئێس������تا پێوەندییەكان باشترن 
و چاوەڕوان������ی گەڕان������ەوەی باڵیۆزی 
س������ووریاین بەم نزیكانە، ئەمەش دەبێتە 
ه������ۆی پەرەپێدان������ی پێوەندییەكان بەرەو 

باشتر.
گوڵان: ل������ە ئەلعێراقییە باس������تان لەو 

پۆستە س������یادیانە كردووە كە دەتانەوێ 
وەریان بگرن؟

تاریق هاشمی: تا ئێس������تا باسمان لەو 
مەس������ەلەیە نەكردووە لەو روانگەیە كە 
ئەلعێراقیی������ە تەنیا پلانی )(ی هەیە 
دەس������تووری و هەڵبژاردنی  كە مافی 
پێكهێنان������ی حكومەتە،  ب������ە  خۆیەتی 
ئەم������ە كێش������ەی س������ەرەكی و تەوەری 
سیاسەتی ئەلعێراقییە لەم كاتەدا، بۆیە 
باس������مان لە پۆستی س������ەرۆك كۆمار و 
پەرلەمان نەكردووە، من دەڵێم هەڵبژاردن 
ئەلعێراقییە سەركەوتنی  و  ئەنجامدراوە 
بەدەستهێناوە و پێویستە دەرفەتی پێبدرێت 
حكومەت پێك بهێنێت، ناڵیم سەركەوتوو 
دەبێ������ت یان ن������ا، ئەگەر س������ەركەوتوو 
بوو، ئەوا ماف������ی خۆیەتی. ئەگەریش 
ئەوا سەرۆك كۆمار  نەبوو،  سەركەوتوو 
كەس������ێك یا لایەنێكی تر رادەسپێرێت بە 
پێكهێنانی، مەسەلەكە دیارە ئەلعێراقییە 
مافی خۆیەتی حكومەت پێك بهێنێت، 
لە راس������تیدا گفتوگۆمان لەسەر هیچ 
شتێكی دیكە نەكردووە ئەم مافە نەبێت، 
چونكە جەنگی دەس������تووریمان كۆتایی 
نەهاتووە و رۆژ دوای رۆژ پاڵپش������تی 

ناوخۆ و دەرەكی بەدەست دەهێنین.
گوڵان: زۆر لە چاودێران بە گومانن لە 
كشانەوەی هێزەكانی ئەمریكا لە عێراق، 
ئەمنی  رێككەوتننامەی  بۆ  تێڕوانینت 

نێوان عێراق و ئەمریكا چۆنە؟
هەیە  رێككەوتننامەكە  هاشمی:  تاریق 
و پەس������ەند ك������راوە و لایەنی ئەمریكی 
ناچ������ار دەكات بكش������ێتەوە لە كانوونی 
یەكەمی 2011، كش������انەوەی بەش������ێك 
ل������ە هێزەكانیان ماوەیەك بەر لە ئێس������تا 
ئاماژەیەكە ب������ۆ رێزگرتنی ئەمریكا لە 
هەم������وو بەڵێنەكانی خ������ۆی و ئێمەش 
خۆشحاڵین بەم هەڵوێستەیان، وەك هەر 
وڵاتێكی دیكە ل������ە جیهان لە كۆتاییدا 
هەر دەبێ عێراق پش������ت ب������ە تواناكانی 
خۆی ببەستێت لە مەسەلەكانی ئاسایش 
و بەرگری، لەوانەیە ئامادەكردنی سوپا 
دوا  عێ������راق  ئەمنییەكان������ی  دەزگا  و 
بكەوێت و نەتوانێ������ت بەرگری لە خاك 
و س������ەروەری خۆی بكات بەشێوەیەكی 

پێویست، چونكە ئێستا هێزی ئاسمانی 
و دەریاوان������ی لێهات������ووی نییە، ئەمانە 
هەموویان ئەوە دەخوازن كە پەلە بكرێت 
بە ئامادەكردنی هێزە س������ەربازییەكانی 
عێراق بە چەك و كەرەستەی پێویست.

هەس������ت دەك������ەم نیگەرانیی������ەك هەیە 
سەبارەت  كوردستانەوە  هەرێمی  لەلایەن 
بە مەس������ەلەی پڕ چەككردنی سوپای 
عێراق������ی، بەڵام ئەگەر ئەمڕۆ س������وپا 
س������الاری عێ������راق و س������ەرۆكی هێزی 
ئاس������مانی كورد ب������ن و ل������ە وەزارەتی 
بەرگ������ری و ناوخۆ و ل������ە هەواڵگری 
ژمارەیەك������ی زۆری كورد هەبن، چۆن 
بڕیارێ������ك دەدرێت دژی كورد بێت؟ ئەم 
ترس و نیگەرانییە بۆچی؟ لە كاتێكدا 
ف������رە رەنگی و مەزهەب������ی و ئیتنی لە 
عێراقێكی  دەدات������ەوە،  رەن������گ  عێراق 
لاواز وەسفێكە بۆ عێراق و ناوچەیەكی 
و  ناخۆش������ی  ناب������ێ  ناس������ەقامگیر، 
نەهامەتییەكانی رابردوو قەناعەتمان بۆ 
دروست بكات دەربارەی دواڕۆژ، ئێستا 
كوردەكان بەش������دارن لە دروس������تكردنی 
بڕیاری ئاسایش و بەرگری لە عێراق، 
بۆیە پێویست بەم مەترسیانە ناكات، من 
زانیومە كە تەنانەت لە واشنتۆن هەوڵی 
ئەوە دراوە پڕ چەككردنی سوپای عێراق 
ب������ە فڕۆكەكان������ی )F16( دوابخرێت، 
بەداخ������ەوە ئەمە نیگەران������ی كردم، من 
هی������وام دەخواس������ت س������وپای عێراق بە 
پ������ڕ چەك بكرێت،   )F18( فڕۆكەی
چونكە پێش������كەوتووترە لە )F16( لە 
هەموو روویەك������ەوە، ئەوە پارەی گەلی 
عێراق������ە بە عەرەب و كورد و توركمان و 
هەموو پێكهاتەكانی ترەوە، بۆیە پێویستە 
چەك������ی پێش������كەوتوو و نموونەیی پێ 
بكڕێت، پێویس������تە هەموو هەوڵەكانمان 
دامەزراندن������ی  ب������ۆ  گ������ەڕ  بخەین������ە 
دەوڵەتێك������ی بەهێز و دەوڵەتی بەهێزیش 
مانای دوورخستنەوەی كوردستان نییە، 
پێموای������ە برایانی كورد پێویس������تیان بە 
چەند ئاماژەیەك هەیە بۆ دڵنیاكردنەوە 
لە هەمان كاتدا پێویس������تە كوردەكانیش 
چاو بە سیاس������ەتەكانیاندا بخشێننەوە و 
ئەم مەترسی و نیگەرانییەیان نەمینێت 

تا ئێستا جەنگی 
دەستووریمان 

كۆتایی نەهاتووە 
و رۆژ دوای رۆژ 

پاڵپشتی ناوخۆ و 
دەرەكی بەدەست 

دەهێنین

پێویستە هەموو 
هەوڵەكانمان 

بخەینە گەڕ بۆ 
دامەزراندنی 
دەوڵەتێكی 

بەهێز، دەوڵەتی 
بەهێزیش مانای 
دوورخستنەوەی 
كوردستان نییە

ئەگەر ئەمڕۆ سوپا 
سالاری عێراق و 
سەرۆكی هێزی 

ئاسمانی كورد بن 
و لە وەزارەتی 

بەرگری و ناوخۆ 
و لە هەواڵگری 

ژمارەیەكی زۆری 
كورد هەبن، چۆن 
بڕیارێك دەدرێت 
دژی كورد بێت؟

بۆ مامەڵە ك������ردن لەگەڵ برا عەرەبەكانیان بەتایبەتی لە 
ناوچەكانی كەركوك و موس������ڵ و دیالا لەس������ەر بنەمای 
شەراكەت لە یەك وڵاتدا، كوردەكان توخمێكی رەسەنن لە 
بونیادی كۆمەڵایەتی ئەم گەلە ئەرك و مافەكانمان یەكە 

و پەنا بەخوا هیچ ترسێكمان لە دواڕۆژ نییە.
گوڵان: ئێس������تا گەلی عێ������راق دەناڵێنێ بەدەس������ت نەبوونی 

خزمەتگوزارییە سەرەكییەكانی ژیان، كەچی بەردەوام گوێبیستی 
ئ������ەوە دەبین كە رۆژانە نزیك������ەی دوو ملیۆن بەرمیل نەوت بەرهەم 
دەهێنرێت، تاكەی ئازار و مەینەتییەكانی ئەم گەلە بەردەوام دەبن؟

تاریق هاشمی: هیچ چارەسەرێك بۆ كێشەكانی عێراق نییە لەرووی 
خزمەتگوزاری، ئابووری، ئەمنی تەنیا پێكهێنانی حكومەتێك نەبێت 

كە وشیار و كراوە و نەزیه بێت و خەمی خەڵك بە هەند وەربگرێت، 
بۆیە كوتلەی ئەلعێراقییە س������وورە لەسەر گۆڕانكاری، بەبێ 
گۆڕان������كاری هیچ لە خەونەكانی گەلی عێراق نایەنە دی، 
تەجروبەی چوار س������اڵی رابردوو تەجروبەیەكی س������ەركەوتوو 
نەبوو و گەل ئارەزووی ئەوە دەكات چوار س������اڵی داهاتوو بە 
تەواوی جیاواز بن، ئێستا ململانێیەكە لەنێوان كۆپیكردنی 
چوار س������اڵی رابردووە بە هەمان ریتمەوە لەگەڵ ویستێك 
كە ئەلعێراقییە س������ەركردایەتی دەكات لە پێناو پێكهێنانی 
حكومەتێك������ی نوێی پاك و نەزی������ه و خاوەن توانا بێت بۆ 
بەڕێوەبردنی عێراق و سوود وەرگرتن لە هەموو داهاتەكانی 
عێراق بۆ خزمەتك������ردن بە گەل لە خزمەتگوزاری و 

نەهێشتنی بێكاری و دابینكردنی ئەمن و ئاسایش 
و پتەوكردن������ی پێوەندیی������ەكان لەگەڵ وڵاتانی 

عەرەبی و وڵاتانی دراوسێ، بەهێزكردنەوەی 
لەنێوان مەركەز و كوردستان  پێوەندی 

كێش������ەی  چارەس������ەركردنی  و 
و  ناوچە كەرك������وك 

كێش������ە لەس������ەرەكان و ئەو گرفتانەی بە 
هەڵپس������ێردراوی ماونەتەوە لە ماوەی چوار ساڵی 

رابردوو.
بۆیە ئێمە لە ئەلعێراقییە تەنیا بە چارەس������ەری بنەڕەتی و 
ریش������ەیی نەبێت، بە چارەسەری تر رازی نابین و موساوەمە 
ناكەین، عێ������راق هەموو پێداویس������تییەكانی س������ەركەوتنی 
بەدەستەوەیە، بەڵام ئەو ستافەی بەڕێوەی دەبات نەیتوانیوە 
وەكو خۆی بەكاریان بهێنێت لەپێناو گەش������ەكردنی عێراق و 

رزگاربوون لە مەینەتییەكانی.

میدیای كوردی و پەیماننامەی شەرەف

بەهات حەسیب قەرەداخی 

و  رۆژنامەنووس������ی  كاری  ب������ۆ  ش������ەرەف 
میدی������اكاری ل������ە هەرێم������ی كوردس������تاندا 
زەرورەتێكی مێژووییەو ئیشێكی فرەجەمسەرە 
و بە بڕوای من بۆ سەرخس������تنی پرۆژەیەكی 
وەها گرنگ، دەبێ جگە لە سەرنووس������ەر و 
هەم  بەئەزموونەكانمان،  دیارو  رۆژنامەنووسە 
كەسانی پسپۆر و ئەكادیمیی بواری ئیتیكی 
كاری رۆژنامەوانی و كۆمەڵناس و دەرونناس 
و یاساناسی نێوخۆیی و هەم هەندێ دەزگای 
میدیاو راوێژكاری������ی ئەوروپایی )بەتایبەتی 
ئەسكەندناڤی( بەش������دارییان پێ بكرێ، بۆ 
داڕشتنی رەشنووس������ێكی ئەو پەیماننامەیە، 
پاش������ان پێویس������تە بخرێتە بەردەس و چاوی 
زۆرترین ژمارە لە رۆژنامەنووس و میدیاكاران 
دواتر  دەوڵەمەندكردن������ی،  گفتوگ������ۆو  ب������ۆ 
راپرسییەكی لەسەر بكرێ لە نێو دەزگاكانی 
راگەیاندندا . دواجاریش پاڵپشتێكی یاسایی 
ل������ە پەرلەمان������ەوە بۆ دەربك������رێ و ئینجا لە 
رێوڕەس������مێكی شایس������تەدا رابگێنرێ . بۆ 
پیادەكردنیشی پێویستمان بە كارێكی سەخت و 
درێژخایەن هەیە لەسەر دوو ئاست : یەكەمیان 
لەنێو خودی رۆژنامەنووس������ان و میدیاكاران 
و دەزگەكانیان������دا، ئەوی������ش بە س������ازكردنی 
ۆركش������ۆپی راهێن������ان و هۆش������یاركردنەوەی 
بەردەوامیان بە سەرەتا و بنەما ئەخلاقییەكانی 
كارو پیشەكەیان و سەرنجراكێشان و سزادانی 
ئەوانەشیان كە لادانی ئەخلاقییان لێ دیاریدەدا. 
ئاستی دووەمی كاركردنیش لەناو جەماوەردا 
دەبێ، لەڕێی میدیاكانەوە، لەڕێی پەروەردەو 
فێركردن������ەوە، دەب������ێ و خەڵ������ك و جەماوەر و 
نەوەی نوێ بە فەرهەنگی لێبوردەیی و یەكتر 
قبوڵكردن گۆش������بكەین و لەسەر بنەماكانی 
پاراس������تنی كەرامەت و ئازادییەكانی تاك و 
بەرپرس������یارێتیی كۆمەڵایەن������ی رایانبێنین . 
ئەوسا لەلایەك میدیاو رۆژنامەوانیی كوردی 
ل������ەو پاش������اگەردانی و فەوزای������ە رزگاریان 
دەبێ و ش������وێن و پێگەی شایس������تە بەخۆیان 
دەسێننەوە، لەناو پرۆس������ەی بەدیموكراسی و 
بە دامەزراوەییكردنی ئەم كیانە سیاس������ی و 
ئیدارییەماندا . لەلایەكی تریش������ەوە، هێدی 
هێ������دی دەبینە خاوەنی خەڵك و جەماوەرێكی 
هۆش������یارو بەپەرۆش بۆ ماف و دەستكەوت و 
پەرژەوەندییەكانی خۆی، بەرپرس لە پاراستنی 

كەشوهەوای ئازادیی رادەربڕین ! 

توێژەرو مامۆستای راگەیاندن 
  پەیماننامەی شەرەفی كاری رۆژنامەوانی، 
ئەو بەربەستە ئەخلاقییەیە كە رێ لە كەف و 
كوڵە دەروونییەكان و ئەنگێزە نابەجێكانی تاكی 
رۆژنامەنووس دەگرێ و جۆرە سانس������ۆرێكی 
خودییە، تاك خۆی لەس������ەر خۆی دایدەنێ، 
بۆ ئەوەی سنووری ئازادییەكانی خۆی بزانێ 
و پێ نەنێتە نێو سنووری ئازادیی تاكەكانی 
تری نێو كۆمەڵگەوە . بەم مانایە، من بڕوام 
پەیماننامەی  واژۆكردنی  و  بەمۆركردن  وایە 
شەرەفی كاری رۆژنامەوانی، رۆژنامەنووس 
خۆی دەخاتە ژێر بارێكی ئەخلاقیی گرانەوە 
و تاڕادەیەك������ی زۆریش لادانە ئیتیكییەكان و 
بەزاندنی س������نووری ئازادی و مافی ژیانی 

شەخسیی تاكەكان كالأ و كەم دەبنەوە .
ب������ەڵام لێ������رەدا پرس������یار ئەمەی������ە : ئای������ا 
پەیماننامەیەكی لەمجۆرە تاچەند پێویس������تە 
بۆ میدیای ك������وردی ؟ بەبڕوای من ئەگەر 
پەیماننامەی ش������ەرەف بۆ رۆژنامەنووسانی 
وڵاتانی تر یەك ج������ار گرنگ بێ، ئەوا بێ 
شك بۆ ئێمەی كورد، لەم ساتە وەختەدا سەد 
جار گرنگت������رە . چونكە ئێم������ە، بەداخەوە، 
س������ەرەتایەكی خراپمان دەستداوەتێ و ئەگەر 
زوو چ������ارەی نەكەین، چەند س������اڵێكیتر كار 
لەكار دەترازێ و پەتای ئەم بێ س������ەروبەری 
و فەوزای������ە بەجۆرێ������ك تەش������ەنە دەكات كە 
ئیدی مەحاڵە بە ئاس������انی چارەبكرێت . هەر 
لەبەر ئەو س������ەرەتا خراپەیە كە لەنێو كایەی 
رۆژنامەوان������ی و میدیاكاری������ی كوردیی ئەم 

هەرێم������ەدا، كەڵچەرێ������ك ) فەرهەنگێك������ی 
( تاعوون ئاس������ا، بەخێراییەكی س������امناك و 
كوش������ندە بڵاو بۆتەوە و جێی بەهەموو بەها و 
نەریت و پێوەرەكانی پێش خۆی لەق كردووەو 
كردوونییەت������ە دەرەوەی كایەكە ! مەبەس������تم 
فەرهەنگی ) هەموو راستیەكان لای منە و 
تۆش هەمووگیانت هەڵەو چەوتییە ( ) من 
فریشتەم و تۆ شەیتان ( ) من دەستپاكم و تۆ 
گەندەلأ ( ) من نیشتمان پەروەرم و تۆ ناپاك 

و بەكرێگیراو (. 
 س������امناكترین دەرهاویش������تەكانی زاڵبوونی 
ئ������ەم ) فەرهەنگە ��� پەتای������ە ( ئەمەیە كە، 
زۆربەمان ئامادە نیین گوێ لەوانی تر بگرین 
. زۆربەمان ئامادەنین، لەبریی وش������ەی زبر و 
تون������دو تەوس و جوێن������دان، بەزمانی گولأ و 
دۆستانە قسە لەگەلأ بەرامبەرەكانمان بكەین 
. خواس������ت ومەیلی ش������كاندن و سڕینەوەی 
پانتایی بیركردنەوەو  بەرامبەرەكانمان تەواوی 
داڕشتنمانی تەنیوەو جێی بە رەخنەی جیددی 

و زانستیانەو دڵسۆزانە لەق كردووە ! 
ئای������ا ل������ە رەوش و هەلومەرجێك������ی وەهادا، 
رۆژنامەن������ووس و میدیاكاری ئ������ەم هەرێمە 
س������ازو ئامادەیە بۆ داڕش������تن و مۆركردنی 
كاری  ش������ەرەفی  پەیماننامەیەك������ی 
رۆژنامەنووسی ؟ ئاخۆ لەتوانایدایە تا سەر، 
پابەن������دی وەها پەیماننامەو گرێبەس������تێكی 

ئەخلاقی بێ ؟ 
بەب������ڕوای م������ن نەخێر ! ئەگەرچ������ی رەنگە 
داڕش������تن و تەنان������ەت مۆركردنیش������ی زۆر 
س������ەخت نەبێ بەڵام پابەندبوون پێوەی و وەك 
پێویس������ت پیادەكردنی، كارێكی زۆر سەخت 
بەرفراوانی  نەوەیەك������ی  و دژوارە، چونك������ە 
میدیاكارو رۆژنامەنووس و نووسەر و تەنانەت 
خوێنەریش، ل������ەم 10 س������اڵەی دواییدا، كە 
پەروەردەو گۆشكراوی ئەو جۆرە فەرهەنگەین، 
بەداخ������ەوە بووینەتە بەڵای������ەك و یەخەی ئەم 
میللەتەمان گرتووە. زۆربەمان لەسەنگەرداین 
بۆ هەموو ئەوانی تر ! زۆربەمان بەم كەڵچەرە 
گۆش������كراوین و ب������ەم پێوەران������ە راهێنراوین 
وپەروەردەبووین، ئیتر ئێستا چۆن پێمان قبووڵ 
دەب������ێ هەروا كتوپڕ هەم������وو ئەو فەرهەنگە 
فەرامۆش بكەین و سانس������ۆرێكی ئەخلاقیی 

توند لەسەر خۆمان دابنێین !؟ 
گەڵاڵەك������ردن و داڕش������تنی پەیمانامەیەكی 

ئازادی دەربڕین وەك مافێكی مرۆڤ

 كنێر عەبدوڵڵا

رەتكردن������ەوەی بەزۆر بەش������ودانی و 
گەورە بە بچوك و فرەژنی و شیربایی 
جیاوازییەكانی  وس������ەرجەم  بنەتۆ  و 
تر، ل������ە رووی ئابوری، سیاس������ی، 
دەروونی،كۆمەڵایەت������ی و یاس������ایی 
و ئاینیی������ەوە .دەرئەنجام بۆتە هۆی 
كوشتن و سوكایەتیپێكردن و شێواندن 
و تۆقاندن������ی . بۆی������ە دواجاری������ش 
مانەوەی ئەو دۆخە وەك خۆی یان بە 
هەڕەشەیە  مافە  ئەو  سیاسەتكردنی 
بۆ خودی پرۆس������ەی دیموكراس������ی 
بێ  دیموكراسی  چونكە  راستەقینە، 
بوونی ئازادی دەربڕین مەحاڵە و بگرە 
خودی پرۆسەكە هێزێكی جوڵێنەری 
پێناو گەش������ەكردن و  لە  بنچینەییە 

داهێنان و گۆرانكاری نوێدا.

 Kner_abdullah@yahoo.com

لایەنانەی رێگەی پێ دەدەن، دەشێت 
بە پێی بارودۆخی ئەمنی و رێژەی 
بەخۆوە  گۆڕان������كاری  دانیش������توان 
ببینێ ب������ۆ بنەچە و تی������رە و ئاینە 
جۆربەجۆرەكانی لەن������او دەوڵەت یان 
جاری  هەندێ  دەژین،  كۆمەڵەیەكدا 
دەرەوە  بارودۆخی  دەش������ێت  دیكەش 
چوارچێوەی دەوڵەت یان كۆمەڵەیەك 
رۆڵ بگێڕن لە گۆڕینی س������نوری 
ئازادیی������ەكان . كەواتە پێش������ێلكردن 
ئ������ەم ماف������ە كە  و قۆرغكردن������ی 
كۆڵەكەیەكی بنچینەی دیموكراسییە، 
مافی هیچ ك������ەس و لایەنێك نییە 
و گرنگە بە پێی یاس������ا لێپێچینەوە 
ك������ەس و لایەنانەدا  لەگەڵ هەموو 
وەك ی������ەك بكرێ������ت. چونكە دواجار 
س������ەرچاوەی كێشەكە لە زەوتكردن و 
سزادانی تاكە هاوڵاتییەكدا نییە ژن 
بێت یان پیاو، فڵان بێت یان فیسار، 
بەڵكو سەرچاوەی سەرەكی كێشەكە لە 
پێواری دیموكراسیدا خۆی دەبینێتەوە 
لە كۆمەڵگەدا ك������ە رێزنەگرتن لەو 
مافە هەڕەشەیەكی گەورەیە لەبەردەم 
بەرهەمهێنان������ی ئەقڵ و مەعریفە و 
بیرورا و گەشە و داهێنان و پەرەپێداندا                  
رۆژهەڵاتییەكاندا  كۆمەڵگ������ە  ل������ە 
باج������ی یەكەمی  بەگش������تی، ژنان 
مەس������ەلەیە  ئ������ەم  قوربانییەكان������ی 
بوون، چونكە هەمیش������ە كاتێك وەك 
مرۆڤێكی پلە دوو مامەڵەی لەگەڵدا 
كراوە، قبوڵی رێگریكردنی نەكردووە 
ل������ە مافەكانی و دەنگی ناڕەزایەتی 
بەرزكردۆتەوە بە نموونەی قسەكردنی 
دیاریكردنی  لەسەر خۆشەویس������تی، 
لەلای������ەن  خ������ۆی  چارەنووس������ی 
مافەكانی،  لە  خۆیەوە،داكۆكیكردن 

پەیماننامەكان  و  راگەیاندننام������ە 
لەسەر ئاستە نێودەوڵەتی و هەرێمی 
لەوە  نكۆڵ������ی  نیش������تمانییەكاندا  و 
ناك������ەن كە مافەكان������ی هاوڵاتی و 
ئازادییە بنچینەییەكانی وەك گشت، 
دابەش  شایس������تەی  مەس������ەلەیەكە 
بوون نیی������ە، بەو واتای������ەی هەموو 
مافەكان������ی هاوڵاتی پێویس������تی بە 
رێزگرتن و ئاوڕلێدانەوە و پاراس������تن 
هەیە .هەروەك چۆن مافی رادەربڕین 
و گوزارشتكردنی مرۆڤ لە گشت 
وڵات������ان و ئەو كۆمەڵگەیانەی رێز و 
ل������ە مافەكانی مرۆڤ  پارێزگاری 
دەكەن، بۆت������ە گرنگترین مافەكان، 
لەو روانگەیەی وەك مافێكی جێگیر 
و رەس������ەن، پێویستی بە دانانی هیچ 
كۆت و كەلاخستنێك نییە، تەنها ئەوە 
نەبێت كە یاس������اكان و سستم و ئادابە 

گشتییەكان دەیسەپێنن.
ئ������ازادی دەربڕی������ن: ب������ە مانای 
ئازادبوون دێت لە گوزارش������تكردنی 
بی������روڕاو تێروانین������ەكان لە رێگەی 
ئاخاوتن یان نوس������ین یاخود كارێكی 
تەكنیكییەوە بە مەرجێك ئەو شێوازو 
گوزارش������تكردنە بەش������ێوەیەك نەبێت 
س������ەرپێچی لێبكەوێتەوە بۆ یاسا و 
نەریتەكان������ی دەوڵەت، هاوش������ێوەی 
هەن������دێ لە جۆرەكان������ی تری ماف 
و س������نورەكان وەك ماف������ی ئازادی 
و  رۆژنامەگەری������ی  و  پەرس������تن 
خۆپیشاندانە ئاشتییەكان كە رێگەیان 
بە ئازادی رادەربڕین داوە . بێگومان 
رادەربڕینیش  ئازادی  سنورداركردنی 
بە یەكێك لە مەس������ەلە ئاڵۆز و شێوا 
و هەستیارەكان دادەنرێت، چونكە ئەو 
س������نوردانانەی كە دەوڵ������ەت یان ئەو 

حزبە سیاسییەكان چەند پێشبكەون، هــــــــــــێزە كــۆمەڵاتییەكان بـاشتر كـارا دەبن
كۆنگرە وێستگەی خۆنوێكردنەوەی    حـزب بــۆ پێـشهاتـەكانی داهــاتوو 

 ))حزبە سیاسییەكان بەگرنگترین دامەزارەوەی نێو پرۆسەی سیاسیی وڵات و پرۆسەی بونیادی 
دیموكراتی لەكۆمەڵگە دادەنرێن، حزبە سیاس������یيەكان چەمكی بەش������داری و دامەزراوەكان پێكەوە 
بەرجەس������تە دەكەن و هاوس������ەنگی نێوانیان رادەگرێت، حزبە سیاس������یيەكان بەجیاوازی پێكهاتەو 
هەمەجۆریان������ەوە، تەنيا بایەخی������ان ئەوەندە نییە كە لەهەڵبژاردنەكان������دا لەگەڵ یەكتری ململانێ 
دەكەن، بەڵكو حزبەكان بزووێنەری ئەو هێزە كۆمەڵایەتیانەشن كە بەشێوەیەكی بەردەوام و بێ پچڕان 
گیان دەكەنەوە بەبەری دیموكراتیدا، تەنانەت هەتا ئەو كەسانەشی تائەوپەڕی خۆیان بەدیموكراتی 
دەزانن پێویس������تیان بە بنكەیەكی رێكخستنی جێگر و س������ەرچاوەی هەمەجۆر و چوارچێوەیەكی 
یاس������ایی هەیە لەنێو پرۆسە سیاسییەكەدا، حزبەكان پێوەندی نێوان سەركردەكان و ئەندامانی حزب 
ئاس������ان دەكەن و رێگەچارەكان بەپێی بەرژەوەندییەكانی هاووڵاتیان پێناس������ە دەكەنەوەو بەس������ادەیی 

دەیخەنە بەردەستی هاووڵاتیان، هەربۆیە چەندی حزبە سیاسییەكان لە كۆمەڵگەدا پێشبكەون، دەبینن كۆمەڵێك لە سوودە غەیرە سیاسییەكانیان 
ل������ە كۆمەڵگە دەردەكەون، وەك كارابوونی چالاكییە كۆمەڵایەتییەكان و فەراه������ەم بوونی دڵنیایی و دانپێدانان بەئیتنی و ئایینە جیاوازەكان لە 

چوارچێوەیەكی یاساییدا دێتە ئاراوە((.
مایكل جۆنستۆن 

دەوڵەتدا، ئاماژە بەوە دەكەن: ))سیستمی دیموكراتی 
نوێنەرایەتی پێویستی بەحزبە سیاسییەكانە بۆئەوەی 
بەئەركی نوێنەرایەتیكردن لەكۆمەڵگە هەڵبس������تن، 
ب������ەڵام گلەیی خەڵ������ك و هاووڵاتیانی كۆمەڵگەی 
دیموكراتی لەسەر حزبە سیاسییەكان ئەوەیە كە حزبە 
سیاسییەكان لە ئەداكردنی رۆڵی خۆیان لە پرۆسەی 
نوێنەرایەتیكردن، پاشەكش������ەیان ك������ردووە و ناتوانن 
بك������ەن، ئەمەش  نوێنەرایەتیكردنێك������ی باش ئەدا 
بۆت������ە هۆكاری ئەوەی گلەی������ی و گازندە لە حزب 
لە كۆمەڵگە دروس������ت بێ������ت و بۆچوونێكی وا بێتە 
پێشەوە كە حزبەكان لەبری ئەوەی سوود بەپرۆسەی 
دیموكراتی بگەیەنن، زیان بەپرۆسەكە دەگەیەنن((، 
بەڵام پرسیاری دیكە لێرەدا ئەوەیە ئایا كاتێك حزبە 
نوێنەراتیكردندا  لەئەدای  پاشكەش������ە  سیاسییەكان 
دەكەن، ئایا دەتوانین دەس������تبەرداری حزبەكان بین، 
یان هەوڵبدەین بەبوونی حزبی سیاسیی دیموكراتی 
بونیاد بنێین؟ س������ەبارەت بە وەڵامی ئەم پرس������یارە 
پرۆفیس������ۆر كینس وۆلاك س������ەرۆكی ئامۆژگای 
نیشتمانی بۆ دیموكراتی )NDI( دەڵێت: مێژووی 
دووسەدە زیاتر ئەو راستیەمان پێدەڵێت بەبێ بوونی 
حزبە سیاس������ییەكان دیموكراتی بوونی نییە، لەبەر 
ئەوەش������ە دیموكراتیەت پ������ەرش و بڵاو دەبێت كاتێك 
خەڵك متمانەی بە حزبە سیاس������ییەكان لەق دەبێت، 
بۆیە پێویستە لەس������ەرمان كە سیستمی حزبایەتی 
بەشێوەیەكی قووڵ و پتەو لەناو نەسجی كۆمەڵگە 

دیموكراتیەكاندا بچەسپێنین((.
ئەم وەڵامەی كینس وۆڵاك بۆ رۆڵی حزبی سیاسی، 
چەند رەهەندێكی لێدەخوێنرێتەوە و پێش هەموومان 
ئاماژەی������ە ب������ۆ ئ������ەوەی ))نابێ������ت لەكۆمەڵگەی 
دیموكراتی و ئەو كۆمەڵگەنەی بڕیارنداوە بەردەوام 
سیس������تمی دیموكراتی پیادەبكەن، متمانەی خەڵك 
ب������ە حزبە سیاس������ییەكان لەق بێت، ب������ۆ ئەوەی ئەم 
نامتمانەیەش دروست نەبێت، ئەوا پێویستە هەوڵەكان 
بۆ ئەوە بن سیس������تمی حزبایەت������ی لەناو كۆمەڵگە 
بچەس������پێت((، ئەمە لە هەمانكاتدا وەڵامێكی پڕ 
بەپێستە بۆ ئەو دیاردە پۆپۆلیستیانەی لە وڵاتانی 
ئەمریكای لاتینی و دەوڵەتانی پۆست كۆمونیست 
لەرۆژه������ەڵات و ئاس������یا و ئەفریقی������ا دەردەكەون و 
بانگێش������ە بۆ ئەوە دەكەن پێویستە حزب و حكومەت 

باس������كردنی حزب و بەدواداچوونی ئەو مەسەلانەی 
پەیوەستن بە حزبی سیاس������ییەوە، باسكردنی حزبی 
سیاسییە لەكۆمەڵگەی دیموكراتی و هەڵوەستەكردنە 
لەس������ەر ئەو ئاستەنگ و تەحەددیانەی رووبەڕووی 
حزبی سیاسیی لە كۆمەڵگەی دیموكراتی دەبنەوە، 
هەروەها لەم راپۆرتە حزبی سیاس������یی بەو شێوازەی 
پرۆفیس������ۆر مایكل جۆستۆن ئوس������تادی زانستی 
 )Colgate(كۆلگەی������ت لەزانكۆی  سیاس������ەت 
ئاماژەی پێك������ردووەو بە گرنگتری������ن دامەزراوەی 
لەپرۆسەی سیاسیی و پرۆس������ەی بونیادی داناوە، 
باس لە بایەخ و گرنگی حزبی سیاس������یی دەكات، 
هەر بۆیە لەم روانگەیەوە زیاتر هەڵوەس������تە لەس������ەر 

چەند لایەنێك دەكەینەوە:
1- ئامادەباش������ی حزبی سیاسی بۆ ئەوەی بتوانێت 
لەناو ئەو پرۆس������ە گرنگە)پرۆس������ەی سیاس������ی و 
پرۆس������ەی بونی������ادی دیموكرات������ی( رۆڵی خۆی 

بگێڕێت.
2- ئ������ەو رۆڵ������ەی حزب������ی سیاس������یی دەیگێڕێت 
لەكاراكردنی هێزە كۆمەڵایەتی������ەكان و زیادكردنی 
چالاكی هاووڵاتیان بۆ چۆنیەتی بەشداریكردن لە 
پرۆسەی سیاسیی و پرۆسەی بڕیار دروستكردن لە 

كۆمەڵگەدا.
ئەم دوو خاڵە س������ەرەكییە كە بەش������ێوەیەكی گشتی 
خس������تمانەڕوو، چەندین پرس������یاری گرنگی دیكە 
دەوروژێنێت و پرسیاری سەرەكی دەبێتە ئەوەی ئایا 
چۆن حزبی سیاسیی خۆی ئامادە دەكات بۆ ئەوەی 
ئەو رۆڵە گرنگە لە پرۆسەی سیاسیی و پرۆسەی 
بونیادی دیموكرات������ی بگێڕێت؟ هەروەها ئایا چۆن 
دەتوانێت دەرهاویش������تەی هەن������گاو و رەفتارەكانی 
ح������زب بۆ بونیادی دیموكراتی دەبێتە ئەو ئاكامەی 
كۆمەڵێك بەرەنجامی غەیرە سیاسی و چالاككردنی 
هێزە كۆمەڵایەتییەكان و گیانی لێبوردەیی و یەكتری 
قبوڵك������ردن بێتە ئاراوە؟ زۆربەی ئەو پس������پۆرانەی 
لەب������واری رۆڵی حزب لە كۆمەڵگەی دیموكراتی و 
پێویستی كۆمەڵگەی دیموكراتی بۆ حزبی سیاسیی 
كاردەكەن، بەتایبەتی ئەو حزبە سیاس������ییانەی وەك 
وڵاتی ئێمە لە سیستمی دیموكراتی نوێنەرایەتیەوە 
كاری سیاس������یی دەكەن و حزب������ەكان نوێنەرایەتی 
خەڵك دەكەن لە پەرلەمان و دامەزاروەكانی دیكەی 

لەیەكت������ری جیابكرێن������ەوە یان حزبە سیاس������ییەكان 
ئەركیان تەواو بووەو پێویستە سەركردە پۆپۆلیستیەكان 
جێگەیان بگرێتەوە، جێگرتنەوەی پۆپۆلیستەكانیش 
ناج������ۆری كۆمەڵگ������ە دەبێتە  لەیەكەم دی������اردەی 
لاوازكردنی سیس������تمی پارتایەت������ی و لاوازكردنی 
لەكۆمەڵگەدا،  دیموكراتی  نەمانی  و  دامەزاروەكان 
هەر بۆیە زۆربەی پس������پۆران و تۆژەرانی پرۆسەی 
دیموكرات������ی و حزبە سیاس������ییەكان ل������ە دەوڵەتانی 
شەپۆلی س������ێیەمی دیموكراتی جەخت لەسەر ئەوە 
دەكەنەوە لەگەڵ دەركەوتنی دیاردەی پۆپۆلیس������تی 
پرۆسەی دیموكراتی دەكەوێتە مەترسیەوە، بۆئەوەی 
ئەو مەترس������یانەش بڕەوێنرێت������ەوە، دەبێت پێش هەر 
لایەكی دیكە حزبە سیاس������ییەكان )بەتایبەتی ئەو 
حزبە سیاس������ییانەی خۆیان بە بەرپرس������یار دەزانن 
ل������ە كۆمەڵگ������ە و بانگەش������ەی دیموكراتیزەكردنی 
كۆمەڵگە دەك������ەن(، دەبێت هەن������گاوی یەكەمیان 
ئەوە بێت رەخنە لەخۆیان بگرن و راش������كاوانە دەست 
بخەنە سەر كەموكورتییەكان و لە میانەی كۆنگرە 
حزبییەكان������ی خۆیانەوە جارێك������ی دیكە خۆیان بۆ 
پرۆسە سیاسییەكە و بونیادی پرۆسەی دیموكراتی 

لەكۆمەڵگە ئامادە بكەنەوە.
حزبە سیاسییەكان و تەحەددای نوێنەرایەتی

ل������ە كۆمەڵگ������ەی دیموكراتی������دا ئامانجی حزبی 
سیاسیی ئەوەیە لە پرۆسەكانی هەڵبژارندا كاندیدی 
خۆی دیاری بكات و كاندیدەكانیش������ی هەڵبژاردن 
بەرێتەوەو لەناو پەرلەمان ببێتە نوێنەر یان پۆس������تە 
گش������تییەكانی حكومەت بەڕێوە بەرێ������ت، كەواتە 
هەر حزبێكی سیاس������یی بەرنامەی خۆی بەو جۆرە 
دادەڕێژێت لەپرۆس������ەی هەڵبژارندا، هەر بۆیە ئەم 
پرۆس������ەیە واپێویس������ت دەكات حزبە سیاس������ییەكان 
لەژیانی سیاس������یی ناوخۆی حزبەكانیش������دا هەمان 
شێواز و میتۆدی هەڵبژاردن پیادە بكەن بۆ ئەوەی 
بتوانن لە دەستنیش������انكردنی نوێنەرەكانیش������یان بۆ 
پەرلەمان و پۆستە گشتییەكانی حكومەتیش لانی 
كەم لەلای هەوادار و لایەنگر و بنكەی جەماوەری 
حزبەكەوە پەس������ەند بن و هەوڵی������ش بدرێت خەڵكی 
دیكەش ل������ەدەرەوەی بنكەی جەم������اوەری حزبەكە 
دەنگی پێبدات، س������ەبارەت ب������ەم لایەنە كە هەموو 
كات وەك جۆرێ������ك لە تەحەددی لەكاری حزبایەتی 

سیستمی 
دیموكراتی 

نوێنەرایەتی 
پێویستی بەحزبە 

سیاسییەكانە 
بۆئەوەی بەئەركی 
نوێنەرایەتیكردن 

لەكۆمەڵگە 
هەڵبستن

بەبێ بوونی حزبە 
سیاسییەكان 
دیموكراتی 

بوونی نییە، 
لەبەر ئەوەشە 
دیموكراتیەت 
پەرش و بڵاو 
دەبێت كاتێك 

خەڵك متمانەی بە 
حزبە سیاسییەكان 

لەق دەبێت

نابێت لەكۆمەڵگەی 
دیموكراتی و 

ئەو كۆمەڵگەنەی 
بڕیارنداوە 

بەردەوام سیستمی 
دیموكراتی 
پیادەبكەن، 

متمانەی خەڵك بە 
حزبە سیاسییەكان 

لەق بێت

بروس وڵسن بۆ گوڵان:

كۆنگرەی پارتی كرێكاران 
لەبەریتانیا، كۆنگرەیەكی بەواتا و 
مەبەستدار بوو، ئەوەش كۆنتڕۆل و 
سەركردایەتیی پارتەكەی سەلماند

كۆمەڵگەی دیموكراتی س������ەیر دەكرێت، پرسیارمان 
لە پرۆفیس������ۆر دێڤید س������اموێلز ئوستادی زانستی 
سیاس������ەت لە زانك������ۆی مینۆس������ۆتاو تایبەتمەند 
لەسیاسەتی حزبەكانی بەرازیل و ئەمریكای لاتینی 
كرد، لەوەڵامدا س������ەبارەت بەم پرس������ە بەمجۆرە بۆ 
گوڵان هاتە ئاخافاتن و وتی:))ئەمە پرس������یارێكی 
زۆر زەحمەتە و پێموایە كە تەنيا یەك وەڵامی نییە. 
بەڕای من پێویستە هاووڵاتیان دەنگ بدەن بۆئەوەی 
پارت������ە سیاس������ییەكان بەهانای هەم������وو تاكەكانی 
كۆمەڵگە بێن و نەك تەنيا تایبەت بێت بە پاراستنی 
بەرژەوەندییەكان������ی گرووپێكی دیاریكراو و تایبەت 
لە پێكهاتەكانی كۆمەڵگە. هەروەها پێویستە لەسەر 
پارتە سیاس������ییەكان هەموو هەوڵەكانیان بخەنەگەڕ 
لەپێن������او كەس������بكردنی لایەنگرانی زیات������ر لەنێو 
جەماوەر. من ئەم نموونەی������ەم هێنایەوە لەبەرئەوەی 
ئێمە لە ویلایەت������ە یەكگرتووەكانی ئەمریكا هانی 
هاووڵاتیان نادەین بۆ دەنگ������دان، هەروەها زۆربەی 
هاووڵاتیان لەو بڕوایەدان كە سیاس������ەتی ئەمریكی 
رێگرە لەپێش تێكەڵبوونی هاووڵاتیان لە پرۆس������ەی 
سیاس������ی، ج������ۆرە هیوابڕانێ������ك لای هاووڵاتی������ان 
درووست بووە لە سیاسەتەكان، ئەگەر تەماشایەكی 
چالاكس������ازەكانی ویلایەتە یەكگرتووەكانی ئەمریكا 
بكەین دەبینین خەڵك ت������ا چەند نائومێدو هیوابڕاو 
بوونە لە سیستەمی سیاسیی وڵاتەكە. هەندێك لە 
خەڵك هەوڵی گۆڕینی سیستەمەكە دەدەن و هەندێك 
خەڵكی تریش پش������تگوێیان خس������تووە و خۆیان لێ 
دووركردۆتەوەو بیری لێناكەنەوە. بەڵام من پێموایە 
كە میتۆدی زۆر هەیە بۆ هاندانی نوێنەرایەتیكردن. 
هەر بۆیە زۆر گرنگە لەس������ەر پێكهاتەی ناوخۆیی 
پارتە سیاس������ییەكان گۆڕان������كاری ئەنجام بدرێت. 
هەم������وو پارتێكی سیاس������یی پێویس������تیی بە جۆرە 
هەیكەلییەتێكی تایبەت هەیە بۆ پارتەكەی، بەڵام 
زۆر گرنگە پارتە سیاسییەكان خۆیان رێكبخەنەوە، 
لەبەرئ������ەوەی هەندێ لە پارتە سیاس������ییەكان خاوەن 
سیس������تەمی مەركەزین و هەندێك������ی تریش خاوەن 
سیستەمی نامەركەزین. نازانم ئەگەر لەعێراق یان 
لە وڵاتانی دەوروبەریدا ئەم سیس������تەمە هەیە، بەڵام 
لەهەندێك لە وڵاتان بۆ نموونە لە »كۆس������تاریكا« 
ئەندامێك������ی پەرلەمان بۆی هەی������ە تەنيا لە یەك 

خول������دا خزمەتب������كات و پاش������ان دەردەچێ������ت. ئەم 
كارەش پێویس������تی بە جۆرە وەرچەرخانێك هەیە لە 
دەستەبژێری سیاسی، ئەمەش وەرچەرخانێكی زۆر 
گەورە نییە و هەوڵ و كۆششی زۆری ناوێت، بەڵام 
كەمترین ش������ت ئیتر هەمان رووخس������ار ناگەڕێتەوە 
گۆڕەپانی سیاسی و هەمان كەسەكان نابیننەوە كە 
هەمیشە هەوڵدەدەن كۆنتڕۆڵی سیاسەت و یاسادانان 

و دەسەڵاتی وڵات بكەن((.
هەر لەهەمان چوارچێوەیەدا پرۆفیسۆر چارلس كینی 
ئوستادی زانستی سیاسەت لەزانكۆی ئوكلاهۆما 
و تایبەتمەند لەس������ەر گەش������ەی پارتە سیاسییەكان 
لەوڵاتانی تازە پێگەیش������توو، س������ەبارەت بەپرس������ی 
نوێنەرایەتكردن������ی حزبەكان بەمجۆرە رای خۆی بۆ 
گوڵان دەربڕی و وتی: ))لەزۆر كۆمەڵگەدا جۆرە 
گرژیی������ەك هەیە لەنێ������وان نوێنەرایەتیكردنی پارتە 
سیاسییەكان بۆ بەرژەوەندیی گشتی و بەرژەوەندییە 
تایبەتییەكانی خۆیان. بەڕای من ئەو شتانەی كە 
دەتوانین لەبارەی پارتە سیاسییەكان بیكەین ئەوەیە 
ك������ە جەخت لەوە بكەینەوە كە باش������ترین رێگەچارە 
ب������ۆ پارتە سیاس������ییەكان ئەوەیە ك������ە نوێنەرایەتی 
هاووڵاتیانی كۆمەڵگە و بەرژەوەندییە گشتییەكان 
بكەن و لە كێش������ە و گرفتەكانی كۆمەڵگە بڕوانن 
و ئەو ترسەیان لا دروس������ت بكەین كە ئەگەر هات 
و بەپێی خواستی گشتی سیاسەتەكانیان دانەڕێژن 
و رەفت������ار نەكەن، ئ������ەوكات ل������ە هەڵبژاردنەكاندا 
دووبارە دەنگیان پێ نادەینەوە. هەربۆیە پێویس������تە 
پارتە سیاسییەكان لەسەر ئاستی ناوخۆیی پارتەكە 
فش������اری لەسەر هەبێت بۆ داڕش������تنی سیستەمێك 
لەبارەی ئەنجامدانی پرۆس������ەی هەڵبژاردن لەسەر 
ئاس������تی پارتەكە و ئەو راس������تییە رەچاوبكات كە 
ئەگەر ه������ات و نوێنەرایەتیی پێكهاتەكانی نەكات، 
ئەوكات دەس������ەڵات و هێز لەدەست دەدات. من لەوە 
دڵنیام كە رێگەچارەی تر هەیە كە بگرێتەبەر، بەڵام 
من پێموایە كە پێویس������تە لەسەر پارتە سیاسییەكان 
شتێك بكەن كە لەلایەن رای گشتییەوە پەسەندبێ، 
ب������ەڵام لێرەدا هەن������دێ كەرەس������تەی گرنگ هەیە 
و پێویس������تە بەكاربهێنرێ������ت، بۆ نموون������ە تابكرێت 
رێگەبدرێ������ت بە ژمارەیەكی ف������راوان لە ئەندامانی 
پارتە سیاسییەكان لەسەر ئاستی ناوخۆیی پارتەكە 

بۆ بەشداربوون لە كۆنگرەكان. بەڵام ئەمە تەنيا لەو 
حاڵەتەدا پەیڕەو دەكرێت كاتێك كە پارتە سیاسییەكە 
خاوەن ئەندامێتییەكی فراوان و ئەوتۆ بێت. دووبارە 
دەیڵێ������م كە بارەكە ل������ە وڵاتێك ب������ۆ وڵاتێكی تردا 

دەگۆڕێت((.
بەشداری ئافرەت وەك هۆكارێك 
بۆ نوێبوونەوە و كاراكردنی حزب

كێش������ەی بەش������داری ئافرەت بەرێژەیەكی بەرچاو 
لەحزبە سیاس������ییەكان و هەروەها پاش������ان لەرێگەی 
حزبە سیاسییەكانەوە بۆ كاندید كردنیان بۆ ئەندامی 
پەرلەم������ان و وەرگرتنی پۆس������تە گش������تییەكانی 
حكومەت، یەكێكە لەو كێش������انەی ك������ە نەك هەر 
لە وڵاتانی تازە پێگەیش������توو، بەڵك������و لەوڵاتانی 
پێش������كەتووش هەس������تی پێدەكرێت و هەر بۆنموونە 
ئەگەر لە پێكهاتەی پۆستە گشتییەكانی حكومەت 
بڕوانین، دەبینین رێژەی بەش������داری ئافرەت لەچاو 
رێژەی بەش������داری پیاو لە حكومەتەكانی ئەمریكاو 
ئەوروپای رۆژئاواشدا یەكس������ان نییە، سەبارەت بە 
چۆنیەتی بەرزكردن������ەوەی رێژەی ئافرەت لەبواری 
سیاس������یدا، پرۆفیس������ۆر مالا ئێن هت������ەن تۆژەر لە 
 )cfr.org(دەرەوە پێوەندییەكان������ی  ئەنجومەن������ی 
ل������ە توێژینەوەیەكدا بەناونیش������انی )ئافرەت، پارتە 
سیاسییەكان، سیس������تمی هەڵبژاردن لە ئەمریكای 
لاتینی( ئاماژە بەوە دەكات لە 11 وڵاتی ئەمریكای 
لاتینی شێوازی كۆدتا )Quota( پەیڕەو دەكرێت 
و ل������ە كۆلۆمبی������ا بێجگە لە پێڕەوكردنی یاس������ای 
كۆتا بۆ نوێنەرایەتی، یاسای كۆدتا بۆ وەرگرتنی 
پۆستی باڵا لە حكومەتدا بۆ ئافرەت پێڕەو دەكرێت، 
كەواتە ئ������ەم توێژینەوەیە پێم������ان دەڵێت بۆ ئەوەی 
بتوانرێت رێژەی بەش������داری ئافرەت لە پرۆس������ەی 
سیاس������یی زیات������ر بكرێت، دەبێت ئ������ەم هەنگاوە لە 
حزبە سیاسییەكانەوە هەڵبگیرێت، سەبارەت بەپرسی 
زیادكردنی رێژەی ئافرەتان لەپرۆس������ەی سیاس������یدا 
پرسیارمان لە پرۆفیسۆر ریچارد گەنتەر ئوستادی 
زانستی سیاسەت لە زانكۆی ئۆهایۆ و تایبەتمەند 
لەسەر پارتە سیاس������ەكانی باشووری ئەوروپا كرد و 
لەمبارەوە پرۆفیس������ۆر گەنتەر لەلێدوانێكی تایبەت 
بەم راپۆرتە وتی: ))لە هەندێ لە كۆمەڵگەكان كە 
تیایدا ئافرەت تاراددەیەك چەوس������اوەتەوەو كپكراوە، 

جێگرتنەوەی 
پۆپۆلیستەكانیش 
لەیەكەم دیاردەی 
ناجۆری كۆمەڵگە 
دەبێتە لاوازكردنی 
سیستمی پارتایەتی 

و لاوازكردنی 
دامەزاروەكان و 

نەمانی دیموكراتی 
لەكۆمەڵگەدا

لەگەڵ دەركەوتنی 
دیاردەی 

پۆپۆلیستی 
پرۆسەی 

دیموكراتی 
دەكەوێتە 
مەترسیەوە

پێویستە 
هاووڵاتیان دەنگ 
بدەن بۆئەوەی 

پارتە سیاسییەكان 
بەهانای هەموو 

تاكەكانی كۆمەڵگە 
بێن و نەك تەنيا 

تایبەت بێت 
بە پاراستنی 

بەرژەوەندییەكانی 
گرووپێكی 

دیاریكراو و 
تایبەت لە 

پێكهاتەكانی 
كۆمەڵگە

ریچارد گەنتەر بۆ گوڵان:

لەو كۆمەڵگەیانەی چەوسانەوە و
 كپكردنی رەگەزی ئافرەت بوونی هەیە،

پێشكەوتنێكی گەورەیە ئافرەت لە 
سەركردایەتی حزبە سیاسییەكاندا ببینرێت

گرنگە دەرفەت بە ئافرەتان بدرێت بۆئەوەی خۆیان 
كاندید بكەن بۆ پۆس������تەكانی حكومەت. بۆ نموونە 
هەندێ لە پارتە سیاس������ییەكانی وڵاتانی ئەوروپای 
رۆژئاوا »كۆدتا«ی������ان دامەزراندووە، كە باس لەوە 
دەكات كە ژمارەیەك لە ئافرەتان ناونووس بكرێن لە 
لیس������تەكانی پارتە بەشداربووەكان لە هەڵبژاردنەكان 
بۆئەوەی ئافرەتانیش بەش������داربن لە حكومەت. هەر 
بۆی������ە، پێموایە كە زۆر گرنگ������ە ئافرەتان تێكەڵی 
ژیانی سیاس������ی بن بەتایبەتی لەو كۆمەڵگەیانەی 
ك������ە مێژوویان هەیە ل������ە چەوس������انەوەو كپكردنی 
رەگەزی ئافرەت. بەو ش������ێوەیە، پێموایە كە ئەوە بە 
پێشكەوتنێكی گەورە دادەنرێت بە بینینی ئافرەتان 

لەناو دەستەبژێرەكانی پارتە سیاسییەكان((.
پرۆفیس������ۆر ریچارد گەنتەر راشكاوانە جەخت لەوە 
دەكاتەوە ئەوە گۆڕانكارییەكی گەورەیە رێژەیەك لە 
ئافرەتان لەنێو دەس������تەبژێر یان سەركردایەتی حزبە 
سیاس������ییەكان ببینرێت، بەڵام زیاتر لە پرۆفیس������ۆر 
ئوس������تادی  ویلس������ن  بروس  پرۆفیس������ۆر  گەنتەر، 
زانس������تی سیاسەت لە زانكۆی س������ێنتراڵ فلۆریدا 
و تایبەتمەن������د لەبواری حكومڕانی و دیموكراتی و 
پارتە سیاس������ییەكان، كێشەی كەمی رێژەی ئافرەت 
لەپرۆسەی سیاسی بە كێشەیەكی گشتی جیهانی 
دەزانێت و ئاماژە بەوەدەكات ئەم رێژەیە لە ئەمریكا 
و تەنانەت س������ویدیش هەتا ئێس������تا نەگەیش������تۆتە 
ئاس������تێكی هاوس������ەنگ و لەمب������ارەوە تایبەت بەم 
راپۆرتەی گوڵان بەمجۆرە رای خۆی خس������تەڕوو 
و وتی: ))كێشەی بەشداری رێژەی كەمی ئافرەت 
كێش������ەیەكە لەهەموو جیهاندا بوونی هەیە، تەنانەت 
لە وڵاتە پێش������كەوتووەكانیش، ئەگەر بێت و سەیری 
وڵاتە پێش������كەوتووەكان بكەین ك������ە ماوەیەكی زۆرە 
خاوەن دیموكراس������ییەتێكی تەمەن درێژن، بۆ نموونە 
ویلایەت������ە یەكگرتووەكانی ئەمریكا بەش������ێوەیەكی 
گش������تی، رێژەی بەش������داربوونی ئافرەت رێژەیەكی 
بەرچاو نییە، نزیكەی لە%40ی لە س������یناتۆرەكان 
ئافرەت������ن، لەكاتێك������دا وڵاتێ������ك وەكو »س������وید« 
رێژەی بەش������داربوونی ئاف������رەت %45 �ە، لەوڵاتی 
»نەرویج«یش لە س������ەدا چل و ش������تێكە. تەنانەت 
لەهەن������دێ لە وڵات������ە تازەپێگەیش������تووەكانیش، بۆ 
نموونە وڵاتی »كۆس������تاریكا«، رێژەی ئافرەتان لە 

كۆنگرێس������ی »كۆستاریكا« نزیكەی لە % 40 �ە. 
بەڵام چۆن ئەم شتە روویدا؟ بەو شتە رووینەداوە كە 
پارتە سیاسییەكان بیربكەنەوە لەبارەی تێكەڵكردنی 
ئافرەتانی زیاتر لە پارتەكانیان، بەڵكو ئەنجامدراوە 
لەرێگەی گۆڕانكاری لە سیستەمەكانی هەڵبژاردن، 
كە یاس������ا و سیس������تەمەكان جەخت دەكاتەوە لەسەر 
یەكس������انیی ئافرەتان و هاوسەنگی لە باڵانسەكان، 
ه������اوكات پێویس������تە لەس������ەر پارتە سیاس������ییەكان 
بەشێوەیەكی فراوانتر ئافرەتان وەرگرن. نموونەیەكی 
دیارتر »شانەنشینی یەكگرتوو«، لە »شانەنشینی 
یەكگرت������وو«دا پەرلەمانێكی نیش������تمانی هەیە لە 
»لەندەن«، لەو پەرلەمانەدا نوێنەری »سكۆتلەندا« 
هەیە، كە كێشەیەكی زۆر گەورەیە بۆ »بەریتانیای 
مەزن«. نوێنەرەكانی »سكۆتلەندا« لە پەرلەمانی 
بەریتانی تاراددەیەك هەموویان پیاون، نزیكەی 15% 
لە نوێنەرەكان ئافرەتن، لەكاتێكدا هەر هەمان پارتی 
سیاسیی سكۆتلەندی و لە پەرلەمانی سكۆتلەندا، 
وەكو پەرلەمانێكی هەرێم������ی، رێژەی ئافرەتەكانی 
زیاترە، بەش������ێوەیەك كە رێ������ژەی ئافرەتانی نوێنەر 
ل������ە پەرلەمانی س������كۆتلەندا %30 یە، كە زیاترە لە 
دەبڵی ژمارەی ئ������ەو ئافرەتانەی كە لە پەرلەمانی 
بەریتانیدا هەن. هەر هەمان پارتی سیاس������ییەو هەر 
هەمان دەنگدەرانە، تاكە شت كە جیاوازە سیستەمی 

هەڵبژاردنەكانە((.
بەوەش������ی ئەگەر سیس������تمی هەڵبژاردن  سەبارەت 
رێژەیەك������ی دیاریكراوی دانا، ه������ەر بۆ نموونە وەك 
عێراق كە لە %25، دەربارەی ئەم پرسەش پرۆفیسۆر 
ولس������ن وتی: ))ئەم������ە تەنيا ل������ە وڵاتانی خاوەن 
سیستەمی رێژەیی پەیڕەو دەكرێت، نەك لە وڵاتانێك 
وەك ویلایەتە یەكگرتووەكانی ئەمریكا. لەبەرئەوەی 
ئەگەر هات و هەر ناوچەیەك بۆی هەبوو تەنيا یەك 
كاندید بنێرێت، ئەوكات ناكرێ ئافرەتێك هەڵبژێردرێت 
وەك������و تاكە نوێنەرێك بۆ ئەو ناوچەیە. بەڵام ئەگەر 
ه������ات و هەر ناوچەیەك ژمارەیەك نوێنەری هەبوو، 
ئەوكات كارەكە ئاس������انتر دەبێت و دەكرێ لیستێكی 
هاوس������ەنگ دابڕێژرێت و یەكسان بێت لە پیاوان و 
ئافرەتان و ئەگەر هات و لەكۆی ئەو لیستە 3 كەس 
هەڵبژێردران، هەڵبەتە هیچ گومانێك لەوەدا نییە كە 
یەكێك لەو 3 كەسە ئافرەتە و لەئاكامدا رێژەی 3\1 

وەدی دێ������ت، هەروەها لەوانەیە هەندێك جار 2/3ی 
كاندیدەكان ئاف������رەت بن. ئەمەی������ە جیاوازییەكەی 
نێ������وان ویلایەتە یەكگرتووەكان������ی ئەمریكا و وڵاتە 
تازەپێگەیشتووەكان. هەموو مەسەلەكە پەیوەستە بە 
رای گشتی هاووڵاتیان و پێوەرە كۆمەڵایەتییەكان 
و پەسەندكردن یان نارازییبوونی كۆمەڵگە لەبارەی 
بەش������داربوونی ئافرەتان، لەبەرئ������ەوەی ئەگەر هات 
و بەپێ������ی بەها كۆمەڵایەتییەكان باش������تر وابوو كە 
ئافرەتان لە ماڵ دانیش������ن نەك ل������ە دامودەزگاكان 
كاربكەن، ئەوكات رای گشتی و هەموو خەڵك رایان 
وادەبێت كە باشتر وایە ئافرەت لە ماڵەوە دانیشێت و 

لە دامودەزگاكان كارنەكات((.
لەلایەك������ی دیك������ە و س������ەبارەت بە رۆڵ������ی پارتە 
سیاس������ییەكان ل������ەو كۆمەڵگەیان������ەی بەقۆناغی 
ئینتیقالی تێدەپەڕن یان وڵاتانی پۆست كومونیست، 
ئایا پارتە سیاسییەكان چەند رۆڵی خۆیان لەمبوارە 
دەگێڕن؟ لەوەڵامی ئەم پرسیارەشدا پرۆفیسۆر ولسن 
وتی:))ئەگەر سەیری پارتە سیاسییەكانی رووسیا 
بكەین، دەبینین پارتە سیاسییەكان رۆڵێكی گرنگیان 
هەبووە لە پرۆس������ەی بەدیموكراتیزەكردنی رووسیا. 
نموونەی تر، كاتێك كە لە كۆتاییەكانی س������اڵانی 
80كاندا دیموكراس������ییەت دووبارە بۆ »ئیسپانیا« 
گەڕاندرایەوە، پارتە سیاسییەكان رۆڵێكی گەورەیان 
گێڕا لە بەڕێوەبردنی حوكمڕانییەكی دیموكراسی لە 
ئیس������پانیادا. هەر هەمان شت لە »شیلی« روویدا، 
كە پاش نەمانی دیكتاتۆرییەتی »پینۆشێ« پارتی 
سیاسیی باڵی راستی توندڕەو بوو بە پارتێكی شمولی 
و س������تەمدار. لەكاتێكدا پارتە س������یاییەكانی باڵی 
چەپ بەو ئاڕاستانەوە پاڵیان پێوە دەنرا. بەمشێوەیە، 
پارتە سیاسییەكان دەتوانن كاربكەن بۆئەوەی رۆڵی 
كاریگەر و پۆزەتیڤانەیان هەبێت. بەڵام سەبارەت بە 
پارتە سیاسییە كۆمیۆنیستەكان، كێشەكە لەوەدایە 
ك������ە پارتە كۆمیۆنیس������تەكان زیاتر جەخت دەكەنە 
تایبەتییەكانی  بەرژەوەندیی������ە  وەدیهێنانی  س������ەر 
خۆیان و بەرژەوەندییە نیش������تمانییەكان فەرامۆش 
دەكەن. پاش رووخانی یەكێتی س������ۆڤێت رووس������یا 
بەتەواوەت������ی تێكچوو، ئەو پارتە سیاس������ییانەش 
كە تازە درووس������تببوون نەیاندەزانی پێیان دەكرێ 
مامەڵە لەگەڵ كێش������ە و گرفتەكانی كۆمەڵگە 

زۆر گرنگە لەسەر 
پێكهاتەی ناوخۆیی 
پارتە سیاسییەكان 

گۆڕانكاری 
ئەنجام بدرێت

باشترین رێگەچارە 
بۆ پارتە 

سیاسییەكان 
ئەوەیە كە 

نوێنەرایەتی 
هاووڵاتیانی 
كۆمەڵگە و 

بەرژەوەندییە 
گشتییەكان بكەن

بۆ ئەوەی 
بتوانرێت رێژەی 
بەشداری ئافرەت 

لە پرۆسەی 
سیاسیی زیاتر 

بكرێت، دەبێت ئەم 
هەنگاوە لە حزبە 
سیاسییەكانەوە 

هەڵبگیرێت

مانوێڵ بالان بۆ گوڵان:

لەگەڵ ئەوەی زۆربەی خەڵكی لەدژی 
»كۆدتا«ن بۆبەشداری ئافرەتان، بەڵام  
»كۆدتا« زۆر گرنگە بۆ بەشداربوونی 
ئافرەتان و شكاندنی ئەم پیاو سالارییە

بكەن یان نا((.
هەر سەبارەت بە رێژەی بەشداری ئافرەت د.مانۆیل 
بالان مامۆستای زانستی سیاسەت لەبەشی حكومەت 
لەزانكۆی تەكساس، لەلێدوانێكیدا بۆ ئەم راپۆرتە 
وتی:))بەشداربوونی ئافرەت لە پارتە سیاسییەكان 
زۆر گرنگەو هاوكات پێموایە ش������تێكی سەرەكییە، 
بەڵام نەك تەني������ا لە وڵاتە تازەپێگەیش������تووەكان، 
بەڵكو لە وڵاتە پێشكەوتووەكانیشدا دەبینین ژیانی 
سیاسی و یاسا دانان لەسەر بنەمای »نێر«ینەیە، 
دەبینی������ن رۆڵەكان������ی یاس������ا دان������ان و دەركردنی 
سیاس������ەتەكان لەلای������ەن پیاوان������ەوە دەردەچێ������ت و 
شكاندنی ئەم پیاوسالارییە كارێكی زۆر زەحمەتە. 
هەروەه������ا زۆربەی خەڵكی ل������ەدژی بەكارهێنانی 
»كۆدت������ا«ن، پێموایە ك������ە »كۆدتا« زۆر گرنگە 
لەبارەی بەش������داربوونی ئافرەتان و ش������كاندنی ئەم 
پیاوسالارییە. بەڵام ئەمە پرۆسەیەكی درێژخایەنە 
و لەوانەیە نزیكەی 15 – تاكو 20 ساڵ بخایەنێت 
تاك������و ئافرەتان بتوانن ئەو رێس������ایە بش������كێنن كە 
نوێنەرایەتی تەنيا تایبەت بێت بە پیاوان. هەربۆیە، 
لە یاس������اكان و »كۆدتا« هاتووە كە نزیكەی 30% 
لە ئافرەتان بەشداربن، بەڵام نەك تەنيا بەناو بوونیان 
هەبێت و تەنيا ئامادەبوونیان لە لیستەكاندا هەبێت، 
بەڵكو بەشداربوونێكی راستەقینەیان هەبێت، 30% 
لە پۆستەكان بۆ ئافرەتان دانراوە. بەڵام مەسەلەكە 
تەني������ا كاتە و بەتێپەڕبوونی كات ئەم ئاس������تەنگە 
دەشكێندرێت و ئەم نایەكس������انییە بوونی نامێنێت. 
لەئاكامدا رێ������ژەی ئافرەتانی بەش������داربوو روو لە 
زیادبوون دەكات و لەهەمووشی گرنگتر ئەوەیە كە 
پێویس������تە كاربكەن بۆئەوەی بەشداربوونی ئافرەتان 
پەس������ەندبكرێت و لای زۆرینەی هاووڵاتیان قبووڵ 

بكرێت((. 
بایەخی كۆنگرە بۆ حزبە سیاسییەكان

كۆنگرەكان لە ژیانی حزبەكاندا وێس������تگەیەكە بۆ 
نوێبوونەوە، بەڵام كۆنگرەش پەیوەس������تە بەنەریتی 
سیاسی ئەو حزبە ئاخۆ چەند بایەخ بە كۆنگرەكانی 
خۆی دەدات و تاچەند كۆنگرە وەك وێس������تگەیەك 
بۆ نوێبوونەوە سەیر دەكرێت، لە كوردستاندا پارتی 
دیموكراتی كوردس������تان تا ئێس������تا تەنيا پارتە كە 
دەتوانی������ن بڵێین 12 كۆنگرەی خۆی س������ازداوە و 

ئێستا خۆی بۆ كۆنگرەی 13 ئامادە دەكات، هەر 
بۆی������ە كۆنگرەكانی پارتی هەموو كات قۆناغێكی 
ئێمە  پارتیی������دا،  لەژیانی  ب������وون  چارەنووسس������از 
لەراپۆرتە هەوڵماندا بەش������ێوەیەكی گشتی لەسەر 
گرنگ������ی كونگرە ب������ۆ ژیانی حزبە سیاس������ییەكان 
ل������ە كۆمەڵگە دیموكراتییەكان هەڵوەس������تە بكەین، 
سەبارەت بەم لایەنە پرۆفیسۆر بروس وڵسن بەمجۆرە 
بۆ ئەم راپۆرتە باس������ی لەگرنگی كۆنگرەی حزبە 
سیاسییەكان كرد و وتی:))مەسەلەكە پەیوەستە بە 
سرووشت و جۆری ئەو كۆنگرانەی كە سازدەدرێن. 
ئەگەر باس ل������ە ویلایەتە یەكگرتووەكانی ئەمریكا 
بكەین، كۆنگرەكانی پارتە سیاسییەكان لە ویلایەتە 
یەكگرتووەكان������ی ئەمریكا زۆر بێ س������وود و بێ 
بەرهەمە، هیچ رووینەداوە و هیچ ئەنجام نەدراوە، 
تەنيا نمایش������ێك بوو بۆ خۆعەرزكردن و بۆ ماوەی 
3 رۆژ درێژەی كێش������ا. هیچ ش������تێك رووینەدا و 
هیچ گۆڕانكارییەكی بنەڕەت یان ئەوتۆ رووینەدا 
كە كاریگەریی هەبێت كە لە ئاس������تەكانی خوارەوە 
تاكو س������ەركردایەتی بگرێت������ەوە. لەلایەنێكی تر و 
ل������ەڕووی مێژوویی������ەوە، بۆ نموون������ە كۆنگرەكەی 
پارتی كرێكاران لە شانەنشینی یەكگرتوو، دەبینین 
بەپێچەوانەوە بوو، كاتێك كە بۆ نزیكەی 3 – تاكو 
4 رۆژ كۆبوونەوەو نوێنەران لە سەرجەم پارچەكانی 
وڵات و لە س������ەندیكا جیاوازەكان������ی كرێكارەكان، 
وێڕای ژمارەیەكی زۆر لە هاووڵاتیان كە ئەندامن 
لە پارتەكە هاتن و لەو كۆنگرەیەدا بەش������دارییانكرد 
بۆئ������ەوەی بزانن سیاس������ەتەكانی پارتەكەیان چۆن 
دەبێت. ئەوەش كۆنتڕۆڵ و سەركردایەتیی پارتەكەی 
س������ەلماند، لەبەرئەوەی ئەو كۆنگرەیە كۆنگرەیەكی 
بەواتا و مەبەس������تدار بوو. لەكاتێكدا كۆنگرەكان لە 
ویلایەتە یەكگرتووەكانی ئەمریكا بەشێوەیەكی رەها 
بێ مەبەس������تە، هەر هیچ نییە و هیچ مانایەكی 
نییە، تەنيا س������ەرفكردنی پارەیە لەسەر جوانكاری 
و هی������چ تر، بەهیچ ش������ێوەیەك وەكو كۆنگرەیەكی 
مەبەستدار ئەنجام نادرێت. مەبەستم لەو نموونانەدا 
ئەوەیە كە هەموو مەسەلەكە پەیوەستە بە دەستووری 
پارت������ە سیاس������ییەكان و ئاس������تەكانی بڕیارەكانیان 
لە كێش������انی نەخش������ە و پ������لان بۆ بەش������داریكردن 
لە پرۆس������ەكانی هەڵبژاردن لەرێگەی س������ازدانی 

كۆنگرەی ناوخۆیی، لەوانەش������ە ئ������ەم رێگەچارەیە 
سەركەوتوو بێت و س������وودبەخش بێت، لەبەرئەوەی 
ئەم ش������تە دەبێت بە پاپەند و بەس������تنەوەیەك لەسەر 
پارتە سیاسییەكان و پێویستە ئەنجامی بدەن. پارتە 
سیاس������ییەكانی ئەوروپا دەتوانن كۆنگرە سازبكەن 
لەبەرئەوەی كۆنتڕۆلیان لەسەر بارودۆخەكان هەیە 
و لەرێگەی س������ازدانی كۆنگرەكاندا لەسەر كێشە 
و مەس������ەلەكان بڕیاردەدەن، هەروەها هەمان ش������ت 
بەڵام  پارت������ە سیاس������ییەكانی »ئەرجەنتین«،  لە 
یەكگرتووەكانی  ویلایەت������ە  سیاس������ییەكانی  پارتە 
ئەمریكا ناتوانن ئەمجۆرە كۆنگرانە بەش������ێوەیەكی 
كارا ئەنجام بدەن لەبەرئەوەی پارتە سیاس������ییەكانی 
ویلایەت������ە یەكگرتووەكانی ئەمری������كا زۆر لاوازن و 
هەروەها پاپەندبوونیشیان زۆر لاوازە. بەواتایەكی تر 
و بەكورتی، ل������ە ویلایەتە یەكگرتووەكانی ئەمریكا 
گرنگ نییە پارتە سیاس������ییەكان چۆن بیربكەنەوە 
یان چییان بووێت، بەڵكو گرنگترین شت ئەو شتەیە 

كە تاكەكانی كۆمەڵگە هەڵیدەبژێرن((.
د.مانوێڵ بالانیش س������ەبارەت بە بایەخی كۆنگرە 
ب������ەم راپۆرتەی راگەیاند:))بەڕای من س������ازدانی 
كۆنگرەكان س������وودی هەیە، بەڵام سازدانی هەر 5 
س������اڵ جارێك یاریدەدەر نییە. پێموایە كە پێویستە 
كۆنگرەكان������ی پارتە سیاس������ییەكان لەماوەی لەوە 
كەمتر س������ازبدرێت. بەڵام كاتێ������ك كۆنگرەی پارتە 
سیاس������ییەكان بەواتا دەبێت كاتێك كە مەبەستدار و 
بەئامانج بێت و نەك تەنيا بكرێت بە س������ەكۆیەك بۆ 
پێشكەش������كردنی وتار و قسە، بەشێوەیەك كە ئەوان 
لەسەرەوە بوەستن و قسە بكەن و خەڵكی گوێبگرن 
و هیچ������ی تر نا. پێویس������تە لەمیانی كۆنگرەكاندا 
مش������تومڕ و تاوتۆ و گفتوگۆ رووبدات، هەروەها 
پێویس������تە دروس������تكردنی بڕیار هەبێ������ت، وێڕای 
تاوتۆكردنی  و  ئامادەیی  ئەنجامدانی هەڵبژاردنی 
پێكهاتە ناوخۆییەكانی پارتە سیاس������ییەكان، جگە 
لە بەشداربوونی ئەندامانەكان. بەوشێوەیە، لەوانەیە 
كۆنگرەكان یاریدەدەر و بەواتا بن، هەروەها لەوانەشە 
رووكەش������ی بێت و تەنيا وەكو نمایش������ێك بێت. هەر 
بۆیە، پێویس������تە كۆنگرەكان واتادر بێت و دەسەڵات 
و كاریگەرییان هەبێت لە دروس������تكردن و دەركردنی 

بڕیاری گرنگ((. 

زۆر گرنگە 
ئافرەتان تێكەڵی 
ژیانی سیاسی بن 
بەتایبەتی لەو 

كۆمەڵگەیانەی كە 
مێژوویان هەیە 
لە چەوسانەوەو 

كپكردنی 
رەگەزی ئافرەت

كۆدتا« زۆر 
گرنگە لەبارەی 
بەشداربوونی 
ئافرەتان و 

شكاندنی ئەم 
پیاوسالارییە

•كۆنگرەكانی 
پارتە سیاسییەكان 

لە ویلایەتە 
یەكگرتووەكانی 
ئەمریكا زۆر 

بێ سوود و بێ 
بەرهەمە، هیچ 
رووینەداوە و 
هیچ ئەنجام 

نەدراوە، تەنيا 
نمایشێك بوو 
بۆ خۆعەرزكردن

چارلز كینی بۆ گوڵان:

باشترین رێگەچارە بۆ حزبەكان ئەوەیە 
بەباشی نوێنەرایەتی بكەن و لە كێشە 

و گرفتەكانی كۆمەڵگە بڕوانن و بەپێی 
خواستی گشتی سیاسەتەكانیان دابڕێژن



ژمارە )802( 
2010/10/18

42

سیـــــــــاســـــی

بروسكەی بە پەلە بۆ سیاسیەتمەدارانی عێراق

عامرحەسەن فەیاز
تایبەت بە گوڵان نووسیویەتی

ل������ەم رۆژگارەدا ئەو لایەنان������ەی زیاتر لە 
هەموو كەسێك پێویس������تیان بە تێگەیشتن 
و وش������یار بوونەوە هەیە لە پرەنس������یپەكانی 
سیاسەت و زانستەكانی، سیاسەتمەدارانی 
عێراقن، نەك رۆڵەكانی عێراق، چونكە هەر 
پڕۆژەیەك سوودی دەبێت ئەگەر ئاراستەی 
سیاس������ەتمەداران بكرێت ن������ەك رۆڵەكانی 

گەلی عێراق.
ئێس������تای عێراق  بارودۆخ������ی سیاس������ی 
بەپێی پێوەرەكانی سیاس������ەتی عەقڵانە بە 
بارودۆخێكی ناسرووش������تی وەسف دەكرێت، 
ئەم������ەش وا دەخوازێ������ت خ������اوەن عەقڵ و 
داناكان چەند پرسیارێك بوروژێنن و هەوڵ 
بدەن بەرس������ڤیان بدەن ب������ەو پێیەی لەگەڵ 
پێوەرەكان������ی دانایی و عەقڵ������ی واقیعی 
دەگونجێن و لەسەر شێوەی بروسكە و بەم 

شێوەیەی خوارەوە:
*هەڵس������وڕێنەرانی بارودۆخی سیاس������ی 
عێ������راق لە چاخ������ی بەردینی سیاس������ەتدا 
دەژی������ن، واتە ئ������ەو چاخەی كە پش������ت 
دەبەستێت بە كۆكردنەوەی هێزی سیاسەت 
نەك بەرهەمهێنانی سیاسەت، بە مانایەكی 
ت������ر زۆربەی سیاس������ەتمەدارانی ئەمڕۆی 

عێراق تا ئێستا نەگەیشتوونەتە سەردەمی 
بەهەمهێن������ان و داهێنان و دروس������تكردنی 
سیاس������ەت چ وەك هزر چ بە كردار، بۆیە 
دەیانبینی������ن ل������ە بیركردن������ەوە و رەفتاریان 
جارێكیان پشت بە لایەنی بیانی دەبەستن 
بۆ ئ������ەوەی هێزی سیاس������ی خۆیانی تێدا 
كۆبكەن������ەوە و جارێكیان پەن������ا دەبەنە بەر 
نا مەدەنی)ئیتنی،  مەرجەعیاتی سیاسی 
تائیفی، هۆزگەرێت������ی( بۆ ئەوەی هێزی 
سیاس������ی خۆیانی پێ كۆبكەنەوە، بۆیەش 
ئەمانە بەم ش������ێوەیە یان ئەو شێوە توانای 
بەرهەمهێنان������ی سیاس������ەتیان نییە، تەنیا 
بەهرەمەن������دن لە كۆكردنەوەی سیاس������ەت 

لەملا و ئەولا.
* ئەمڕۆ سیاسەتمەدارانی عێراق بە خەیاڵی 
خۆیان بارودۆخی سیاسی نالەباری عێراق 
لە ئەنجامی بارودۆخی س������لبی ئەمنییەوە 
هاتۆت������ە ئ������اراوە، كەچ������ی رووداوەكانی 
دوای هەڵبژاردن������ی ئەنجوومەنی نوێنەران 
سەلماندوویانە نالەباری بارودۆخی ئەمنی 
ل������ە بنەڕەتدا ل������ە ئەنجام������ی تێكچوونی 
بارودۆخ������ی سیاس������ییەوە هاتۆت������ە ئاراوە 
)درەن������گ راگەیاندن������ی ئەنجامەكان������ی 
هەڵب������ژاردن، دواكەوت������ن ل������ە بەس������تنی 
دانیش������تنەكانی ئەنجوومەن������ی نوێنەران، 
موئەسەس������اتی  پێكهێنانی  لە  خۆدزینەوە 

دەسەڵاتی جێبەجێكردنی دەوڵەت(.
* ئای������ا سیاس������ەتمەدارانی عێراق ئەمڕۆ 
بەڕاس������تی درك بە هاوكێشەی زۆرینە و 
كەمین������ە دەكەن لەو سیاس������ەتەی ئەمڕۆ 
پیادە دەك������رێ لەنێوان پێوەری سیاس������ی 
و پێ������وەری ژمارەیی ل������ە دیاریكردنێكی 
راست و دروس������تی ئەم هاوكێشەیە. و ئایا 
بەڕاس������تی درك بە هاوكێشەی تەوافوق و 
تەوافوقیەت دەكەن لە بارودۆخی سیاسی 
عێراق بە گەڕانەوە بۆ جیاكردنەوەی نێوان 
تەوافوقی سیاسی و تەوافوقی نا سیاسی 
)محاصصە( لە كاتێكدا دیموكراس������یەتی 
جیهان������ی شارس������تانی و نا شارس������تانیش 
پشت بە توافوقی سیاسی دەبەستن بەپێی 
بەرنامەی سیاس������ی و مەدەنی نەك بەپێی 

بەرنام������ەی تائیفی و ئیتنی و هۆزگەری 
كە دووبارە هاوپەیمانی سیاس������ی بەرهەم 

دەهێنێتەوە.
* پێویس������تە جی������اوازی بكەی������ن لەنێوان 
كلتووری مامەڵە كردن )كارا و كارا كراو( 
و كلت������ووری بەرپەرچدان������ەوە و بەرەنگار 
بوونەوە ) جی������اكار و جیاك������راو( لەلایەن 
ئەو كەس������انەی كە لە خەمی گۆڕانكاری 
كلتووری  ل������ە  دیموكراتی������دان، چونك������ە 
دووەم)كلت������ووری بەرەنگاربوونەوە( ئەوەی 
نوێ و داهێنراو و بە سوودە و لەویتر هاتووە 
دوو جار دەیدۆڕێنین، جارێك كە نوێیەكەی 
ئەویتر و داهێنراوی ب������ە بەرپەرچدانەوە و 
رەت  رووبەڕووبوونەوە  و  بەرەنگاربوون������ەوە 
دەكەینەوە، جاری دووەمیش كە لە كاتێكی 
درەنگیش بێت ناچار دەبین نوێیەكە ئەویتر 

و داهێنەرەكەی قبوڵ بكەین.
* ئەمڕۆ بەهۆی نەبوونی كلتووری مامەڵە 
كردن و هەبوونی كلتووری بەرەنگاربوونەوە 
لەلایەن زۆربەی سیاسەتمەدارانی عێراق ئەو 
دیموكراسییەی دەیانەوێ دیموكراسیەتێكی 
بە )ڕنوك( دەبێت ب������ۆ بەرپەرچدانەوەی و 
رووبەڕووبوون������ەوە دەبێت لەگ������ەڵ ئەویتر، 
هەندێكیان لە دراوسێی باكوور )عوسمانی( 
دا دەیبینن و هەندێكی دیكەیان لە دراوسێی 
رۆژئاوای������ی و باش������ووری )ئەم������ەوی(
دا دەیبینن و هەندێكیش������یان لە دراوسێی 
رۆژهەڵاتی )س������ەفەوی(دا دەیبینن، بەم 
پێیەش زۆربەی سیاس������ەتمەدارانی عێراق 
هەریەكەیان بە گوێرەی ئارەزوو و خەیاڵی 
خۆی ك������ە رابردوو و كلتووری هێرش������ی 
پڕ چ������ەك ك������راو ب������ە رووبەڕووبوونەوە و 
بەرپەرچدانەوە كۆنترۆڵی بەسەرییەوە هەیە، 
داهێنان و هون������ەركاری دەكات لە تاوانبار 

كردنی ئەوانی تر.
دیموكراس������ییەتێك  دەیانەوێ  بۆیەش  هەر 
لە عێ������راق هەبێت ب������ە )رن������وك( ەوە كە 
ئەوانی تر بریندار بكات، لەكاتێكدا وڵات 
پێویستییەكی زۆری بە دۆست هەیە نەك 
عێراق  دوژمنەكانی  هەرچەن������دە  دوژمن، 

زۆرن.

دواخستنی سەرژمێری زەنگێكی مەترسیدارو
گەلەكۆمەێكی تر لە نەتەوەی كورد 

ئەندازیار محەمەد ئەمین هەورامی

و س������وود لە نەبونی ئامارە دروستەكان وەردەگرن 
بۆ وەرگرتنی كورس������ی زۆرت������ری پەرلەمان لە 
پارێزگاكانیان بەبەراورد لەگەڵ پارێزگا كوردەكان، 
وەك لە هەڵبژاردنەكانی ئەم س������اڵی پەرلەمانی 
عێراق دا ڕوویدا لە س������ەرەتای س������اڵی 2010 
كە بە ش������ێوەیەكی بەرچاو كورسی پارێزگاكانی 
موس������ڵ و زۆر ناوچەی تریش������یان زیاد كرد بە 
پش������ت بەستن بەو ئامارو تەزویرە نادروستەی كە 
كردویانە لەس������ەرژمێریەكانی پس������ولەی خۆراك 
هەر لەس������ەردەمی ڕژێمی پێش������وەوەو دەشخوازن 
ك������ە بارودۆخەكە وەك خۆی بە هەڵپەس������تراوی 
ڕاگرن چونكە لەبەرژەوەندیانە، دیارە ئەم ئامارە 
نادروس������تانە هەموو حیزب و گروپەكانی براوەش 
دەگرێتەوە بە العراقیەو دەوڵەتی یاسا هەر بۆیەش 
برا شیعەكانمان هەتا ئێستاش بەگوێرەی ئامارە 
پێشوەكان خۆیان زۆرینەن و كێشەیان نی یە تەنها 
ئ������ەوەی كە زیاتر زەرەرمەندە بە پێوەرەكانی ئەوان 

گەلی كوردستان و نەتەوەی كوردە.
ئەمڕۆ عێراق لە هەموو كاتێك زیاتر پێویستی 
بەو ئامارانەیە ب������ە تایبەتیش كە ئەو داتایانە بە 
زیندوویی دەمێننەوە، چونك������ە ئەو فۆڕمانەی 
س������ەرژمێری داخڵی كۆمپیوتەر دەكرێن و دەبێت 
بەداتا بەیس������ێكی بناغەیی بەس������وود بۆ هەموو 
لای������ەك و دەكرێ������ت بەبەردەوام ن������وێ و ئاپدەیت 
Update بكرێت������ەوە بەدات������ای نوێ هەروەك 
دەكرێت  پەیڕەو  پێش������كەوتوودا  لەوڵاتانی  ئێستا 
و ئیتر پێویس������تمان بە كێشمەكێشی سەرژمێریش 
نامێنێت و دەبینە خاوەن دۆكیومێنتی فەرمی بۆ 

گشت پلانەكانی داهاتوو.

دوادەخات لەسەر داوای نەژادپەرستەكان و كورد 
بە زیادڕەو دادەنێ������ت! ئەی كەواتە كوا ڕێزگرتن 
ل������ە مادە دەس������توریەكان و ئەنجام������ی دادگای 
ب������اڵای تاوانەكان كە دان بە جینۆس������ایدكردنی 
نەتەوەی كوردا دەنێن، كەواتە كێن ئەوانەی دژی 
سەرژمێری ڕاس������تەقینەن و كۆسپ دەخەنە بەر 
دەم ئەم پڕۆس������ەیە ؟ لەكاتێكدا هێشتا زۆربەی 
زۆری ئاوارە كەركوكیەكان لە شارەكانی هەولێرو 
سلێمانی نیشتەجێن و ناشیانەوێت بگەڕێنەوە ژێر 
حوكمی نائارامی ئەو ناوچانە لە دەس������ت زوڵم و 
ئیرهابی تیرۆریس������تان و شۆڤێنیستان لەلایەك و 
ناوەندی  نا عەدالەتی مامەڵەكردنی حكومەتی 
عێ������راق لەگەڵیاندا لەلایەكی ت������ر، ئەوانەش كە 
ل������ە پایتەختەكانی وڵاتانی  گومانیان هەی������ەو 
عەرەب������ی پاڵی������ان داوەتەوەو ل������ە میدیاكانیانەوە 
وا پیش������ان دەدەن كە نەك هەردانیش������توانەكانی 
ش������ارەكانی هەرێم بەڵكو كوردەكانی كرماشان و 

ماردینیش ئێستا لە كەركوك نیشتەجێن! 
ل������ە عێ������راق دا س������ەرژمێریە فەرمییەكان لە 
س������اڵانی 1934 و 1947 و باش������ترینیان ل������ەو 
س������ەردەمانەدا لە س������اڵی 1957 ئەنج������ام دراوە 
كە هێش������تا س������ەردەمی ئینقیلابە یەك لە دوای 
یەكی بەعسیەكان و پڕۆسەكانی تەعریب پەرەی 
نەس������ەندبوو، ب������ەڵام كە بەع������س وەك حیزبێكی 
عەرەبی ش������ۆڤێنی لە دوای ئینقیلابی هەشتی 
ش������وباتی 1963 جڵەوی دەسەڵاتی گرتەدەست، 
ئیتر پرۆس������ەی تەعریب و بەزۆر گۆڕینی ناوی 
نەتەوەو زوبان و ئاینی پێكهاتەكان لە كوردستان 
دەستی پێ كرد. بۆیە سەرژمێریەكانی 1987 و 
1997 ك������ە ئەمەی دواییان ناوچەكانی هەرێمی 
كوردس������تانی نەگرتەوە زۆر جێگەی بڕوا نین و 
پشتیان پێوە نابەسترێت بۆ هیچ پلان و ئامارێك 
بەڵام هەتا ئێستاش فەرمین و كارین پێ دەكرێت 

لە عێراق دا.
دوای پرۆس������ەی ئازادی عێراق لە 9 نیسانی 
2003 و ك������ە زۆربەی لایەن������ە عێراقیەكان پێ 
ی دەڵێن داڕمان)الس������قوگ(، پێویست بوو وەك 
نەریتێك كە هەر 10 س������اڵ جارێك س������ەرژمێری 
بكرێت بۆیە دەبوایە لە ساڵی 2007 سەرژمێری 
بكرێت، بەڵام دیسانەوە شكستیان بە سەرژمێری 
ئوكتوب������ەری 2010 هێن������ا لەكاتێك������دا خوودی 
وەزی������ری پلان دانانی عێراق علی بابان و خودی 
س������ەرۆك وەزیرانی عێراق نوری مالكی دوپاتیان 
كردەوە كە پرۆسەی س������ەرژمێری دانیشتوان لە 
كاتی خۆیی و لە 2010/10/24 ئەنجام دەدرێت، 
بەڵام لە ژێر كاریگەری نەژادپەرستان ئەوانەی 
كە س������وودمەندن لە بارو دۆخی شێواوی عێراق 

 دوای تێپەڕبونی پتر لە حەوت س������اڵ بەسەر 
پڕۆس������ەی ئازادی عێراق دا، ئەوەتا سەرژمێری 
دانیش������توانەكەی كراوەتە كێشەیەكی بێ چارە، 
س������ەرەڕای ئامادەكارییەكانی س������ەرژمێری لەم 
س������اڵەوە بۆ ئەوی ت������ر دوا دەخرێت بە بێ هیچ 
پاس������اوێك و هۆیەك������ی لۆجیك������ی ئەوتۆ، ئەم 
پڕۆسەی سەرژمێرییە زیاتر لێكدانەوەی سیاسی 
و ئیتنی و حساباتی تری جیاجیای بۆ دەكرێت 
و بۆی دەهۆنرێتەوە كە خۆی لە خۆیدا زەنگێكی 
مەترسیدارە بۆ س������ەر دواڕۆژی پەیوەندیەكانی 
كورد لەگ������ەڵ ناوەند و ل������ە بەرژەوەندی گروپە 
تیرۆریست و شۆڤینیستەكانە، دوور لە لێكدانەوەی 
جەوهەری پڕۆسەی س������ەرژمێری كە خۆی لە 
ڕوپێویەكی بەسوودی كۆمەڵایەتی و ئابووریدا و 

زۆر لایەنی گرنگی ترەوە دەبینێتەوە .
زۆرینەی پسپۆڕانی ئابووری و كۆمەڵایەتی 
كۆكن لەسەر گرنگی ئەنجام دانی ئەم پرۆسەیەو 
ڕێكخس������تنی ئامارەكان بەزووترین كات وبەبێ 
دواخس������تن، بەڵام بەداخەوە هەر وەك و س������اڵی 
ڕابردوو كە ئەو پڕۆس������ە گرنگ������ە دواخرا ئەوەتا 
ئەمس������اڵیش گەلەكۆمەیەكی ناڕەوا لەو پڕۆسە 
گرنگە كرا لە ژێر پاس������اوی بێ بناغەو جۆراو 
جۆردا بەڵام لە ڕاستیدا مەبەستەكە شاردنەوەی 
ئامارە ڕاس������ت و دروس������تەكانە ك������ە كەس ئیتر 
ناتوانێت نكۆڵی لە ئەنجامەكانی س������ەرژمێری 
بكات وەك������و دۆكۆمێنتێكی فەرمی، بۆیە بوەتە 
مەترس������یەكی گەورە لە ڕێژەی ڕاس������تەقینەی 
كورد، چ لە هەرێمی كوردس������تان یان لە ناوچە 
كورد نش������ینە دابڕاوەكان، كەئەم داتاو ئامارانەش 
گورزێكی كوش������ندەیە بۆ ناحەزان������ی كورد لە 
شۆڤینیست و تیرۆریستان لەلایەك و لە لایەكی 
تر كۆتایی هێنانە بەو مش������تومڕە ناڕەوایەی كە 
دەكرێت لە س������ەر بە كوردس������تانی بوونی ناوچە 

كوردنشینە دابڕاوەكان .
ئەو سەرژمێریە سەرتاسەریەی دانیشتوانن لە 
عێراق دا كە لە ڕاس������تیدا بەشێكی سەرژمێریەو 
بەش������ەكەی ت������ری ڕوپێوێك������ی كۆمەڵایەتی و 
 Social & Economic( ئابووری ی������ە
Survey ( بۆ خ������ودی هاوڵاتیان لە ڕووی 
پیش������اندان و بە ئاماركردنی ئاستی پەروەردەیی 
و پیش������ەیی و تەندروس������تی و ئابووری و ئاین و 
نەتەوایەت������ی و ڕێژەی بێكاری و... زۆر لایەنی 
گرنگ������ی تر ك������ە زەحمەتە بەبێ س������ەرژمێری 

سەرتاسەری ئەو ئامارە ئەنجام بدرێت.
حكومەتی عێراق ل������ە جیاتی قەرەبوو داوای 
لێب������وردن لە گەل������ی كورد ئەوەتا س������ەرژمێری 

لە)90%(ی پێداویستی شمەك و كاڵای 
خەڵكی كوردستان لە دەرەوە دابین 

دەكرێت

سینان چەلەبی وەزیری پیشەسازی و بازرگانی ) بۆ گوڵان(:

س������ینان چەلەبی وەزیری بازرگانی و پیشەس������ازی حكومەتی هەرێمی كوردس������تان لەدیمانەیەكی گۆڤاری گوڵاندا 
تیش������كی خستە س������ەر دوا كارو پرۆژەكانی وەزارەت، ئاماژەی بەو بەرنامەو پلانانە كرد كە بۆ چارەسەركردنی كێشەو 

نی  كا نگە س������تە بەردەم كەرتی بازرگانی و پیشەسازی و پێشخستنی هەردوو كەرتەكە گیراوەتە ئا
دروس������تكردنی چەندین س������ایلۆ لەناوچە جیاجیاكانی هەرێم و هاندانی ب������ەر، لەوانە 

بیزنسكاران بۆ دامەزراندنی كارگەی پیشەسازی، بەڕێزیان تەئكیدیشی 
لەوە كردەوە: ) پیشەسازی لە وڵاتی ئێمە نەگەیشتۆتە ئەو ئاستەی 
كەبتوانێت ركابەرایەتی بەرهەمی پیشەسازی وڵاتانی پێشكەوتووی 
دنیا بكات، چونكە پیشەس������ازی لە كوردس������تان لە ئاستێكی بەرزدا 
نییە . دەبێت هەنگاو بەهەنگاو دەستكاری یاسای وەبەرهێنان بكرێت 
و پێش������بخرێت..(، سەبارەت بە ئاڵۆگۆڕی بارزگانیش لەگەڵ توركیا 
چەلەب������ی وتی : ئاڵووێری بازرگان������ی لەگەڵ توركیا بەتایبەت دوای 
س������ەردانە مێژووییەكەی س������ەرۆك بارزانی بۆ ئەو وڵاتە گەیشتۆتە 
)6( ملی������ار دۆلارو بڕیاریش������ە ئ������ەم قەب������ارەی 
بازرگانییە لەنێ������وان توركیاو عێراق بۆ )12( 
ملیار دۆلار بەرز بكرێتەوە. هاوكات ئاماژەی 
بەو گرفتە كرد كە لەبواری دابەش������كردنی 
بەوت������ەی بەڕێزیان لە  چیمەنتۆ روویداوەو 
زۆربەی كەناڵەكان������ی راگەیاندن بەهەڵە 
باس لەكێشەكە كراوە . لێرەدا پوختەی 
وەڵامەكانی بەڕێزیان بۆ خوێنەرانی 

گۆڤارەكەمان بڵاودەكەینەوە:

حكومەتی توركیا 
ئارەزوویەكی 
یەكجار زۆرو 
بەرفراوانی 

پەیوەندی كردنی 
لەگەڵ كوردستان 

هەیە

دوای سەردانە 
مێژووییەكەی 

سەرۆك بارزانی 
بۆ توركیا قەبارەی 
بازرگانی لەگەڵ 

ئەو وڵاتە گەیشتە 
)6( ملیار دۆلارو 
بڕیاریشە بۆ )12( 
ملیار دۆلار بەرز 

بێتەوە

*سەرەتا س������ینان چەلەبی وەزیری بازرگانی 
و پیشەس������ازی ئاماژەی بەو هەنگاوانە كرد 
كە ب������ۆ یەكگرتن������ەوەی ه������ەردوو وەزارەتی 
پێشووی بازرگانی و پیشەسازی گیرانە بەر 
و، دەركردنی یاسایەكی نوێ بۆ رێكخستنی 
كارەكان و دانان������ی بەرنامە بۆ كارو پرۆژەی 

ئایندە: 
س������ینان چەلەب������ی- كە ه������ەر دوو وەزارەتی 
بازرگانی و پیشەس������ازی یەكتریان گرتووە و 
بەڵینماندا دەبێ هەوڵبدەین شێوازو سیستەمی 
یەكگرتنەوەكە بە باش������ترین و جوانترین شێوە 
دەس������ت بەكاركردن بكات، لە م������اوەی یەك 
هەفتەدا ل������ە)98%(ی كێش������ە و گرفتەكان 
چارەسەركرا، هاوكات رەشنووسێكی یاسایمان 
ب������ۆ وەزارەتە نوێیەك������ە )وەزارەتی بازرگانی 
سوپاس������ی  نووس������ییەوەو  پیشەس������ازی(  و 
هەموو بەڕێوەبەرانی گش������تی و بەڕێوەبەرو 
فەرمانبەرانی ه������ەردوو وەزارەت دەكەم، كەبە 
گیانێك������ی لێبوردەیی و دڵس������ۆزانە هەموو 
كێشەو ئاس������تەنگەكانی بەردەم یەكگرتنەوەی 

هەردوو وەزارەتیان چارەسەر كرد. 
پیشەسازی كوردستان لە ئاستێكی بەرزدا 
نییەو توانای ركابەرایەتی بەرهەمی 

وڵاتانی پێشكەوتووی نییە
* ئەی لە ڕووی كاركردن و س������تراتیژیی وە 
ئایا لەیەك كاتدا و بەش������ێوەیەكی یەكسانانە 
ئەركی كاركردن و پێشخستنی هەردوو كەرتی 
بازرگان������ی و پیشەس������ازی چ������ۆن جێبەجێ 

دەكرێت؟ 
- ل������ە بنەڕەت������ە وەزارەت������ی بازرگان������ی و 
پیشەسازی تەنیا بۆ دروستكردنی كارگەیەك 
نییە ب������ۆ جوانی، بەڵكو ب������ۆ بەرهەمهێنانی 
كاڵایەكە، كەلە ئەنجامدا ئەم بەرهەمە دەبێتە 
كاری بازرگان������ی، لە حەقیقەتدا بازرگانی و 
پیشەسازی لە بنەڕەتدا دوو تەوەرەی هاوبەشن 
و یەك������ن، لەلایەك������ی دیكەوە پیشەس������ازی 
لەوڵاتی ئێمە لە كوردس������تان نەگەیش������تۆتە 
ئەو ئاس������تەی كە ركابەرایەت������ی بەرهەمی 
پیشەسازی وڵاتانی پێشكەوتووی دنیا بكات، 
چونكە پیشەسازی لە كوردستان لە چاو كاڵا 
و بەرهەمە پیشەس������ازییەكانی وڵاتانی دنیا 
لە ئاس������تێكی بەرزدا نییە، بۆیە ئەم بەرهەم 
و كاڵایانەی وڵات������ان دێنە بازاڕەكانی ئێمەو 
هەرچییەكمان پێویس������ت بێت دەبێ لە دەرەوە 
بێنین ب������ۆ بازاڕەكانی كوردس������تان، بەڵام لە 
هێنانی كاڵا و بەرهەمی پیشەسازی دەرەكی 
كێش������ەمان نییە، تەنیا پێویستە سیستەمێكی 
گومرگ������ی و باج دابنرێت ك������ە لەگەڵ ئەم 
س������ەردەمە بگونجێت، نەك دەرگا و س������نوور 
بكرێت������ەوە هەموو ج������ۆرە كاڵایەك بێت، هەر 

*باسی سیس������تەمی گومرگی و باج دانت 
كرد،كە بۆ پاڵپش������تی و پێشخستنی هەردوو 
كەرتی بازرگانی و پیشەسازی گرنگن،ئایا 
هەماهەنگیتان لەگەڵ وەزارەتی دارایی هەیە 
بۆ ئەوەی سیس������تەمێكی باش و مۆدێرن لە 
هەردوو كەرت������ی گومرگی و باج بۆ كەرتی 

بازرگانی دامەزرێنن؟
- ئێمە هێشتا نەگەیشتووینەتە ئەو ئاستەی 
كە بەرهەمی پیشەسازی ناوخۆ ركابەرایەتی 
بەرهەمی بیان������ی و دەرەكی بكات، ناتوانین 
زیات������ر گومرگ دابنێین، بەڵام لەس������ەر ئەو 
كاڵا و بەرهەمەی لەلای خۆمان بەرهەم دێت 

دەبێ گومرگ دابنرێت .
*سەبارەت بە سیستەمی چاودێری بازرگانی 
و چاودێری كوالێتی پیشەسازی و بەرهەمە 
ناوخۆییەكان لەم رووەوە چ هەنگاوێكتان ناوە، 
بەتایبەتی گلەیەك������ی زۆر هەیە كە كاڵا و 
كەرەس������تەیەكی زۆری ئێكسپایەر و كوالێتی 
بازاڕەكانی كوردس������تان، چۆن  دەڕێژێتە  نزم 

كۆنتڕۆڵی بازاڕ و سنوورەكان دەكەن؟
- ئێم������ە دوو هێڵ������ی بازرگانیم������ان هەی������ە، 
وڵات������ە  دەرەوەی  س������نوورەكانی  یەكێكی������ان 
ل������ە) ئێران و توركی������ا(، دووەمین لە ڕێگای 
س������نوورەكانی نێوان هەرێمی كوردس������تان و 

عێراقی فیدراڵەوەیە.
س������نووری توركیامان لە رووی سیس������تەمی 
چاودێ������ری و كوالێتی باش������ە و لە)%100( 
یە و ئەمەش تەنی������ا یەك دەروازەیە، بەڵام لە 
س������نووری ئێران سێ دەروازەمان هەیە بۆ ئەم 
سنوورەش سیس������تەمی چاودێری بازرگانی 
و كوالێتی پیشەس������ازی دام������ەزراوەو لەوێش 
باشە، بەڵام كێش������ەی ئێمە لەگەڵ سنووری 
لای خوارەوەی������ە ك������ە عێراق������ی فیدراڵە، بۆ 
ئەمەش سیستەمێك دامەزراوە بەڵام بەرە بەرە 
دەرئەنجامەكانی دیار دەبێت، چونكە ئێس������تا 
بازاڕەكانی كوردس������تان پڕك������راوە لەكەلوپەل 
كە ئەمانە س������ەرف دەكرێت، ئینجا پێوە دیار 
دەبێت كەچی كراوە، لەو كاتەدا دەبینرێت كە 
سیستەمی چاودێری بازرگانی و چاودێری 
كوالیتی پیشەس������ازی رۆڵی خۆی بینیووە و 

كەوتۆتە سەر قاچی خۆی و كاردەكات.
*ماوەیەكە خەڵكێك������ی زۆر داوای مۆڵەت 
دەكەن ب������ۆ كارگەو پ������رۆژەی بچووك و بۆ 
ئەو مەبەس������تەش زەوی وەردەگرن و زۆربەی 
لەم كارگان������ە ناتوانن لە كاركردن بەردەوامبن 
یاخود هەر لەس������ەرەتادا كارگ������ە و پرۆژەكە 
دانامەزرێن������ن، ئایا ئێوە چۆن كۆنترۆڵی ئەوە 

دەكەن .
بەڵێ گرفت و كێش������ە هەیە و وەكو باسم كرد 
كەرتی پیشەسازی لەئاستی پێویست نییە و 

چەندە راستە لە)90%(ی پێداویستی شمەك 
و كەرەس������تەی خەڵك لە دەرەوە دابین دەكریت 

 .
كوردستان دەیەوێت ببێتە پردێكی ئاشتی 

لە نێوان رۆژهەڵات و رۆژئاوا
* ئاڵۆگۆڕی بازرگانی هەرێمی كوردستان 
لەگەڵ وڵات������ی توركیا لە چ ئاس������تێكدایە 
و بەتایبەت������ی دوای س������ەردانەكەی جەنابی 
سەرۆك بارزانی سەرۆكی هەرێمی كوردستان 
ب������ۆ توركی������او كۆبوونەوەی لەگ������ەڵ گەورە 

بەرپرسانی ئەو وڵاتە؟
- ئاڵۆگۆڕی بارزگانیم������ان لەگەڵ توركیا 
لەو پەڕی باش������ی دایەو لە هەموو وڵاتانی 
دراوسێمان باشترو زۆرترەو لە)59% تا %60(
ی لەو كۆمپانیا بیانیانەی لە كوردستاندایە 
بریتین لەكۆمپانیای توركی كەنزیكەی)600( 
لەنێوان  بەپێی ئەو گرێبەستەی  كۆمپانیایە، 
توركی������ا و عێراقی فیدراڵ ك������راوە قەوارەی 
بازرگانی نێوان توركی������او عێراق بەبڕی)6( 
ملی������ار دۆلار دادەنرێت و بڕیارە بكرێتە)12( 
ملیار دۆلار، ئەم بڕە بازرگانییەش هەمووی 
لەڕێگای دەروازە سنوورییەكەی نێوان توركیاو 
هەرێمی كوردس������تانەوە ئەنجام دەدرێت واتە 
هەموو ئەم ئاڵۆوێری بازرگانییەی بە خاكی 
كوردس������تاندا تێپەڕدەبێ������ت، جگە لەمە)48( 
پرۆتۆكۆل بۆ تەكامول������ی ئابووری لە نێوان 
حكومەت������ی عێراقی فی������دراڵ و حكومەتی 
توركی������ا ئیمزاك������راوە، ئەمەش س������وودێكی 
گەورەی ب������ۆ هەرێمی كوردس������تان هەیە و 
حكومەتی توركیا ئارەزوویەكی یەكجار زۆرو 
بەرفراوانی پەیوەندیكردنی لەگەڵ كوردستان 
هەی������ە نەك تەنی������ا لە ب������واری بازرگانی و 
پیشەس������ازی بەڵك������و لە گش������ت بوارەكاندا، 
هاوكات بە هەمان ش������ێوە هەرێمی كوردستان 
ئ������ارەزووی پەیوەندییەكانی لەگەڵ وڵاتانی 
توركی������ا هەیە، ئەمەش هەنگاوێكی باش������ە 
ئەوەی پێش������تر لەناس������ەقامگیری و ئاڵۆزی 
پەیوەندیی������ەكان لە مێ������ژوودا هەبوو كۆتایی 
ه������ات و لەبی������ر دەكرێت، ئێس������تا دەیانەوێت 
بناغەیەكی تازە دروس������ت بكرێت و هەردوو 
لای توركی و كوردی ئارەزووی پێشكەوتنی 
ئەو پەیوەندییەیان هەیە، هەروەها حكومەتی 
كوردستان دەیەوێت ببێتە پردێكی ئاشتی لە 
نێوان رۆژهەڵات و رۆژئاواو لەو س������ەردانەی 
دوایی جەنابی س������ەرۆك مس������عود بارزانی 
س������ەرۆكی هەرێمی كوردستان بۆ توركیا كە 
م������ن لەگەڵی بووم وەكو س������ەرۆك كۆمارێك 
لەوپەڕی  پێش������وازییەكە  لێكراو  پێش������وازی 
گەرمی و پایە بەرزی دابوو، پێش������وازییەكی 

برایانە كرا، ئێمەش ئەوەمان دەویت .

پێویستە 
سیستەمێكی 

گومرگی و باج 
دابنرێت كە لەگەڵ 

ئەم سەردەمە 
بگونجێت 

لە بنەڕەتە 
وەزارەتی بازرگانی 

و پیشەسازی 
بۆ دروستكردنی 
كارگەیەك نییە 

بۆ جوانی، بەڵكو 
بۆ بەرهەمهێنانی 
كاڵایەكە، كەلە 
ئەنجامدا ئەم 

بەرهەمە دەبێتە 
كاری بازرگانی

كەموكورتی هەیە، دەبێ ئیمكانیاتی وڵاتی 
خۆمان رەچاو بكەین، وەزارەتی پیشەس������ازی 
پ������رۆژەو كارگە دەدات  مۆڵەتی دامەزرانی 
بەڵام ه������ەر كارێك نایاس������ایی بێت و بەپێی 
رێنمایی و مەرجەكانی ئێمە نەبێت ئیجرائاتی 

یاسایی بەرامبەر وەردەگیرێت.
*ئەو ماس������تەرپلانەی وەزارەتی ش������ارەوانی 
دایناوە ئایا ئێ������وە هەماهەنگیتان لەگەڵیاندا 
لەم ڕووەوە هەیە، ماس������تەر پلانەكە چەند بە 
دڵی ئێوەیە بۆ تەرخانك������ردن و دامەزراندنی 

كارگە و ناوچەی پیشەسازی؟
-لە راس������تیدا لەم رووەوە ب������ە دڵی ئێمە نییە 
و قەت بە دڵ������ی ئێمەش نابێت، چونكە ئێمە 
پێویستمان بە نیوەی ئەو زەویانە هەیە كە لە 
ماس������تەرپلانەكە دانراوە، چونكە وەكو باسمان 
كرد ئێمە دەمانەوێت ئیشی)20( ساڵ بە دوو 
مانگ تەواو بكەین، بۆ ئەمەش پێویس������تمان 
ب������ە زەوی زۆر و بەرف������راوان هەی������ە، بەڵام 
ئەمەش ناكرێت بۆیە ئێمە لەس������ەرەخۆ بەپێی 
ماستەرپلانەكە كارەكانمان بەباشی و بەجوانی 

دەڕۆین.
ئەگەر یاسایی )اصلاح زراعی( لە وڵاتی 
ئێمە باشبووایە ئێستا ئێمە پەتاتە و 

بامێمان لە دەرەوەی وڵات نەدەهێنا
*باسی ئەوە دەكرێت پیشەسازی خۆراكی و 
كش������توكاڵی بۆیە پێش ناكەوێت چونكە ئێمە 
كارگەی پیشەسازی خۆراكی و كشتوكاڵیمان 
نییە، ئایا لەمبوارانەوە هەنگاو دەنرێت یاخود 
بەرنامەو پلان لەبەردەستدایە هانی بیزنسكارو 
پیشەسازیكارانی ناوخۆیی و بیانی بدرێت بۆ 

دانانی ئەمجۆرە كارانە؟
ئەگ������ەر تەماش������ایی وڵاتانی پێش������كەوتوو 
بكەی������ن، دەبینن چەند هۆكارێ������ك هەیە بۆ 
ئەم پێشخس������تنە یەكێك لەم فاكتەرانە ئەوەیە 
ئەم وڵاتانە وەكو ئێمە یاس������ایی چاكس������ازی 
زراعەیان نەبووە یاخود وەكو جێبەجێكردن ئەم 
یاس������ایە نەبووە كە لەلای ئێمە ئەنجامدراوە، 
من لە یاریدەدەری وەزیری ئابووری میس������رم 
پرس������ی چیتان كرد تاتوانیتان و تەواوبوون لە 
جێبەجێكردنی یاسای چاكسازی كشتوكاڵی، 
گوتی ئێمە)23( ساڵ كارمانكرد تا توانیمان 
ئەو یاس������ایە بگۆڕین بە یاسایەكی مۆدێرن 
و كاری پێبكرێ������ت، لێرانە ل������ە لای خۆمان 
یاس������ای چاكس������ازی زراعی كرا بەم پێیەش 
زەوی دابەش������ی سەر جوتیاران كرا و لە پاش 
دوو تا س������ێ نەوە هەندێ كەس تەنیا )5 تا 
6( دۆن������م زەوی بۆ مایەوە، ئەمجۆرە پارچە 
زەویانەش نابێتە هۆكارێك بۆ داهاتێكی باش و 
پێشخستنی ئەم كەرتە، چونكە لە)50 تا 60( 
دۆنم زەوی كەمت������ر بێت ناتوانرێ داهاتێكی 

باش و كاریگەری لێ دەس������تكەوێت، ئەگەر 
ژێرخانی ئاب������ووری چاك نەكرێتەوە، هەزاران 

كارگە دابنرێت سوودی نابێت.
گ������ەورەی  كۆمپانیای  هەوڵن������ەدرا  *ب������ۆ 
پیشەسازی رابكێشرێتە هەرێمی كوردستانەوە 
تاوەك������و بتوانێ������ت لەڕێ������گای دامەزراندنی 
پیشەس������ازی پێداویس������تی نێوخۆ پڕبكاتەوە 
لەبواری پیشەس������ازی خۆراكی و  بەتایبەت 

كشتوكاڵی؟
- مەرج نییە كۆمپانی������ای گەورە و زەبەلاح 
بێت، لەس������ەرەتا كۆمپانیای بچ������ووك دواتر 
كۆمپانی������ای مامناوەندی لە پاش������ان گەورە 
دەبێ�ت، چونكە كۆمپانی������ای بچووك دەبێتە 
پیشەس������ازی  كۆمپانیای  ب������ۆ  بناغەی������ەك 

مامناوەندی و گەورەش. 
ساڵی داهاتوو لەكوردستان پێشانگایەكی 

گەورەی كەنەدیی دەكرێتەوە
* بەم دواییە لەگەڵ ش������اندێكی حكومیدا 
س������ەردانی وڵاتی فیدرالی كەن������ەدات كرد، 
مەبەست لەم س������ەردانەچی بووە، سوودی بۆ 
پەرەپێدانی كەرتی بازرگانی و پیشەسازی بۆ 

كوردستان دەبێت؟
- رووبەری كەن������ەدا)30( ملیۆن كیلۆمەتر 
دووجای������ەو ژمارەی دانیش������توانی تەنیا)33 
تا 35( ملیۆن كەس������ە و لە )12( هەرێمی 
فیدراڵ������ی پێكهاتووە، لە س������اڵی )2000( 
قەوارەی بازرگانی لەگەڵ ئەمەریكا)700( 
ملی������ار دۆلار بووە، ئینج������ا وەرە با لە تواناو 
هێ������زی ئەم وڵات������ە گەورەی������ە وورد بینەوە، 
بۆچ������ی و تاكەی ئێمە لەگ������ەڵ وڵاتانی وا 
گەورە و ئابووری بەهێ������ز پەیوەندیمان نەبێت 
بۆ ئەوەی ئاس������تی ئاب������ووری وڵاتی ئێمەش 
بەهێزبێت و ئەوانیش سوودی خۆیان وەربگرن، 
بۆ ئەو مەبەس������تەش فرسەتێكمان بۆ هات و 
داوەتنامەیەكی فەرمیمان لە كەنداوە بۆ هات، 
ئێمەش بۆ ئەم س������ەردانە لێژنەیەكمان پێكهێنا 
لە وەزارەتی ئێمە و خوێندنی باڵا و پارێزگای 
هەولێ������ر و ژووری بازرگان������ی و وەزارەت������ی 
تەندروس������تی، بەڵام وەزارەتی تەندروستی و 
ژووری بازرگانی نەیانتوانی بێن، كەچووینە 
كەنەدا لەگەڵ)35( كەسایەتی كارگێڕی و 
ئابووری و سیاس������ی كەنەدا دانیشتین، هەر 
چەندە من پەیوەندیم بە لایەنی سیاسی نییە، 
بەڵام لە س������ەردانەدا زەروورەتەكە پێویس������تی 
دەكرد گفتوگۆ لەگ������ەڵ وەزیری ئابووری و 
وەزیری بازرگانی و س������ەرۆكی ئۆپۆزیسیۆن 
و س������ەرۆكی پەرلەمان بكەی������ن هۆكارەكەش 
پتر ب������ۆ ئەوەبوو قەناتێ������ك بدۆزینەوە تاوەكو 
بتوانی������ن پەیوەندییەكانمان لەگەڵ ئەو وڵاتە 
دروس������ت بكەین، ئەگەر دەروازیەك نەكرێ�تەوە 

ئ������ەوە پەیوەندییەكان تەنیا لەس������ەر ئاس������تی 
شەخس������ی دەبێ������ت و بەمەش س������وودی زۆر 
نابێت، بەڵام تا ئێس������تا ئ������ەم دەروازەیەش كە 
باڵێ������ۆزی كەنەدییە لە بەغدا دانەنراوە تاوەكو 
كونس������وڵخانە لە هەرێمی كوردس������تان دابنێن 
كە بەمە دەروازەكە دەكرێ�تەوەو پەیوەندییەكان 
گەش������ە دەكات، لەگەڵ وەزی������ری بازرگانی 
دانیش������تین بەرپرس������ێكی گەورە لە وەزارەتی 
دەرەوەی كەنەدا بە فەرمی بەشداربوو بابەتی 
بازرگانی و ئاڵۆگۆڕكردنمان لە نێوان كەنەدا 
و كوردس������تان ب������اس كردوپێم������ان وتن دەبێ 
ئێوە دەروازەیەكتان ل������ە عێراق هەبێت ئەویش 
پاڵیۆزخانەیە بەمەش لە كوردستان كونسوڵخانە 
بازرگانی  پەیوندی  ئینجادەتوانین  دەكرێتەوە 
دروس������ت بكەین، پ������اش گفتوگۆیەكی زۆر 
بەڵێنیان دا ئۆفیس������ێك لە كوردستان بكەنەوە 
كە ئەمەش كارێكی زۆر گرنگ و گەورەیە. 
هەروەها كە لەگەڵ س������ەرۆكی ئۆپۆزسیۆن 
دانیش������تن بەڵێنی دا ئەگەر ل������ە هەڵبژاردن 
سەركەوتن بەدەس������ت بێنن ئەوە باڵێۆزخانە لە 
بەغ������دا و كونس������وڵخانەلە هەولێر دابمەزرێنن 
من لەم دانیش������تنە بە شەخس������ی قسەم كرد 
چونكە من نابێ و پەیوەندیم بەوە نییە باسی 
سیاسەت بكەم و لە دانیشتنەكان باسی ئەوەم 
كرد ئەگەر دەتانەوێ دەس������ت لەناو دەس������تی 
یەكت������ر بنێین و بواری كارك������ردن بۆ كەنەداو 
لە كوردس������تان دروس������ت ببێت و سوودی بۆ 
كوردستانیش هەبێ ئەوە دەبێ ئەو دەروازەیە 
دروس������ت بكەن، هاوكات لە دانیش������تەكانمان 
لەگ������ەڵ پیاوانی بازرگان و س������ەرمایەدار و 
پیشەس������ازیكاران رەزامەندیان هەبوو زۆرپێیان 
خۆش و ب������اش بوو كە بێن ل������ەلای ئێمە لە 
كوردس������تان كار بكەن لەو نزیكانەش لەلایەن 
ئێمەوە نامە و داوەتیان بۆ دەنووس������ین كە بێنە 
كوردستان و بەچاوی خۆیان واقیعەكە ببینن 
تاوەكو بزانن چییان بۆ دەكرێت و چی دەتوانن 
بكەن، بڕیاریشە لە ساڵی داهاتوو لەكوردستان 
پێشانگایەكی گەورەی كەنەدی بكرێتەوە  و 
زۆر لە كەس������ایەتی و سیاسی و بزنسكاران و 

بازرگانان لەگەڵیان بێن .
* چ رێنمایی و مەرجێكتان هەیە بۆ دانانی 
نووس������ینگەكانی كۆمپانیاكان������ی وڵاتان������ی 

بیانی؟
- ل������ە بنەڕەتدا هەر كۆمپانیای������ەك بیەوێ�ت 
كاربكات و ن������اوی خۆی لەلای ئێمە تۆمار 
ب������كات دوو رێگای لە پێش������دا هەیە، دەبێ 
كۆمپانیایەكی كوردس������تان بێت )100%( یان 
دەبێتە لقێك لە كۆمپانیایەكی توركی یاخود 
ئێران یاخود ه������ەر وڵاتێكی دیكە، ئەمانەش 
داواكاری و مەرج������ی خ������ۆی هەیە دەبێ لە 

ئێمە دەمانەوێت 
و پێمانخۆشە 

بە شەخۆراكەكە 
پتر و جۆری 

باشتر بێت، بەڵام 
لەبەر بارودۆخی 
عێراق هەر ئەو 
ئیمكانییەتەیان 

هەیە

نابێت دەرگا و 
سنوور بكرێتەوە 

هەموو جۆرو 
ماركەیەك و 
كاڵایەك بێتە 
ناو هەرێمەوە

كۆمپانی������اكان هەبێت ئینج������ا دەتوانێ ناوی 
خۆی تۆمار بكات و دەست بەكاركردن بكات 

لەم بوارە دا هیچ كێشە و گرفتێك نییە.
* هەن������دێ كاری وەزارەت������ی بازرگان������ی و 
پیشەسازی كوردستان پەیوەندی بە عێراقەوە 
هەیە وەكو بەشە خۆراك و پەیوەندییە بازرگانی 
و پیشەس������ازییەكان دەب������ێ هەماهەنگ������ی و 

پەیوەندیتان لەگەڵ بەغدا لە چ ئاستێكە؟
- پەیوەندیمان لەگ������ەڵ وەزارەتەكانی بەغدا 
باشە، بەڵام ئەوە لە بیر مەكە بەشە خۆراكی 
كوردستان لە بەشە خۆراكی عێراقەوە بۆمان 
دێت، چونكە خۆمان ئەو بەشە خۆراكە تۆمار 
ناكەین و ئێمەش بەكڕینەكەی هەڵناس������تین، 
بەڵكو هەموو لە وەزارەتی بازرگانی عێراقەوە 
دەكڕدرێت و ئەمە لە دەستووردا ئاوا رێكخراوە 
و لەلای ئەوانیش ل������ە ئەنجامی دواكەوتنی 
پاپۆڕەكان بۆ ئوم قەس������ر بەش������ە خۆراكەكە 
دوا دەكەوێ������ت، بۆیە لە كوردس������تانیش دوا 
دەكەوێت، بەڵام ئێمە دەمانەوێت و پێمانخۆشە 
بەش������ەخۆراكەكە پتر و جۆری باش������تر بێت، 
ب������ەڵام لەب������ەر بارودۆخی عێ������راق هەر ئەو 

ئیمكانییەتەیان هەیە
چەند سوودمەندێكی پێشووی بواری 

چیمەنتۆ هەبووە وا دەكەن ئەم كێشەیە 
چارەسەر نەكرێت 

* لەماوەی رابردوو لە میدیاكان زۆر باسی 
چیمەنتۆ كرا ئایا گواستنەوە و دابەشكردنی 
ئەم چیمەنتۆیە بەس������ەر هاووڵاتیان ئەوانەی 
خانوو دروس������ت دەكەن چۆنە، بۆچی ئەوەندە 
كێش������ەی گواس������تنەوەی چیمەنتۆ جەختی 
لەس������ەر كرایەوە، تاچ رادەیەك ئەو كێش������ەیە 

كۆتایی هاتووە؟
- ئەم بابەتە لە بنەڕەتەوە بە هەڵە باس������كراوە، 
با من لێرەدا بە تێروتەس������ەلی باسی بكەم و 
حەقیقەتەك������ە روون بكەم������ەوە، ئەم بابەتە لە 
بنەڕەت بەمجۆرەیە، هەر كەس������ێك خانوویەك 
یاخ������ود باڵەخانەیەك دروس������ت دەكات تاوەكو 
كۆنكرێتی س������ەری و هەیكەل������ی بیناكەی 
نەكات ش������ارەوانی مۆڵەتی پێنادات، تاوەكو 
مۆڵەتی دروستكردنەكەش������ی چ بۆ خانوو چ 
بۆ باڵەخانە دەرنەچێ������ت ئێمە ناتوانین ناوی 
تۆمار بكەین و بەشە چیمەنتۆی بۆ دیاری 
بكەی������ن، لەپاش ئەوەی رەزامەندی لەس������ەر 
مۆڵەتەك������ە وەرگرت و هات������ە لای ئێمە لەو 
كات������ەدا ئەوە بەپێی كەش������ف و بەدواداچوون 
)15یا20 یا25( ت������ەن چیمەنتۆی پێدەدەین، 
ئەو كەسەش كە كۆنكریتی سەری كردووە و 
هەیكەلەك������ەی تاڕادەیەكی زۆر تەواو كردووە 
پێویس������تی بەو بڕە چیمەنتۆیە نییە، بەپێی 
زانیاری و ئەو داتایەی هەمانە هاووڵاتییان 

لە)30%ب������ۆ 35%( بڕی چیمەنتۆكەی پێمان 
داوە پێویس������تییەتی بۆ لەبخ و كاشی و.. تاد 
باقی بڕەكەی دیكە كە )70% یان 65% (ە لە 
چیمەنتۆكەی پێدەدەین دەیفرۆش������ێتەوە، بەڵام 
ئەگەر بێتوو خاوەن خانووەكە كاتێك دەستی بە 
بناغ������ەی بینایەكە كرد ئێمە چیمەنتۆی پێ 
بدەین ئەوە بڕی چیمەنتۆكەی تەنیا بەش������ی 
خۆی دەكات لەو كاتەدا نایفرۆشێتەوە، بەڵام 
ئەگەر چیمەنتۆكەی زیادی كرد چی دەكات 
دەبێ راست بڵێین كە دەیفرۆشێتەوە و وەزارەتی 
بازرگانی ئێمە لە ب������ارەی چیمەنتۆوە تەنیا 
دەكەین  عەقدی گواس������تنەوەی چیمەنتۆكە 
لە س������لێمانی بۆ هەولێر و ب������ۆ دهۆك چیتر 
لەس������ەر ئێمە نییە، بۆ نموونە كۆمپانیایەكی 
گواستنەوە دێت لەگەڵ ئێمە بۆ گواستنەوەی 
چیمەنتۆكە قس������ەدەكات و داواكاری خۆی 
كەمكردن������ەوەدا  ل������ە  و  دەكات  پێش������كەش 
دەیباتەوە و گرێبەس������ت ئەنجام دەدات تەنیا 
بۆ گواس������تنەوەی چیمەنتۆكە و بەس و ئەم 
كۆمپانیای گواس������تنەوە نرخی گواستنەوەی 
بۆ هەر تەنێك 10 ه������ەزار دینارە بۆ هەولێر، 
تا ئێرە هیچ گرفت نییە ئەو س������ەیارەی كە 
چیمەنتۆكە لەسلێمانی دێنێت بۆ هەولێر و بۆ 
دهۆك تەسلیمی كۆگاكانی دەكات و خاوەنی 
چیمەنتۆكە نووسراوی تەسلیم وەردەگرێت ئەو 
خاوەن چیمەنتۆیە كە تەسلیمی چیمەنتۆكەی 
بۆ كۆگا وەرگرت ئەوە ئێمە مافمان بەس������ەر 
ئەو كەس������ە نامێنێت كە چیمەنتۆكەی چی 
لێدەكات ب������ا بەئاوی داب������دات ئێمە هەقمان 
بەس������ەریەوە نیی������ە مافی خۆیەت������ی، بەڵام 
چیمەنت������ۆی  گواس������تنەوەی  كۆمپانی������ای 
سلێمانی لەبەر دەرگای كارگەكان راوەستاون 
رێگا نادەن و قبوڵ ناكەن ئەو كۆمپانیای كە 
گرێبەستی هەیە لۆری خۆی بباتە ژوورێ 
و چیمەنتۆكەی بار بكات و بیگوازێتەوە بۆ 
هەولێر و ده������ۆك، لەكاتێكدا ئەوەی عەقدی 
لەگ������ەڵ دەكرێ������ت دەبێ ل������ۆری هەبێت بۆ 
نەمانگوتووە  ئێمە  چیمەنتۆكە  گواستنەوەی 
ب������ڕۆ لەگەڵ ئەوانەی ب������ەردەرگا و لەگەڵ 
ئەوان رێك بكەوە، لەلایەكی دیكە ئەوەی كە 
گرێبەستی گواستنەوەی هەیە بە)10(هەزار 
دینار هەر تەنێك دەگوازێتەوە بۆ هەولێر، بەڵام 
ئەوانەی سلێمانی كە لەبەر دەرگا راوەستاون 
ئیجباری������ان كردووە و ب������ە زۆری دەڵێن دەبێ 
گواس������تنەوە بۆ هەر تەنێ������ك چیمەنتۆ)15(
هەزار دینار بێت و ناهێڵێت لۆری كۆمپانیای 
گرێبەس������تەكە بچێت������ە ژوورەوە بۆیە ئەوەی 
ئێمە لە جێگای خ������ۆی )5(هەزار دیناری 
بۆ هەر تەنێك زەرەر كردووە، ئەم كەسە هاتووە 
نووس������راوێكی داوە كەتێدا باسی ئەوە دەكات 

دەڵێت خ������ۆ ئێمە نەهاتووین ل������ەم كارە زەرەر 
بكەین و بۆچی كێش������ەكەمان بۆ چارەس������ەر 
ناكەن كابرای خ������اوەن كۆمپانیای لای ئێمە 
لەس������ەر هەقە، ب������ەڵام ئەوەی لە س������لێمانی 
دەكرێت راس������تە!، بێگومان نەخێر، لەلایەكی 
دیكە ئەگ������ەر هاتوو ئ������ەو هاووڵاتیەی كە 
چیمەنتۆكەی بۆ دێت لە)30%(ی هەڵگرێت 
و ئەوەی دیكە بفرۆش������ێت لە كاتی داخیلی 
كۆگا دەكات یاخود پێ������ش داخیلكردن ئەمە 
هیچ جی������اوازی نییە، چونك������ە كابرا ماڵی 
خۆیەتی چی لێدەكات بە ئارەزووی خۆیەتی 
لەسەر ئێمە تەنیا گواستنەوەی چیمەنتۆكەیە، 
بۆچ������ی ئەم گرفتە دروس������ت بووە؟، چونكە 
سیس������تەمەكە تەواو نیی������ە و هەڵەیە بۆچی 
روودەدات چونك������ە ئێم������ە ناتوانین بەس������ەر 
زاڵ  سلێمانی  گواس������تنەوەی  سەندیكاكانی 
بین س������ەندیكای لۆرییەكان و دەرگاكەی بۆ 
دەكەینەوە و پێیان دەڵێین كاكە بڕۆ بیفرۆش������ە 
ئەمە دێتە ئەو مانایەی ئەوەش هەڵەیە و قەت 
ناكرێت و قسەمان لەگەڵ ئەو سەندیكایانەی 
سلێمانی كردووە بەقس������ەمان ناكەن و بۆمان 
ناچێتە سەر لەگەڵیان و لەگەڵ پارێزگاریش 
قس������ەمان كردووە و تا ئێس������تا قس������ەكانمان 
وەرنەگرتۆتەوە بۆ چارەسەركردنی ئەم گرفتە 
و ئەوەی لە رۆژنامەكان دەنووسرێت ئاوا نییە، 
بەڵكو چەند سوودمەندێكی پێشوو هەبوو وا 
دەكەن و ئەم حاڵەتەیان دروستكردووە و خۆی 
س������اڵانی رابردووش ئەم گواس������تنەوە و ئەم 
حاڵەت������ە هەر هەبوو بۆچ������ی هیچ دەنگ و 
قس������ەیەك نەبوو بۆ هەر ئەمساڵ ئەو بابەتە 
باس دەكرێت وەڵامی ئەو پرسیارە حەز دەكەم 

ئێوە بیدەنەوە.
* ئەو بەرنامەو پلانە ئابوورییانەی بۆ هەردوو 
كەرت������ی بازرگانی و پیشەس������ازی دادەنرێت 
پێویس������تی بەداتاو زانیاری هەیە، بێت وانییە 
دواخستنی سەرژمێری ئاستەنگ و بەربەست 
دادەنێت لەبەردەم داڕش������تنەوەو دەستكەوتنی 

زانیاری و داتای پێویست و دروست ؟
-دی������ارە ئەوانی������ش ه������ۆكاری خۆیانیان بۆ 
دواخستنی س������ەرژمێرییەكە هەیە، باوەڕناكەم 
ئەم مەس������ەلەیە بەكەیفی خۆیان دواخرابێت، 
دیارە هۆكارێكی خۆی هەیە، پێویس������تە ئەوە 
لەبیر نەكەین ئێمە لەكوردس������تان بارودۆخمان 
زۆر باشە و رەنگە ئەوان لە بەغداو خوارووی 
عێ������راق زۆر ب������اش نەب������ن دوات������ر لەناوچە 
جێناكۆكەكان وەك������و كەركووك و ناوچەكانی 
تر كێش������ەی دیكەیان هەیە، بۆیە ناكرێت لێرە 
س������ەرژمێری بكرێت و لەوێ نەكرێت ئەمەش 

راوبۆچوونی شەخسی خۆمە. 

پێویستە هەنگاو 
بە هەنگاو پلە 

بە پلە دەست بە 
گۆڕینی یاساكانی 
بواری وەبەرهێنان 
و ئابووری بكرێت

ئەگەر ژێرخانی 
ئابووری چاك 
نەكرێتەوە، 

هەزاران كارگە 
دابنرێت 

سوودی نابێت


